
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᓄᑐᖃᐃᑦ 

ᑭᒡᒐᖅᑐᑎᖏᓐᓄᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

ᐃᓗᓕᖏᑕ ᓇᓕᖅᑲᖏᑦ 

ᐸ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᑎ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓄᕕᐱᕆ 2, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᕿᙳᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, 

ᒪᓕᒐᓕᐅᖅᑎᐅᖃᑎᒃᑲ ᐅᓪᓛᑦᑎᐊᕙᒃ. 

ᓄᓇᕗᒻᒥᐅᖑᖃᑎᕗᑦ, ᐅᓪᓛᑦᑎᐊᕙᒃ. ᑐᙵᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᐃᓄᓕᕆᔨᒃᑯᑦ, ᒥᓂᔅᑐ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 104 - 5(2): 

ᖁᕕᐊᓲᓴᑕᐅᓂᖏᑦ ᓴᓇᔨᓐᖑᕐᓂᕐᒧᑦ 

ᐸᐃᑉᐹᑖᖅᑐᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓪᓛᒃᑯᑦ 

ᐅᖃᖅᑎᑦᓯᔩ. ᐅᓪᓛᒃᑯᑦ ᐊᓕᐊᓇᐃᑦ  

ᒪᑭᑦᑐᐊᐱᐅᒻᒥᒐᑦᑕ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᐃᓕᓐᓂᐊᕇᖅᓯᒪᔪᐊᐱᒻᒥᒃ. 

 

(ᑐᓵᔨᑎᒍᑦ) ᓯᑏᕝᕙ 2016-ᖑᑎᓪᓗᒍ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᑕᖃᓚᐅᕐᒪᑦ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ 

ᑖᒃᑯᓂᖓ ᑕᐃᒎᓯᖏᓐᓂᒃ ᐋᖅᑭᒃᓯᒋᐊᓚᐅᖅᖢᑎᒃ. 

 

ᑖᒃᑯᐊ ᐋᖅᑭᒋᐊᖅᑕᐅᔪᑦ ᑕᐃᒪᐃᔾᔪᑎᖃᓚᐅᖅᐳᑦ 

ᐱᓕᕆᕖᑦ ᐱᖃᑎᒋᓪᓗᑎᒃᑯᑦ ᐱᓗᐊᕐᓗᒋᑦ ᑕᐃᒃᑯᐊ 

ᐅᔭᕋᓐᓂᐊᕐᓂᓕᕆᓂᕐᒥᒃ ᐆᒻᒪᖅᑯᑎᓕᕆᓂᕐᒥᓪᓗ 

ᐱᓕᕆᐊᓖᑦ. ᐃᓚᖓᑦ ᐋᖅᑭᒋᐊᖅᑕᐅᓚᐅᖅᑐᑦ 

ᐃᖅᑲᓇᐃᔭᖃᑎᒌᖕᓂᖅ ᐱᑐᐃᓐᓇᐅᙱᑦᑐᓂᒃ 

ᐃᖅᑲᓇᐃᔮᖃᕐᓂᖅ ᐊᒻᒪᓗ. 

 

ᑕᐃᒪᐃᑦᑑᓂᖓ ᑕᒪᓐᓇ ᐊᖏᖅᑕᐅᓚᐅᖅᑎᓪᓗᒍ 

ᑦᓵᑦ ᒪᑲᓚᒻ ᐃᖃᓗᒃᑑᑦᑎᐊᕐᒥᐅᑦ 

ᓯᕗᓪᓕᖅᐹᑦᑎᐊᖑᓪᓗᓂ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔮᖅᑖᓚᐅᖅᑐᖅ. ᐅᓪᓗᒥ ᖁᕕᐊᓱᒃᑐᖓ 

ᐊᕐᕌᒎᒃ ᒪᕐᕉᒃ ᓈᑎᓪᓗᒋᒃ ᐊᒻᒪᓗ 

ᐃᑲᔪᖅᓱᖅᑕᐅᓪᓗᓂ ᖁᓪᓕᒃᑯᑦ ᑎᒥᖁᑖᓄᑦ, ᒥᔅᑕ 

ᒪᑲᓚᒻ ᐱᔭᕇᖅᓯᓚᐅᖅᑐᖅ ᐃᓕᓐᓂᐊᕐᓂᕐᒥᓂᒃ.  

 

>>ᐸᑦᑕᒃᑐᖅᑐᑦ 

 

ᒥᔅᑕ ᒪᑲᓚᒻ ᓯᕗᓪᓕᖅᐹᑦᑎᐊᖑᓪᓗᓂ 

ᐃᖅᑲᓇᐃᔭᓕᖅᑐᖅ ᐊᐅᐸᖅᑐᖃᓕᖅᖢᓂᓗ. 

ᖁᕕᐊᓲᑎᒋᓗᐊᓲᕋ ᓯᕗᓪᓕᖅᐹᖅᑕᖃᖅᑎᓪᓗᒍ. ᒥᔅᑕ 

ᒪᑲᓚᒻ ᐱᔭᕇᖅᓯᔪᓐᓇᓚᐅᙱᑦᑐᑦ 

ᐃᖅᑲᓇᐃᔭᖅᑎᑦᑎᔨᒥᓂᒃ ᐃᑲᔪᖅᓱᓚᐅᙱᒃᑯᓂ 

ᐊᒻᒪᓗ ᐱᓕᕆᕕᖕᓄᑦ. ᐃᑲᔪᖅᓱᖅᑕᐅᓂᖓᓄᑦ ᑕᐃᒪ 

ᐅᓪᓗᒥᒧᑦ ᑎᑭᖦᖢᒍ ᑕᐃᒃᑯᐊ 

ᐊᐅᐸᖅᑐᑖᖅᑎᑉᐸᓪᓕᐊᓂᕗᑦ ᐋᖅᑭᒃᐸᓪᓕᐊᕗᑦ.  

ᐅᖃᖅᑎᑦᑎᔩ, ᒥᔅᑕ ᒪᑲᓚᒻ ᐱᔭᕇᕐᒪᑦ ᑕᐃᒪ 

ᒐᕙᒪᒃᑯᓐ ᐊᒃᓱᕉᑎᖃᕐᓂᖏᓐᓂᒃ ᓴᖅᑭᑦᑎᕗᖅ 

ᐃᓕᓐᓂᐊᖅᑎᑦᑎᓯᓐᓈᑦ ᐃᖅᑲᓇᐃᔭᖅᑎᑦᑎᓯᓐᓈᓪᓗ 

ᑕᒪᒃᑯᐊ ᓄᓇᕗᒻᒥᐅᑦ ᐃᓚᐅᕙᓪᓕᐊᖃᑦᑕᕐᓂᐊᕐᒪᑕ 

ᑕᒪᒃᑯᓄᖓ ᐱᓕᕆᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 105 - 5(2): 

ᐃᓕᓴᐃᔨᑭᒃᓴᓐᓂᖅ ᑲᓇᑕᓕᒫᒥᑦ 

ᐊᒃᓱᕈᓐᓇᕈᑕᐅᓕᖅᐳᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐱᒋᐊᓚᐅᖏᓐᓂᓐᓂ ᑭᒻᒥᕈᒻᒥᐅᑦ 

ᐃᓱᒪᒋᕙᒃᑲ ᐊᒻᒪᓗ ᐃᓚᒋᔭᖏᑦ ᐃᓚᙵᓚᐅᖅᑐᑦ 

ᐋᑐᕚᒥᑦᑐᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᑐᓴᐅᒪᔪᐃᓐᓇᐅᔪᑦᓴᐅᕗᑦ ᒫᓐᓇᐅᔪᖅ ᑲᓇᑕᒥ 

ᐃᓕᓴᐃᔨᓂᒃ ᐊᒥᒐᖅᓯᒻᒪᑕ ᑭᒡᒐᖅᑐᐃᕕᐅᔪᓂᑦ 

ᐊᒃᑐᐃᓪᓗᑎᒃ ᓇᓂᑐᐃᓐᓇᖅ ᑲᓇᑕᒥ. ᑲᑎᓪᓗᒋᑦ 

ᐅᓄᖅᓯᕙᓪᓕᐊᔪᑦ ᐃᓕᓐᓂᐊᕐᕕᒻᒧᑦ 

ᐊᑎᓕᐅᖃᑕᐅᖃᑦᑕᖅᑐᑦ ᐊᒻᒪᓗ 

ᐅᓄᖅᑐᒻᒪᕆᐊᓗᐃᑦ ᐃᓕᓴᐃᔩᑦ ᐃᓐᓇᐅᓗᐊᓕᖅᑐᑦ 

ᓄᖅᑲᖅᐸᓪᓕᐊᔪᑦ ᐊᒃᓱᕈᕐᓇᖅᑐᒃᑰᕈᑕᐅᓕᖅᐳᖅ 

ᐊᒻᒪᓗ ᐊᐃᑦᑖᖑᒐᓗᐊᖅ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔾᔪᑎᑦ ᐊᒃᑐᖅᑕᐅᖃᑕᐅᒋᕗᑦ 

ᑕᒪᑐᒪᓂ ᐊᕐᕌᒍᒥᑦ. 

 

ᔫᓂᐅᓚᐅᖅᑐᒥ 2017-18, ᐃᓕᓐᓂᐊᕐᓇᐅᑉ ᐊᕐᕌᒎᑉ 

ᓄᙳᐊᓂ 120 ᐅᖓᑖᓂ ᐃᓕᓴᐃᔨᓄᑦ 

ᐃᓐᓄᒃᑕᐅᓯᒪᓚᐅᙱᑦᑐᑦ ᓄᓇᕗᓕᒫᒥᑦ. 

ᐅᐱᒍᓱᑉᐳᖓ ᐱᓕᕆᕝᕕᒋᔭᒃᑲ 

ᐃᓐᓄᒃᑕᐅᔭᕆᐊᓕᓐᓂᒃ ᑕᒪᐃᓐᓂᑲᓴᒃ 

ᐃᓐᓄᒃᓯᔪᓐᓇᓚᐅᕐᒪᑕ ᑲᑐᔾᔨᖃᑎᒌᑦᓱᑎᒃ 

ᐃᖅᑲᓇᐃᔭᖅᑎᑦᓴᖅᓯᐅᕐᓂᕐᒧᑦ ᐸᕐᓇᒍᑎᑎᒍᑦ 

ᐃᖅᑲᓇᐃᔮᒥᓂᒃ ᑕᑯᑦᓴᐅᑎᑦᑎᓪᓗᑎᒃ ᖃᕆᓴᐅᔭᒃᑯᑦ 

ᑐᓴᐅᒪᖃᑦᑕᐅᑎᔾᔪᑎᒃᑯᑦ ᖃᐅᔨᒋᐊᓪᓚᑦᑖᖅᐸᑦᓱᑎᒃ 

ᐃᓕᓴᐃᔨᓂᒃ ᐃᓕᓐᓂᐊᕐᕕᓐᓂ ᑲᓇᑕᒥ 

ᐊᓯᒃᑲᓐᓂᖏᓐᓂᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᐊᕙᑏᑦ 

ᑐᖔᓃᑦᑐᑦ ᐃᓕᓴᐃᔩᑦ ᐃᓂᖏᑦ ᓱᓕ 

ᐃᓐᓄᒃᑕᐅᔭᕆᐊᓖᑦ  

ᑕᐃᒪᐃᓕᖓᑎᓪᓗᒍ ᓄᓇᕗᒻᒥ ᐃᓕᓐᓂᐊᕐᕖᒃ ᒪᕐᕉᒃ 

ᐊᑕᐅᓯᕐᒥᒃ ᐃᓐᓄᒃᓯᒪᙱᑦᑐᖅᑕᖃᕋᔭᖅᑐᖅ. ᑖᓐᓇ 

0−ᒦᑦᑐᓇᕋᓗᐊᖅᖢᓂ. ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐱᓕᕆᕝᕖᑦ ᐊᒃᓱᕈᖅᖢᑎᒃ ᐃᓕᓴᐃᔨᒃᓴᖅᓯᐅᓚᐅᕐᒪᑕ 

ᓄᓇᕗᒻᒥ ᐃᖅᑲᓇᐃᔭᕋᔭᖃᖅᑐᓂᒃ. 

 

ᐊᒻᒪᓗ ᖁᔭᓐᓇᒦᕈᒪᔪᖓ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑏᑦ ᐋᖅᑭᒋᐊᖅᓯᔪᓐᓇᕐᒪᑕ ᑕᒪᒃᑯᐊ 

ᐃᓘᓐᓇᖏᓪᓗ ᐃᓕᓐᓂᐊᖅᑐᑦ ᑭᖑᕙᙱᖦᖢᑎᒃ 

ᐱᒋᐊᓚᐅᖅᖢᑎᒃ 2018-19 ᐊᕐᕌᒍᐊᓂ.  

 

ᑭᖑᓪᓕᕐᒥᒃ ᑕᐃᒃᑯᐊ ᐃᓕᓴᖅᑐᖁᑎᓖᑦ 

ᖁᔭᓐᓇᒦᕈᒪᕙᒃᑲ ᑐᑭᓯᐅᒪᑦᑎᐊᕐᒪᑕ 

ᐅᑕᖅᑭᑦᑎᐊᓚᐅᕐᒪᑕᓗ ᑕᒪᑐᒪᓂ ᐱᓗᐊᕐᓗᒍ 

ᑕᐃᒪᓐᓇ ᐊᒥᒐᖅᓯᑎᓪᓗᑕ. 

 

ᒪᑐᓯᓕᖅᑎᓪᓗᖓ, ᑖᒃᑯᐊ ᐱᓕᕆᕝᕕᒃᑲ ᒫᓐᓇ 

ᐋᖅᑭᒃᓱᐃᕙᓪᓕᐊᔪᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 

ᓄᖅᑲᖅᑎᑦᑎᑦᑕᐃᓕᒪᓂᕐᒧᓪᓗ. ᑕᐃᒪᓐᓇ 

ᐊᒃᑐᖅᑕᐅᓂᕐᓗᖕᓂᐊᙱᓐᓇᑦᑕ ᑕᐃᒪᓐᓇ 

ᐊᒥᒐᖅᓯᓂᖅ ᐱᑕᖃᒃᑲᓐᓂᔾᔮᙱᒻᒪ ᓯᕗᓂᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓ, ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 106 - 5(2): ᐃᑲᔫᑎᑦ 

ᐊᕐᓇᓄᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒥ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᒻᒪ 

ᐊᕝᕕᐊᒻᒥᐅᑦ ᐅᑉᓛᒃᑰᑦᓯᐊᖅᐸᒃᑲ ᐊᒻᒪ ᐅᑉᓗᒥ 

ᑕᓪᓕᒫᖑ’ᒪᑦ ᓄᖅᑲᖓᐅᔭᕐᓗᓯ 

ᕼᐊᓘᕼᐆᔭᕐᓂᐊᖅᐳᕼᐃ ᐊᖃᒍᑦ ᐊᒻᒪ ᐅᖓᑖᒍᑦ.  

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᕕᖃᕐᓂᓐᓂ 

ᐅᖃᒃᑲᓐᓂᕈᒪᔪᖓ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ  

ᐅᖃᐅᑎᒃᑲᓐᓂᕈᓐᓇᖅᖢᒋᑦ ᐅᖃᐅᓯᕆᓚᐅᖅᑕᕐᓂᒃ 

ᐊᒃᑐᕙ 11−ᒥ. 

 

ᐅᖃᖅᑏ, ᑎᓕᒋᐊᖅᓯᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᖅᑲᓇᐃᔭᖅᑎᒃᑲᓗ ᐱᓕᕆᕝᕕᑦ 

ᐃᓂᖏᒎᖓᔪᑦ...ᓂᕕᐊᖅᓵᑦ ᐅᓪᓗᕆᖕᒪᒍ, 

ᐃᖅᑲᓇᐃᔭᖅᑎᒃᑲ ᒪᓕᒐᓕᐅᖅᑎᐅᖃᑎᒃᑲ ᒫᓐᓇ 

ᕿᒥᕐᕈᓇᒃᑐᑦ ᓄᓇᕗᑦ ᒐᕙᒪᒃᑯᑦ 

ᐸᒡᕕᓴᒃᑕᐃᓕᒪᓂᕐᒧᑦ ᐊᑐᐊᒐᕐᒥᒃ ᑕᐃᒪᓐᓇ 

ᑲᒪᒋᔭᐅᑦᑎᐊᙱᑎᓪᓗᒋᑦ 

ᐸᒡᕕᓴᒃᑕᐅᑎᓪᓗᒋᓪᓘᓐᓃᑦ ᐊᕐᓇᐃᑦ ᐱᓕᕆᕝᕕᖕᒥ. 

 

ᑕᐃᒪᑦᑑᓂᖓᓄ ᐱᔭᕆᐊᑭᓪᓕᑎᑦᑎᔨᓂᒃ 

ᑲᑎᒪᔨᕋᓛᓂᒃ ᐊᖅᑭᒃᓱᐃᓯᒪᓕᖅᑐᒍᑦ 

ᐃᓚᒋᔭᐅᖃᑕᐅᓪᓗᑎᒃ ᒥᓂᔅᑕᐃᑦ ᑐᖏᓕᖏᑦ 

ᐊᕐᓇᐃᑦ, ᐃᖅᑲᓇᐃᔭᖅᑐᓕᕆᔨᒻᒪᕇᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᒧᐊᕈᑏᑦ 

ᐊᑐᐊᒐᓕᐅᕐᓂᐊᕋᑦᑕ ᓴᓇᕐᕈᑕᖃᕐᓗᑕᓗ ᐊᒻᒪᓗ 

ᓇᓗᓇᐃᖅᑕᐅᓗᑎᒃ ᑕᐃᒃᑯᐊ ᑎᑭᓯᒪᔭᕗᑦ 

ᖃᓄᖅᑑᕈᑎᓪᓗ. 

 

ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐸᐅᒃᑑᑎᑦ ᐃᓄᐃᑦ 

ᐊᕐᓇᐃᑦ ᑲᑐᔾᔨᖃᑎᒌᖏᓐᓂ ᑲᓇᑕᒥ 

ᑲᑎᒪᖃᑎᖃᓚᐅᖅᑐᑦ ᐃᖅᑲᓇᐃᔮᖏᓐᓂᑦ 

ᑐᑭᓯᒃᑲᓐᓂᕈᓐᓇᖅᖢᑎᒃ ᐊᒻᒪᓗ ᐃᖅᑲᓇᐃᔭᕐᕕᖕᒥ 

ᐸᒡᕕᓴᐃᓂᕐᒧᑦ ᐊᑐᐊᒐᖅ. ᐸᐅᒃᑑᑎᒃᑯᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᑐᐃᓐᓇᕈᐃᓯᒪᔪᑦ ᐸᒡᕕᓴᐃᓂᕐᒧᑦ 

ᑐᕌᖓᔪᓂᒃ ᐊᒻᒪᓗ ᑕᒪᒃᑯᐊ ᑕᖅᑲᒃᑯᓄᖓ 

ᐊᑐᐃᓐᓇᕈᕐᓂᐊᖅᖢᑎᒃᑯᑦ ᐊᔪᕐᓇᕈᓐᓃᑐᐊᖅᐸᑦ. 

ᐊᒻᒪᓗ ᖁᔭᓐᓇᒦᕈᒪᕙᒃᑲ 

ᑲᑎᒪᖃᑎᒋᔪᓐᓇᓚᐅᕋᑦᑎᒃᑯᑦ ᐊᔭᐅᖅᑐᐃᔨᐅᖕᒪᑕᓗ 

ᑲᓇᑕᓕᒫᒥ. 

 

ᑭᖑᓪᓕᕐᒥᒃ ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᑕᖅᑲᒃᑯᐊ ᐃᓄᐃᑦ ᓇᓗᓇᐃᖅᓯᕕᒋᔪᒪᔭᒃᑲ 

ᑖᓐᓇ ᐊᑕᐅᓯᐊᑐᐃᓐᓇᔾᔮᙱᓐᓇᑦᑎᒍᑦ 

ᑕᐃᒪᙵᓕᒫᖅ ᐱᓕᕆᐊᕆᓂᐊᕋᑦᑎᒃᑯᑦ 

ᑐᑭᓯᒃᑲᓐᓂᕈᓐᓇᕐᓂᐊᕋᑦᑕ ᑎᒥᓪᓗ ᐊᓯᔾᔨᕐᓗᒋᑦ. 

ᐊᖏᖅᓯᒪᑦᑎᐊᖅᐳᖓ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᑦᑕᕐᓇᙱᓐᓂᖅᓴᐅᖁᓪᓗᒋᑦ 

ᐊᕐᓇᐃᓪᓗ ᐃᓚᒋᔭᐅᖃᑕᐅᓪᓗᑎᒃ. ᐊᕐᓇᐃᓪᓗ, 

ᐊᖑᑏᑦ  

ᑲᑎᓪᓗᑎᑦ ᐊᒻᒪᓗ ᓂᐱᖃᕐᓗᑎᒃ. 

ᑐᑭᓯᒃᑲᓐᓂᕆᐊᖃᓕᖅᑐᒍᑦ ᐃᑲᔪᖅᑐᐃᒃᑲᓐᓂᕐᓗᑕᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵᓂᒃ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 107 - 5(2): 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᖃᕐᕕᒃ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᐅᓪᓛᒃᑯᑦ ᐱᓗᐊᕐᓗᒋᑦ ᑕᐃᒃᑯᐊ 

ᓂᕈᐊᖅᑎᒃᑲ ᐃᖃᓗᒃᑑᑦᑎᐊᕐᒥ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ 

ᑐᓴᖁᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖ ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᖁᑎᖏᓐᓂᒃ ᑐᒃᓯᕋᕐᒪᑕ ᑕᒪᒃᑯᐊ 

ᓄᑖᙳᕆᐊᖅᑎᑕᐅᓂᐊᕐᒪᑕ ᐆᒻᒪᖅᑯᑎᓯᐅᕐᕖᑦ 12-

ᓂᒃ ᓄᓇᓕᖕᓂ. 

 

ᑖᒃᑯᐊ ᐊᖏᖅᑕᐅᒃᐸᑕ ᖁᓪᓕᒃᑯᑦ, $175 

ᒥᓕᐊᓐᓂᒃ ᑎᑭᓪᓗᒍ 75-25 ᐳᓴᒥᒃ 

ᐊᖏᖃᑎᒌᒍᑎᐅᑉ ᐊᑖᒍ ᐊᒻᒪᓗ ᑮᓇᐅᔭᖅᑐᕈᑏᑦ 

ᑕᒪᒃᑯᐊ ᐊᒥᖅᑳᖅᑕᐅᓗᑎᑦ ᐊᑭᓕᖅᑕᐅᓗᑎᑦ 

ᖁᓪᓕᒃᑯᑦ ᑐᓂᓯᔪᓐᓇᕐᓂᐊᖅᑐᑦ ᐅᓄᓛᓂᒃ, $58 

ᒥᓕᐊᓐᓂᒃ. 

ᑕᒪᒃᑯᐊ ᓴᓇᖅᑯᑕᐅᓂᐊᖅᑐᑦ ᓲᕐᓗ ᒪᑯᐊ 

ᐆᒻᒪᖅᑯᓯᐅᕐᕖᑦ ᓴᓇᔭᐅᒃᑲᓐᓂᕐᓗᑎᒃ ᐊᒻᒪᓗ 

ᐊᓯᔾᔨᖅᑕᐅᓗᑎᒃ ᑕᐃᒃᑯᐊ ᐆᒻᒪᖅᑯᓯᐅᕈᑏᑦ 

ᓄᓇᕗᒻᒥ. ᑕᐃᒃᑯᐊ ᓄᑖᙳᕆᐊᖅᑎᑕᐅᔭᕆᐊᓖᑦ 

ᐱᓗᐊᕐᓗᑎᒃ. 

 

ᑕᒪᒃᑯᐊ ᓄᑕᐅᔪᓐᓃᕐᒪᑕ ᖁᓪᓕᒃᑯᑦ 

ᐊᖑᒻᒪᑎᔭᕆᐊᓖᑦ ᐆᒻᒪᖅᑯᑎᑐᕐᓂᐅᔪᓂᒃ ᓄᓇᕗᑦ 

ᓄᓇᓕᖁᑎᖏᓐᓂᒃ. ᐊᒻᒪᓗ ᐊᓯᔾᔨᖅᑕᐅᓂᖏᑦ 

ᓄᑖᙳᕆᐊᖅᑎᑕᐅᓂᖏᓪᓗ ᐋᖅᑭᒃᑕᐅᓯᒪᓂᐊᖅᑐᑦ 

ᑕᒪᒃᑯᐊ ᐱᖁᑎᕐᔪᐊᑦ  

ᕿᒥᕐᕈᓇᒃᑕᐅᓗᑎᒃ ᐊᒻᒪᓗ ᐊᖑᒻᒪᑎᒋᐊᕐᓗᒋᑦ 

ᓄᓇᕗᑦ ᐃᓄᖏᑦ ᐅᓄᖅᓯᕙᓪᓕᐊᓂᖓ ᒪᓕᒡᓗᒋᑦ. 

ᑖᒃᑯᐊ ᑮᓇᐅᔭᑦ ᐱᒍᑦᑎᒃᑯᑦ 

ᐅᓂᒃᑲᐅᓯᕆᒃᑲᓐᓂᖃᑦᑕᕐᓂᐊᖅᑕᕗᑦ.  

 

ᐅᖃᖅᑏ, ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ 

ᑐᕌᖓᔪᑦ ᑮᓇᐅᔭᑦ ᐊᑐᖅᑕᐅᓗᑎᒃ ᑕᒪᒃᑯᐊ 

ᐆᒻᒪᖅᑯᓯᐅᕐᕖᑦ ᐱᐅᓯᑎᑕᐅᓂᐊᖅᑐᑦ 

ᐃᓯᐊᖅᑭᕐᓗᐃᓪᓗ ᓄᓇᓖᑦ ᐱᖁᑎᕐᔪᐊᖏᓐᓂᑦ. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒥᔪᑦ ᖁᓪᓕᒃᑯᑦ 

ᐊᓯᔾᔨᖅᓯᕙᓪᓕᐊᔪᓐᓇᕐᓂᐊᕐᒪᑕ 

ᐱᑐᖃᙳᖅᐸᓪᓕᐊᔪᓂᒃ ᐊᒻᒪᓗ ᐱᓕᕆᐊᖏᑦ 

ᑐᒪᒃᑯᐊ ᓱᒃᑲᓂᖅᓴᒃᑯᑦ ᐊᐅᓚᑕᐅᓗᑎᒃ. 

 

ᐅᖃᖅᑏ, ᐱᕕᖃᕐᓂᓐᓂ ᓇᓗᓇᐃᖅᓯᔪᒪᔪᖓ 

ᖁᔭᓐᓇᒦᕈᒪᓪᓗᖓᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖃᖅᑎᑦᑎᖕᒪᑕ ᓲᕐᓗ ᑕᒪᒃᑯᓄᖓ 

ᐆᒻᒪᖅᑯᑎᓄᑦ ᑐᕌᖓᔪᓂᒃ. ᑕᒪᒃᑯᐊ 

ᐃᑲᔪᕐᓂᖃᓪᓚᕆᖕᓂᐊᕐᒪᑕ ᓄᓇᕗᒻᒧ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 108 - 5(2): 

ᑲᑐᔾᔨᓯᒪᓂᖅ ᐃᓅᓯᕐᒧᑦ ᑲᑎᒪᑎᑦᑎᓂᕐᒥᒃ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓯᑏᕝᕙᐅᓚᐅᖅᑐᒥ 

ᑲᔾᔮᕐᓇᖅᑐᐊᓗᒃ ᖃᒪᓂ’ᑐᐊᖅ 

ᒪᑐᐃᖅᓯᓚᐅᖅᓯᒪᖕᒪᑕ...  

 

>>ᐃᒡᓚᖅᑐᑦ 

 

...ᐃᒻᒥᓃᖅᑕᐃᓕᒪᓂᖅ ᑕᒪᓐᓇ 

ᐱᓕᕆᐊᕆᓂᐊᖅᖢᓂᔾᔪᒃ. ᒥᔅᑕ ᒥᑭᙳᐊᖅ  

ᑕᐃᒪᐃᓕᕙᖕᒪᑦ ᒪᓕᒃᓴᑐᐃᓐᓇᖅᐸᕋ. ᐊᒻᒪᓗ 

ᐅᐸᒍᑎᔪᓐᓇᓚᐅᕋᒪ ᖁᕕᐊᓱᓚᐅᖅᑐᖓ ᐊᒻᒪᓗ  

ᑖᓐᓇ ᑲᑎᒪᓂᖅ ᐋᖅᑭᒃᑕᐅᓚᐅᖅᖢᓂ ᓄᓇᕗᒻᒥ 

ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ ᑐᑭᒧᐊᒍᑏᑦ 

ᐃᓚᓕᐅᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑐᙵᕕᒃᑯᑦ 

ᐊᒻᒪᓗ ᐸᓖᓯᒃᑯᑦ, ᐊᒻᒪᓗ ᐃᓅᓯᕐᒥᒃ ᐃᓵᒃᓯᒪᒋᑦ 

ᑲᑎᒪᔨᖏᑦ.  

 

ᑲᑎᒪᑎᓪᓗᑕ ᑕᒪᑐᒪᓂ ᐱᓇᓱᐊᕈᓯᕆᔭᖓᓂ 

ᐱᒋᐊᕈᑎᖃᓚᐅᖅᑐᒍᑦ 25 ᒪᒃᑯᒃᑐᑦ ᓯᕗᒃᑲᑦᑕᖅᑏᑦ 

ᑲᑎᒪᓪᓗᑎᒃ, ᑲᑎᒪᖃᑎᖃᖅᖢᑎᒃ 

ᓯᕗᒃᑲᖅᑕᖅᑎᐅᖃᑎᒥᖕᓂᒃ. ᐱᖓᓱᓄᑦ ᐅᓪᓗᓄᑦ 

ᖃᒪᓂᑦᑐᐊᕐᒦᑎᓪᓗᑕ 100-ᖏᓐᓃᑦᑐᑦ ᐃᓚᒋᓪᓗᒋᑦ 

ᐃᓐᓇᐃᑦ ᓄᓇᓕᖕᓂ ᐃᓅᓯᖃᑦᑎᐊᕙᓕᕆᔨᒃᑯᑦ, 

ᐃᓄᐃᑦ ᑎᒥᖁᑎᖏᑦ, ᕕᔅᓂᓯᐅᔪᑦ, ᐃᓅᓕᓴᐃᔩᑦ 

ᐊᒻᒪᓗ ᐃᒻᒥᓃᕋᓱᖕᓂᑯᑦ ᑲᑎᓚᐅᖅᓯᒪᕗᑦ ᑕᒪᓐᓇ 

ᐱᔾᔪᑎᒋᓪᓗᒍ. ᑕᐃᒃᑯᐊ ᑲᑎᒪᔭᖅᑐᖅᓯᒪᔪᑦ 

ᐃᖅᑲᓇᐃᔭᖃᑎᒌᓚᐅᖅᑐᑦ ᒪᒥᓴᖅᖢᑎᒃ 

ᐃᓕᑉᐹᓪᓕᒃᑲᓐᓂᖅᖢᑎᒡᓗ.  

 

ᐱᒋᐊᓚᐅᖅᓯᒪᔪᑦ ᓯᑏᕝᕙ 11−ᒥ ᐃᒻᒥᓂᒃ 

ᑲᒪᑦᑎᐊᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ ᐱᓕᕆᐊᖃᖅᖢᑎᒃ. 

ᐅᖃᖅᑏ, ᖃᐅᑎᓪᓗᒍ ᐱᓕᒻᒪᒃᓴᕐᓂᖅ 

ᐃᓕᓐᓂᐊᕐᓂᕐᓗ ᑕᒪᓐᓇ ᐊᑐᓕᓚᐅᖅᑕᕗᑦ ᒪᑯᐊ 

ᖁᒃᓴᓪᓚᒃᓯᒪᔪᑦ ᐊᒻᒪᓗ ᐃᓚᒋᔭᐅᖃᑕᐅᔪᓐᓇᖅᑐᑦ. 

ᐃᓄᐃᑦ ᓄᓇᖓᓐᓂ ᐃᓕᑉᐹᓪᓕᐅᑎᒋᓚᐅᖅᑕᕗᑦ 

ᑭᓱᓪᓗ ᑲᔪᓯᑦᑎᐊᓚᐅᕐᒪᖔᑕ, ᑕᐃᒪ ᑲᑎᑦᑎᓯᒪᔪᑦ 

ᓄᓇᓖᑦ ᐱᒋᐊᖅᑎᑦᑎᔪᓐᓇᕐᓂᐊᕐᒪᑕ 

ᐱᓕᒻᒪᒃᓴᕐᓂᐊᕐᒪᑕᓗ.  

 

ᑲᑎᒪᑎᓪᓗᒋᑦ ᐊᑎᓕᐅᕆᓚᐅᖅᑐᑦ ᒪᑐᐃᖅᓯᓪᓗᑎᒃ 

ᐅᒥᖕᒪᒃ ᓱᕈᓯᕐᓄᑦ ᒪᒃᑯᒃᑐᓄᑦ, ᒪᒃᑯᒃᑐᓕᕆᕕᒃ 

ᐊᑎᓕᐅᕆᒻᒪᑎᒃ ᑭᒡᒐᖅᑐᐃᔩᑦ ᓄᓇᕗᑦ 

ᑐᙵᕕᒃᑯᓐᓃᙶᖅᑐᑦ, ᐃᓅᓯᕐᒥᑦ ᐃᓵᒃᓯᒪᓂᕐᒧᑦ  

ᑲᑎᒪᔩᑦ, ᐸᓖᓯᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᒥ 

ᐊᒻᒪᓗ ᐅᕙᖓ ᑭᒡᒐᖅᑐᐃᓪᓗᖓ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᑕᐃᑲᓃᓚᐅᖅᑐᒍᑦ.  

ᑖᓐᓇ ᒪᑐᐃᓛᖅᑐᖅ ᐃᖃᓗᖕᓂ ᐊᒻᒪᓗ 

ᐃᑲᔪᖅᓱᖅᑕᐅᓪᓗᑎᒃ ᓱᕈᓯᕐᓄᑦ, ᒪᒃᑯᒃᑐᓄᓪᓗ 

ᐅᑭᐅᖅᑕᖅᑐᒥᐅᑕᐃᑦ ᑎᒥᖁᑖᓂ. ᒪᑯᐊ 

ᐅᓗᕆᐊᓱᒃᓯᒪᔪᑦ, ᑲᑉᐱᐊᓱᒃᓯᒪᔪᑦ 

ᑕᕝᕗᙵᖃᑦᑕᕈᓐᓇᕐᓂᐊᖅᑐᑦ ᒪᒥᓴᕆᐊᕐᓗᑎᒃ. 

ᑕᐃᒎᓯᖃᖅᑎᑕᐅᔪᖅ ᐅᒥᖕᒪᒃ ᓱᕈᓯᕐᓄᑦ, 

ᒪᒃᑯᒃᑐᓕᕆᕝᕕᒃ ᑕᒪᒃᑯᓄᖓ ᑐᕌᖓᓗᐊᖅᑐᖅ 

ᓄᓇᕗᒻᒥᐅᓄᑦ.  

 

ᐅᖃᖅᑏ, ᐃᑲᔪᖅᑕᐅᔪᐃᓐᓇᐅᔭᕆᐊᖃᖃᑦᑕᖅᑐᒍᑦ 

ᐃᓛᓐᓂᒃᑯᑦ. ᐊᒃᓱᕈᕐᓇᕋᓗᐊᖅᑎᓪᓗᒍ 

ᐊᓂᒍᐃᔪᓐᓇᖅᑐᒍᑦ ᓇᒡᓕᒋᔭᐅᒐᑦᑕ, 

ᐃᑲᔪᖅᓱᖅᑕᐅᒐᑦᑕ ᐃᓚᑦᑎᓐᓄᑦ, 

ᐱᖃᓐᓂᕆᔭᖅᑎᓐᓄᑦ, ᐃᓐᓇᕐᓄᑦ, 

ᐃᓅᓯᓕᕆᔨᓄᓪᓗ. ᐅᖄᓚᕕᐅᔪᓐᓇᖅᑐᑦ 

ᑭᐅᔭᐅᖃᑦᑕᕐᓗᑎᒃ ᖃᓪᓗᓈᑎᑐᑦ, ᐅᐃᕖᑎᑐᑦ, 

ᐃᓄᒃᑎᑐᓪᓗ ᐅᓐᓄᐊᖑᒐᓗᐊᖅᐸᑦ 

ᐅᓪᓘᒐᓗᐊᖅᐸᓪᓗ 1-866-925-4419. ᓱᕈᓯᕐᓄᑦ 

ᐅᖄᓚᕕᐅᔪᓐᓇᖅᑐᑦ, ᖃᕋᓴᐅᔭᒃᑯᑦ, 

ᐅᖄᓚᐅᑎᕋᓛᒃᑯᓪᓘᓐᓃᑦ www.kidshelphone.ca 

ᐅᕝᕙᓘᓐᓃᑦ ᑎᑎᕋᕐᓗᑎᒃ 686868−ᒧᑦ, 

ᐃᑲᔪᖅᑎᒃᓴᖃᖅᑐᒍᑦ.  

 

ᖁᔭᓐᓇᒦᕈᒪᔭᒃᑲ ᖃᒪᓂᑦᑐᐊᕐᒥᐅᑦ 

ᑲᑎᒪᔪᓐᓇᓚᐅᕋᑦᑕ ᓄᓇᖏᓐᓂ ᐊᒻᒪᓗ 

ᐃᓚᐅᓚᐅᖅᑐᑦ ᑐᑭᓯᒃᑲᓐᓂᕈᓐᓇᓚᐅᖅᓯᒪᒐᑦᑕ 

ᑕᒪᑐᒪᓂ. ᖁᔭᓐᓇᒦᒃ, ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖕᒥᒃ, 

ᒥᓂᔅᑐ  

ᔪᐊᓇᓯ.  

ᐃᓕᓐᓂᐊᖅᑐᑦ ᓄᓇᕗᒻᒥ 

ᐃᓕᓴᐃᔨᔅᓴᓐᖑᓂᕐᒧᑦ ᐃᓕᓐᓂᐊᕈᑎᒥ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ 

ᐅᓪᓛᒃᑯᑦ, ᓄᓇᕗᒻᒥᐅᓪᓗ.  

 

ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᔪᒪᓪᓗᒋᑦ ᑖᓐᓇ ᐃᓕᓐᓂᐊᕆᐊᕈᒪᓯᒪᔪᑦ 

ᓄᓇᕗᒻᒥ ᐃᓕᓴᐃᔨᒧᑦ ᐃᓕᓐᓂᐊᕐᓂᕐᒧᑦ 

ᓯᓚᑦᑐᓴᕐᕕᖕᒥ. ᑖᓐᓇ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕈᑎᒃᓴᐅᔪᖅ ᑖᓐᓇ ᐱᑕᖃᖅᑎᑕᐅᖃᑦᑕᕐᒪᑦ 

ᑲᑐᔾᔨᖃᑎᖃᖅᑐᑎᒃ ᓯᓚᑦᑐᓴᕐᕕᔾᔪᐊᕐᓂᑦ ᕆᔭᐃᓇᒥ, 

ᑖᒃᑯᐊᓗ ᐃᓕᓐᓂᐊᖅᑐᓕᒫᑦ ᒫᓐᓇ ᐱᓕᕆᖕᒪᑕ 

ᐸᐃᑉᐹᖅᑖᕋᓱᓐᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ.  

 

ᖁᕕᐊᓱᑉᐳᖓ ᐅᖃᕈᓐᓇᕋᒪ ᑕᒫᓂ ᐃᓕᓐᓂᐊᕐᓇᐅᑉ 

ᐊᕐᕌᒍᐊᓂ ᐅᓄᕐᓂᖅᐹᓂᑦ ᒫᓐᓇ 

ᐃᓕᓐᓂᐊᖅᑐᖃᕐᒪᑦ ᐃᓕᓴᐃᔨᕈᕆᐅᖅᓴᓂᕐᒧᑦ, 

ᑕᐃᒃᑯᐊ ᑕᑯᓐᓈᖅᑐᒋᑦ ᐊᕐᕌᒎᓯᒪᔪᖅ 

ᐊᑐᖅᓯᒪᓕᖅᑎᓪᓗᒍ ᑕᒪᓐᓇ.  

 

>>ᐸᑦᑕᑐᖅᑐᑦ 

 

ᒫᓐᓇᐅᔪᖅ 93−ᖑᒻᒪᑕ ᐃᓕᓴᐃᔨᕈᕆᐅᖅᓴᔪᑦ, 

ᐃᓕᓐᓂᐊᖅᑐᑦ ᑲᑎᑦᑐᒋᑦ 9−ᓂᑦ ᓄᓇᓕᓐᓂᑦ 

ᐊᔾᔨᒌᙱᑦᑐᓂᑦ ᓄᓇᕗᒻᒥ. ᑖᒃᑯᐊ ᓄᓇᓖᑦ 

ᐅᑯᐊᖑᕗᑦ ᐃᖃᓗᐃᑦ, ᐊᕐᕕᐊᑦ, ᖃᒪᓂ’ᑐᐊᖅ, 

ᐅᖅᓱᖅᑑᖅ, ᑲᖏᖅᖠᓂᒃ, ᑰᒑᕐᔪᒃ, ᑲᖏᖅᑐᒑᐱᒃ, 

ᒥᑦᑎᒪᑕᓕᒃ ᐊᒻᒪᓗ ᓴᓂᑭᓗᐊᖅ. ᑕᕝᕙᙵᑦ 92−ᓂᒃ 

ᐃᓕᓐᓂᐊᖅᑐᓂᒃ ᐃᓕᓴᐃᔨᕈᕆᐅᖅᓴᔪᑦ 

90−ᐅᓪᓗᑎᒃ ᓄᓇᕗᒻᒦᙶᖅᑐᑦ ᐃᓄᐃᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᑦᓯᐊᖅᐳᖓ  

http://www.kidshelphone.ca/

ᑐᓴᖅᑎᑦᑎᔪᓐᓇᕋᒪ ᐅᑯᐊ ᓄᓇᓖᑦ ᑎᓴᒪᐅᓪᓗᑎᒃ 

ᓄᓇᕗᒻᒥ ᐃᓕᓴᐃᔨᙳᕆᐅᖅᓴᔪᓂᑦ  

ᖁᕕᐊᓲᑎᖃᕐᓂᐊᖅᑐᑦ ᐃᓕᓐᓂᐊᖅᑕᒥᓂᒃ 

ᐊᓂᒍᐃᔪᓂᑦ ᑕᒪᑐᒪᓂ ᐅᑭᐅᕐᒥ: ᐃᖃᓗᐃᑦ, 

ᑲᖏᖅᑐᒑᐱᒃ, ᒥᑦᑎᒪᑕᓕᒃ ᐊᒻᒪᓗ ᓴᓂᑭᓗᐊᖅ. 

ᓂᕆᐅᑉᐳᒍᑦ ᑖᒃᑯᐊ 23−ᖑᔪᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑕᒥᓐᓂᒃ ᐊᓂᒍᐃᓂᐊᕋᓱᒋᓪᓗᑎᒍᑦ 

ᐃᓕᓴᐃᔨᑦᓴᓄᓪᓗ 

ᐃᖅᑲᓇᐃᔮᖅᑖᕋᓱᓛᕋᓱᒋᓪᓗᑎᒍᑦ. 

 

ᐅᖃᖅᑏ, ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᓚᐅᖃᑕᐅᖁᓪᓗᒋᑦ ᐃᓕᓴᐃᔨᙳᕆᐅᖅᓴᔪᓂᒃ 

ᐃᓕᓐᓂᐊᖅᑕᒥᓂᒃ ᐊᓂᒍᐃᔭᕌᖓᑦᑕ ᓄᓇᓕᖏᓐᓂᑦ 

ᐊᓂᒍᐃᔪᖃᕐᓂᐊᕌᖓᑦ ᖁᕕᐊᓲᑎᖃᖅᑎᒋᓗᒋᑦ 

ᐊᓂᒍᐃᔪᐊᐃᓐᓅᑎᓪᓗᒋᑦ ᑖᒃᑯᐊ ᐃᓕᓐᓂᐊᖅᑐᑦ 

ᐊᑦᓱᕈᒻᒪᕆᒃᓱᑎᒃ ᐊᓂᒍᐃᓇᓱᖃᑦᑕᕐᒪᑕ. ᐊᒻᒪᓗ 

ᐅᖃᖅᑏ ᑲᔪᖏᖅᓴᐃᒃᑲᓐᓂᕈᒪᕗᖓᑦᑕᐅᖅ 

ᓄᓇᕗᒻᒥᐅᓂᒃ ᐊᓯᖏᓐᓂᒃ, ᐃᓕᓐᓂᐊᕈᓐᓇᕐᒪᑕ 

ᑕᒪᑦᓱᒪᙵᑦ ᐱᒋᐊᖅᐸᓪᓕᐊᓗᑎᑦ ᐊᒻᒪᓗ ᑖᑯᐊ 

ᓯᓚᑦᑐᓴᕐᕕᒃᑯᑦ ᐊᒥᓱᓂᒃ ᑕᑯᔪᒪᒐᓗᐊᕋᑦᑕ 

ᐃᓕᓴᐃᔨᑦᓴᓄᑦ ᐃᓕᓐᓂᐊᖅᐸᓪᓕᐊᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᑦ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᔭᐅᖅᑐᐃᓂᖅ ᐃᓱᒪᒃᑯᑦ 

ᐋᓐᓂᐊᖃᖅᑕᐃᓕᓂᕐᒥᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. 

ᒪᓕᒐᓕᐅᖅᑎᐅᖃᑎᒃᑲ ᕼᐃᕗᓕᖅᑎ ᒥᓂᔅᑕᑦ. 

 

ᐅᖃᖅᑎᑦᓯᔩ ᐅᑉᓛᖅ ᓂᑯᕕᑦᑐᖓ ᐅᐊᑦᓯᐊᖅ 

ᒥᓂᔅᑕ ᐋᓐᓂᐊᖅᑕᐃᓕᑎᑦᓯᓕᕆᓂᕐᒧᑦ 

ᐅᖃᐅᕼᐃᕆᓚᐅᒑ ᑐᒡᓕᕈᐊᖅᖢᒍ. ᑕᒪᓐᓇ 

ᐃᕼᐅᒪᓕᕆᓂᖅ ᓇᓂᒥᐊᖅ ᓄᓇᕗᑉ ᐃᓗᐊᓂ 

ᐊᒃᕼᐅᕈᕈᑕᐅᖕᒪᑦ. ᐊᒃᕼᐅᕈᕐᓇᖅᑑ’ᒪᑦ 

ᓄᓇᕗᒻᒥᐅᓄᑦ. 

 

ᐅᕙᑦᑎ’ᓄᓗᒃᑖᖅ ᐃᒻᒪᖄ 

ᖃᐅᔨᕼᐃ’ᑕᖅᕼᐃᒪᓗᒃᑖᖅᑐᒍᑦ ᒪᓕᒐᓕᐅᖅᑎᑎᒍᑦ, 

ᐅᖃᖅᑎᑦᓯᔩᑦ, ᑕᒪᓐᓇ ᐃᕼᐅᒪᓕᕆᓂᖅ 

ᐱᒻᒪᕆᐅᓂᖓᓂᒃ ᖃᐅᔨᑦᑕᖅᕼᐃᒪᓐᓂᑰᓗᒃᑖᖅᑐᒍᑦ. 

ᐃᓚᒋᔭᕗᑦ ᐱᖃᓐᓇᕆᔭᕗᑦ ᐊᒃᕼᐅᕈᖅᑕᖅᕼᐃᒪ’ᒪᑕ. 

ᐊᒃᑑᒐᓗᐊᖅᐸᑦ ᒪᒃᑯᒃᑑᒐᓗᐊᖅᐸᑦ 

ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ. 

ᑭᑐᓗᒃᑖᒥᐊᓄᑦ ᓄᓇᕗᒻᒥᐅᓄᑦ ᑕᒪᓐᓇ 

ᖃᐅᔨᒪᔭᐅᓕᖅᑐᖅ.  

 

ᐱᓕᕆᐊᖑᔫᒐᓗᐊᑦ ᒐᕙᒪᒃᑯᓐᓄᑦ ᑭᕼᐃᐊᓂ 

ᓄᓇᕗᒻᒥᐅᑕᐅᖃᑎᒃᑲ ᐊᔭᐅᖅᑐᒃᑲᓐᓂᕈᐊᖅᖢᒋᑦ 

ᒐᕙᒪᒃᑯᑦ ᐅᖃᐅᑎᕼᐅᐊᖅᖢᒋᓪᓗ ᐅᖃᖅᑎᑦᓯᔩ 

ᓂᑯᕕᑦᑐᖓ ᒐᕙᒪᒃᑯᑦ ᑭᕼᐃᒥᒃ ᑕᒪᓐᓇ 

ᐱᓕᕆᐊᕆᓂᖅ ᐊᔪᕐᒪᔾᔪᒃ. ᐅᕙᒍᑦ ᓇᓂᒥᐊᖅ 

ᐱᓕᕆᕝᕖᑦ ᐃᓗᐊᓐᓂᒃ ᐃᒡᓗᒃᑕᓪᓗ ᐃᓗᐊᓂ 

ᓇᓂᒥᐊᖅ. ᐅᖃᐅᕼᐃᐅᔭᕆᐊᓕᒃ.  

 

ᑲᙳᓇᖅᑑᙱᒃᑲᓗᐊᕐᒪᑦ ᐅᖃᖅᑎᑦᓯᔩ ᑕᒪᓐᓇ. 

ᑲᙳᓇᖅᑐᖅᑕᐃᑦᑐᕉᖅ ᐃᓅᕼᐃᕐᒥᒃ. ᑕᒪᓐᓇ 

ᐅᖃᐅᕼᐃᐅᑦᑕᕼᐅᕐᒪᑦ ᐃᓛᒃ ᐊᕐᕕᐊᕐᒥᐅᓄᑦ. ᐊᑏᒃ 

ᑕᐅᑐᑦᑐᖃᕋᓗᐊᕐᓂᖅᐸᑦ ᑕᕐᕆᔭᐅᑎᒃᑯᑦ ᑕᒪᓐᓇ 

ᑲᙳᒋᑦᑕᙱᒥᐊᖅᕼᐃᐅᒃ ᐃᕼᐅᒪᓕᕆᓂᖅ 

ᑭᑐᓗᒃᑖᒥᐊᓄᑦ ᓄᓇᕐᔪᐊᓗᒃᑖᒥᒃ ᓇᓂᒥᐊᖅ 

ᐊᑐᒐᐅᑦᑕᕼᐅᖅᑐᖅ 

 

ᐊᒃᕼᐅᕈᓕᕐᓂᕈᑉᕼᐃ ᑕᐃᒪ ᐅᖃᖃᑎᒃᕼᐊᖅᑕᓕᒃ. 

ᐅᖃᖃᑎᒋᔫᓪᓗᐊᒐᕐᓂᒃ ᐱᑕᓕᒃ. ᐃᓄᑑᙱᑦᑐᑎᑦ. 

ᐃᑲᔪᖅᑕᐅᔫᓪᓗᐊᖅᑐᑎᑦ. ᐊᒻᒪ ᑕᒪᓐᓇ 

ᐊᒃᕼᐅᕉᑎᒋᔭᑦ ᕼᐅᓇᑭᐊᖅ ᖄᖏᕈᒫᕐᒥᔪᖅ. 

 

ᑕᒪᓐᓇ ᓂᓪᓕᕈᑎᒋᕼᐅᐊᓚᐅᕋᑉᑯ ᐊᒻᒪ 

ᑭᖑᓪᓕᖅᐹᒥ ᐅᖃᕈᐊᖅᑐᖓ ᑕᒪᓐᓇ 

ᐅᑉᓗᑕᒫᖑᙱᑑᒐᓗᐊᖅ ᑭᕼᐃᐊᓂ 

ᐳᐃᒍᖅᑕᐃᓕᒋᐊᖃᕋᑉᑎᒍ ᐅᖃᖅᑎᑦᓯᔩ 

ᐃᕼᐅᒪᓕᕆᓂᖅ ᑕᒪᓐᓇ ᑲᙳᓇᙱᓪᓚᕆᒃᑲᓗᐊᕐᒪᑦ 

ᓄᓇᕗᒻᒥᐅᑕᐅᔾᔪᑕ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒥᔅ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1608 

 

 

ᐊᕐᓇᒃᑲᖅ. 

ᒪᒪᖅᑐᖅ ᓇᓄᖅ ᓂᕿᓕᐅᖅᑏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. 

ᐊᒻᒪ ᐅᖃᕈᒪᑐᐃᓐᓇᖅᑐᖓ ᑖᓐᓇ 

ᒪᓕᒐᓕᐅᖅᑎᖃᑎᒐ ᐃᑲᔪᖅᓱᓪᓚᕆᑦᑕᕋ. 

ᑕᐃᒫᑦᑕᐅᖅ ᐃᓱᒪᖃᓪᓚᕆᒻᒥᒐᒪᑦᑕᐅᖅ 

ᐃᑲᔪᖃᑎᒌᖃᑦᑕᕆᐊᖃᖅᑐᒍᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ, ᐅᓪᓗᒥ 

ᐅᖃᐅᓯᖃᕈᒪᒐᒪ ᖁᕕᐊᓇᖅᑐᒥᒃ. ᐅᐱᒋᓪᓗᒍᓗ 

ᖁᕕᐊᒋᓪᓗᒍᓗ. ᐅᖃᖅᑏ ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᕆᐊᒃᑲᓐᓂᕈᒪᓪᓗᒋᑦ ᒪᒪᖅᑐᖅ ᓇᓄᖅ 

ᓂᕿᓕᐅᕐᓂᕐᒥᒃ ᑲᑐᔾᔨᖃᑎᒌᑦ. 

ᐅᖃᐅᓯᕆᖃᑦᑕᖅᓯᒪᔭᕋ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ. ᓯᕗᓂᖓ ᑖᓐᓇ 

ᐱᓕᕆᐊᖅ ᓇᓄᖅ ᐃᓕᓐᓂᐊᕐᕕᖕᒥ ᐊᐅᓚᑕᐅᔪᖅ.  

 

ᐅᖃᖅᑏ, ᑖᓐᓇ ᐊᕐᕌᒍᑦ ᑕᓪᓕᒪᒋᓕᖅᑕᖓᑦ ᑖᓐᓇ 

ᐊᑭᖃᙱᑦᑐᒥᒃ ᐃᓕᓐᓂᐊᕐᓇᕈᓐᓃᖅᑎᓪᓗᒍ  

ᐱᒋᐊᖅᑕᐅᓚᐅᕐᒪᑦ ᑭᐅᕆ ᒪᒃᓚᔅᑭ, ᓂᐊᖁᙴᒻᒥ 

ᐱᒋᐊᖅᑎᑕᐅᓪᓗᓂ ᓂᐊᖁᙴᑉ ᓱᕈᓰᑦ 

ᓂᕿᑦᑎᐊᕙᓐᓂ ᓂᕿᓕᐅᕈᓐᓇᓪᓗᑎᒃ, 

ᐱᒋᐊᕐᓂᖓᓂ ᑮᓇᐅᔭᖅᑐᓗᐊᙱᑦᑐᒥᓪᓗ. 

ᐅᓪᓗᑐᐃᓐᓇᑕᒫᑦ ᑰᑑᖅ ᐊᓚᐃᙵ 30−ᓗᐊᖅᑐᓂᒃ 

ᓱᕈᓯᕐᓂᒃ ᐱᓕᕆᖃᑎᖃᖃᑦᑕᕐᒪᑕ ᓂᕿᓕᐅᕐᓂᕐᒥᒃ 

ᓂᕿᑦᑎᐊᕙᖕᓂᒃ ᑎᒥᒧᑦ ᐱᐅᔪᓂᒃ ᑖᓐᓇ 

ᐅᖃᐅᓯᖃᕈᒥᓇᕐᒪᑦ ᐅᖃᓕᒫᕈᓐᓇᕐᓂᕐᒥᒃ 

ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᒃ ᐱᓕᕆᓂᕐᒥᒃ. 

 

ᐅᖃᖅᑏ, ᑖᓐᓇ ᑲᔪᓯᑦᑎᐊᖅᑐᒻᒪᕆᐅᖕᒪᑦ ᑕᒫᓐᖓᑦ 

ᐃᓄᖕᓂᒃ ᐱᒋᐊᖅᑎᑕᖅ ᐊᕐᕌᒍᓂᒃ ᑕᓪᓕᒪᓂᒃ 

ᑖᒃᑯᐊ ᐱᓇᓱᐊᓕᖅᑭᓯᒪᔪᑦ ᐊᒥᓱᕈᖅᐸᓪᓕᐊᓪᓗᑎᒃ 

ᐊᒻᒪᓗ ᐃᒻᒥᓂᒃ ᐅᐱᒋᓂᕐᒧᑦ ᐱᓕᒻᒪᒃᓯᒪᓂᕐᒧᓪᓗ 

ᖃᐅᔨᔭᐅᓂᐊᕐᒪᑦ ᐊᒻᒪᓗ ᑐᔪᕐᒥᕕᖓᑕ ᕗᕉᐱᓴ 

ᕿᒥᕐᕈᐊᕐᓗᑎᒃ ᐃᓕᒃᑲᓐᓂᕐᓗᑎᓪᓗ ᓂᕿᓕᕆᓂᕐᒧᑦ 

ᐃᖅᑲᓇᐃᔮᒃᓴᓄᑦ. 

 

ᐅᖃᖅᑏ, ᖁᔭᓐᓇᒦᕈᒪᕙᕋ ᕗᕈᐱᓴ ᐃᓐ ᑐᔪᕐᒥᕕᖓ  

ᑕᐃᒫᒃ ᒪᑐᐃᖓᑦᑎᐊᖅᑎᓪᓗᒋᑦ ᓱᕈᓯᕐᓂᒃ 

ᑐᙵᓱᒃᑎᑦᑎᓪᓗᑎᒃ ᐃᓕᓐᓂᐊᕐᓂᐊᕐᒪᑕ 

ᓄᓇᓕᐅᓪᓗᑕ ᐊᒃᑐᐊᖃᑦᑕᐅᑎᓂᐅᖕᒪᑦ 

ᐃᑲᔪᖅᓱᐃᓂᖓᑦ.  

ᐅᖃᕈᒪᑐᐃᓐᓇᖅᑐᖅ ᑖᓐᓇ ᕗᕈᐱᓴ ᐃᓐ ᑐᔪᕐᒥᕕᖓ 

ᒪᑐᐃᖓᑦᑎᐊᕈᒪᖕᒪᑦ ᐱᐅᔪᒻᒪᕆᒃ. 

 

ᐅᖃᖅᑏ, ᑖᓐᓇ ᐱᒻᒪᕆᐅᖕᒪᑦ ᑖᒃᑯᓄᖓ 

ᐳᓚᕋᓐᓂᕆᔭᖏᑦ ᓱᕈᓰᑦ 

ᐱᕕᖃᕐᕕᑦᑎᐊᕙᒻᒪᕆᐅᖕᒪᑦ ᖃᓄᖅ ᑖᓐᓇ 

ᐃᓕᑉᐸᓪᓕᐊᔭᖏᑦ ᐃᖅᑲᓇᐃᔭᕈᓐᓇᕈᑕᐅᓂᖏᑕᓗ.  

 

ᐅᖃᖅᑏ, ᒫᓐᓇ ᐊᖏᖅᑕᐅᔪᒪᕗᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᓇᓱᐊᕐᒪᐅᒐᓗᐊᖅ ᑖᒃᑯᐊ ᐅᓪᓗᒥ 

ᐅᖃᐅᓯᕆᔭᓂ ᐱᔭᕇᕈᓐᓇᕈᒪᓪᓗᓂᒋᑦ. 

ᐊᒃᑳᖅᑐᖃᖅᐸ? ᖁᔭᓐᓇᒦᒃ. ᑐᓴᖏᓐᓇᒪ, ᒥᔅ 

ᐊᕐᓇᒃᑲᖅ ᑲᔪᓯᓚᐅᕆᑦ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  

 

ᑭᓇᑐᐃᓐᓇᖅ ᐊᐱᖅᑯᑎᒃᓴᖃᖅᐸᑦ ᑖᔅᓱᒪ 

ᐊᒃᑐᖅᓯᓯᒪᓂᖓᓂᒃ ᑖᔅᓱᒥᖓ ᐃᓕᓐᓂᐊᖅᑐᑦ, 

ᐃᒪᓐᓇ ᐅᖃᐅᓯᓪᓚᑦᑖᓂᒃ ᐅᖃᐅᑎᓚᐅᖅᑕᐃᑦ 

ᑖᓐᓇ ᓂᕿᓕᐅᕐᓂᕐᒥᒃ ᐱᓕᕆᑦᑎᐊᖃᑦᑕᕐᓂᖓ. 

 

ᒪᒃᓚᔅᑭ ᑖᓐᓇ ᓂᕿᓕᐅᖅᑎᐅᖃᑕᐅᔪᖅ ᑕᐃᒪᙵᑦ 

ᐱᒋᐊᕐᓂᖓᓂᒃ ᐊᕐᕌᒍᑦ ᑕᓪᓕᒪᐅᓕᖅᑐᖅ 

ᑲᓇᑕᓕᒫᒥᑦ ᓱᕈᓯᕐᓂᒃ ᐊᑭᑦᑐᕋᐅᑎᓪᓗᑎᒃ 

ᓵᓚᒃᓴᓚᐅᕐᒪᑦ ᐊᑐᕚᒧᑦ ᑭᒡᒐᖅᑐᐃᔭᖅᑐᓚᐅᕐᒪᑦ 

ᓄᕕᕝᕙᒥ. 

 

>>ᐸᑦᑕᑐᖅᑐᑦ 

 

ᑕᒫᓂ ᑕᖅᑭᒥ, ᐱᐅᔪᒻᒪᕆᒃ ᑖᓐᓇ ᐅᑭᐅᓕᒃ 9−ᓂᒃ, 

ᓂᐊᖁᙴᒻᒥᐅᑕᖅ ᓇᓗᓇᙱᑦᑐᖅ ᑖᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1609 

 

 

ᐃᔾᔪᐊᒐᒃᓴᑦᑎᐊᕙᒻᒪᕆᒃ. ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᕈᓐᓇᖅᑐᑦ 

ᐱᕕᖃᕐᓂᐊᕋᒥᒃ ᑖᒃᑯᐊ ᓂᕿᓕᐅᖅᑕᐅᓯᒪᔪᓂᒃ 

ᒪᒪᖅᑐᓂᒃ ᑖᒃᑯᐊᓗ ᐃᖃᓗᓕᐅᕐᓂᕐᒧᑦ 

ᑎᐱᑦᑎᐊᕆᒍᑎᖃᖅᑐᓂ ᑕᒫᓂ ᐊᕐᕌᒎᑉ ᓄᙳᐊᓂ 

ᑖᒃᑯᐊᓗ ᑲᑐᔾᔨᖃᑎᒌᑦ ᓇᖕᒥᓂᕐᒃ 

ᓂᕿᓕᐅᕈᑎᒃᓴᓂᒃ ᐃᓐᕼᐋᕕᑦ ᒦᑎᐊᒃᑯᓄᑦ.  

 

ᑕᐃᒪ ᓇᖏᖅᓯᕗᖓ ᒪᓕᒐᓕᐅᕐᕕᖕᒥ ᑖᒃᑯᓄᖓ 

ᓂᕿᓕᐅᖅᑏᑦ ᒪᒪᖅᑐᓄᑦ ᓇᓄᖅ 

ᓂᕿᓕᐅᖅᑎᐅᖃᑕᐅᔪᑦ ᐊᑏᒃ, 

ᐸᑦᑕᒃᑐᖃᑎᒋᓚᐅᙵ ᑖᒃᑯᓄᖓ ᓱᕈᓯᕐᓄᑦ 

ᐱᕙᓪᓕᐊᑦᑎᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 180 - 5(2): 

ᑐᓴᖅᑎᑦᑎᓂᖅ ᓄᖅᑲᕐᓂᖓᓂᒃ ᑐᐊᕋᑎ ᑐᑐ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 

ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ 

ᐅᑉᓛᒃᑰᖅᐸᒃᑲ.  

 

ᐅᑉᓗᒥᓕ ᓂᑯᕕᔾᔪᑎᖃᖅᑐᖓ ᐅᖃᖅᑎᑦᓯᔩ, 

ᐃᓕᑕᕆᔪᒪᑉᓗᒍ ᑕᕝᕙᐅᕗᑏᕈᒪᑉᓗᒍ 

ᓄᖅᑲᕐᓂᐊᓕᖅᑐᒥᒃ ᐅᖃᐅᓯᖃᕈᒪᑉᓗᖓ ᑖᓐᓇ 

ᑐᐊᕋᑎ ᑐᑐ, ᑲᖏᖅᖠᓂᕐᒥ ᐅᑭᐅᖅᑕᖅᑐᖅ 

ᓯᓚᑦᑐᖅᓴᕐᕕᖓᓂ ᐱᓕᕆᓯᒪᓕᖅᑐᖅ ᐊᑯᓂᐊᓗᒃ. 

ᑕᐃᑲᓂ ᓄᖅᑲᕈᓐᓇᓚᐅᙱᑦᑐᖅ ᐅᑉᓗᒥ 

ᑭᖑᓪᓕᖅᐹᖅᓱᓕᕐᒪᑦ ᓄᖅᑲᕐᓂᐊᓕᕐᒪᑦ 

ᐱᓕᕆᐊᒥᓂᒃ ᓴᕆᒪᒋᔪᒪᑉᓗᒍ ᐱᓕᕆᐊᕆᔭᖓᓂᒃ 

ᐊᔪᙱᑦᑐᒻᒪᕆᐊᓘᖕᒪᑦ. 

 

ᑭᖑᓂᖃᕐᓂᐊᖅᑐᖅ ᓇᓗᓇᙱᑦᑐᖅ, ᑕᐃᑯᖓ 

ᐃᑎᖃᑦᑕᖅᓯᒪᔪᑎᒍᑦ ᑕᑯᓯᒪᔭᕗᑦ ᓱᓕᕆᔪᑭᐊᖅ 

ᐃᑲᔪᖅᑐᖅ ᐃᓕᓐᓂᐊᕆᐊᖅᓯᒪᔪᓂᒃ 

ᐃᓕᓐᓂᐊᖅᑎᑦᓯᔨᓂᒃ ᐃᑲᔪᖅᑐᖅ, 

ᑭᑐᒥᐊᑦᑎᐊᓂᖏᓛᒃ ᐃᑲᔪᕋᓱᖃᑦᑕᕐᒪᑦ ᑕᐃᑲᓂ 

 

ᖁᔭᒋᕙᕗᑦ, ᖁᖓᔮᙱᓐᓇᑦᓯᐊᖅᖢᓂᓗ 

ᖁᖓᔮᙱᑦᑐᖅ  

ᑕᑯᓚᐅᖅᓯᒪᓇᒍ. ᐊᒃᓱᕈᕐᓇᖅᑐᐊᓗᖕᓂᒃ 

ᐱᓕᕆᐊᖃᖦᖤᕋᓗᐊᕈᓂ ᖁᖓᔮᖅᑐᖅ ᑕᒪᕐᒥᒡᓗ 

ᐱᓕᕆᐊᕆᖃᑦᑕᖅᑕᖏᑦ ᐃᑲᔪᖃᑦᑕᖅᑕᖏᓪᓗ 

ᐱᕚᓪᓕᖃᑦᑕᖅᓯᒪᔪᑦ ᑕᒡᕘᓇ ᐃᑲᔪᕐᓂᖓᒍᑦ.  

ᑭᖑᓂᖃᒻᒪᕆᖕᓂᐊᖅᑐᖅ ᓇᓗᓇᙱᑦᑐᖅ 

ᓴᓇᑦᑕᐃᓕᐅᕌᓂᒃᐸᑦ ᐃᓕᓐᓂᐊᕐᕕᖕᒧᑦ ᐃᓐᓇᐃᑦ 

ᑕᐃᑯᖓᓗ ᓯᓚᑦᑐᖅᓴᕐᕕᖕᒧᑦ ᐃᑎᖅᑐᑦ 

ᑭᖑᓂᖃᓈᖅᓯᓂᐊᖅᑐᑦ ᓇᓗᓇᙱᑦᑐᖅ.  

 

ᑖᒻᓇ ᐱᓕᕆᒃᑲᐅᓂᖓ ᑕᐃᑲᓂ ᐅᔾᔨᕐᓇᕐᒪᑦ. 

ᑲᖏᖅᖠᓂᕐᒥᑦᑕᐅᖅ ᐱᓕᕆᐊᖃᓲᖑᖕᒥᖕᒪᑦ 

ᓄᑲᑉᐱᐊᓂᒃ ᓂᕕᐊᖅᓵᓂᓪᓗ ᐅᓇᑕᖅᓵᓚᖕᓂᒃ 

ᐅᓇᑕᖅᑎᒃᓴᕋᓛᑦ−ᓕᕇᓐᓇᖃᑦᑕᕐᒪᑦ ᑲᖏᖅᖠᓂᕐᒥ. 

ᑕᒪᓐᓇ ᓄᖅᑳᓪᓚᔾᔮᖅᑰᓐᖏᑕᕋᓗᐊᖓ. ᑭᓯᐊᓂ 

ᑕᐃᑰᓇᑦᑕᐅᖅ ᐱᓕᕆᐊᖃᖃᑦᑕᕐᒥᖕᒪᑦ ᒪᒃᑯᒃᑐᓂᒃ 

ᐱᓕᕆᖃᑎᖃᖅᖢᓂ  

ᐃᓕᓐᓂᐊᖅᑎᑉᐸᓪᓕᐊᑉᓗᓂᒋᑦ 

ᓄᑲᑉᐱᐊᖁᑎᖃᐅᖅᐳᒍᑦ ᓂᕕᐊᖅᓵᖃᖅᐳᒍᓪᓗ 

ᐊᔪᙱᑦᑐᒻᒪᕆᐊᓗᖕᓂᒃ ᐱᓕᕆᖃᑎᒋᖃᑦᑕᕐᒪᒋᑦ. 

ᓄᖅᑲᕈᓐᓇᙱᑦᑐᖅ ᑕᒪᒃᑯᓂᖓ. ᐅᑉᓗᒥ 

ᑭᖑᓪᓕᖅᐹᖅᓱᖅᑑᒐᓗᐊᖅ ᓴᓇᔭᒥᓂᒃ. ᑭᓯᐊᓂ 

ᖃᐅᔨᒪᔪᖓ ᓄᖅᑲᖓᑐᐃᓐᓇᐅᔾᔮᙱᑦᓯᐊᖅᑐᖅ.  

 

ᐱᓕᕆᐊᕆᔪᒪᔭᕐᓂᒃ ᐱᓕᕆᓂᐊᓕᕋᕕᑦ, ᑐᐊᑏᑦ, 

ᖁᔭᓐᓇᒦᒃ ᐊᒻᒪ ᑕᑯᖃᑦᑕᕐᓂᐊᖅᑐᒍ 

ᓇᓗᓇᙱᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ, 

ᓂᑉᓕᖅᑎᑉᓇᕐᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

ᐊᔾᔭᖅᓯᓂᖅ ᑕᐃᕕᑎ ᔪᐊᓇᓯᒥᒃ ᑰᒻᒥᒃ 

ᐃᑳᖅᑐᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ  

ᐅᑉᓗᑐᐃᓐᓇᐅᖕᒪᑦ ᑎᑉᓯᓇᒐᓚᒃᑐᒥᒃ ᐅᓂᒃᑳᕐᓂᐊᕋᒪ.  

ᐊᒫᓚᐅᕐᓂᒻᓂᒃ. ᐊᒫᓚᐅᕋᒪ ᐊᐅᔭᖅ ᐃᓐᓈᓗᖕᒥᒃ.  

 

>>ᐸᑦᑕᑐᖅᑐᑦ 

 

ᐊᐅᔭᖅ ᑖᓐᓇ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᓴᓪᓕᒨᓚᐅᕐᒪᑦ 

ᐃᓕᓐᓂᐊᖅᑐᖁᑎᑦᑎᓐᓂᒃ ᐃᓕᑕᖅᓯᔭᖅᑐᖅᓱᓂ 

ᖁᔭᓕᔭᕋ. ᖁᔭᓐᓇᒦᒃ ᑎᑭᓚᐅᕋᕕᑦ. ᑕᐃᒪᐃᓛᒃ 

ᑎᑭᑕᐅᕈᓗᑕᐃᓐᓇᕌᖓᑦᑕ ᓴᓪᓕᕐᒧᑦ ᓴᓪᓕᐅᑉ 

ᐱᐅᓂᐊᓗᐊᓂᒃᑕᐅᖅ ᑕᑯᑎᑖᕆᖃᑦᑕᕋᑦᑕ ᓄᓇᕗᑦ 

ᐱᐅᓂᖅᐹᕌᓘᖕᒪᑦ. ᐊᒡᓛᑦ ᒥᑦᑎᒪᑕᓕᖕᒥᓪᓘᓐᓃᑦ 

ᖃᒪᓂ’ᑐᐊᕐᒥᓪᓘᓐᓃᑦ ᐱᐅᓂᖅᓴᐅᖕᒪᑦ. 

 

>>ᐃᓪᓚᖅᑐᑦ 

 

ᑖᓐᓇ ᒥᓂᔅᑕ ᐅᑉᓛᒃᑯᑦ ᐳᓛᖅᑎᒋᒐᑉᑯ ᑕᑯᖁᓪᓗᒍ 

ᓄᓇᑦᑎᓐᓂ ᓇᒧᑐᐃᓐᓇᖅ 

ᐃᖏᕐᕋᔭᕋᑲᐃᓐᓇᓚᐅᕋᓐᓄᖓᐃᑦ? ᑕᐅᕗᖓ 

ᑲᓇᖕᓇᖅᐸᓯᖔᕐᒧᑦ ᕗᐊᑦ ᕆᕘᓂᕋᖅᑕᐅᔪᒧᑦ 

ᕿᙳᐊᓄᑦ ᑕᑯᒋᐊᖅᑎᓚᐅᖅᓱᒍ.  

 

ᐊᒻᒪ ᑕᑉᐸᐅᖓ ᒥᑦᑕᕐᕕᖕᒧᑦ ᑎᖕᒥᓲᖅ ᖃᖓᑕᔫᖅ 

ᑎᑭᓐᓂᐊᓕᕐᒪᑦ ᐱᕕᖃᒐᓛᖕᓂᑦᑎᓐᓂ ᑕᐃᓐᓇ 

ᑰᒐᓛᕈᓘᔭᖃᑦᑕᖅᑐᖅ ᕚᓱᓪ ᑯᕇᒃ−ᖑᓂᕋᖅᑕᐅᔪᖅ 

ᕿᒥᕐᕈᐊᖅᑕᐅᑎᑦᑕᖅᑐᓕᖅᓱᒍ.  

 

ᑕᐃᑯᙵᕋᓐᓄᒃ ᖃᖓᑕᔫᕐᓗ ᑕᑉᐱᑲ. ᑕᑲᓐᓇ 

ᒥᑦᑕᖅᑐᖅᐸᓪᓕᐊᔪᖅ ᑕᑯᒃᓴᐅᓕᖅᓱᓂ. 

ᐅᖓᓯᓗᐊᙱᒃᑲᓗᐊᕐᒪᑦ ᒥᑦᑕᕐᕕᖕᒥ. ᓄᓇᒃᑰᕈᑎᒐ 

ᓄᖅᑲᖅᑎᖦᖢᒍ. ᐃᓗᐊᓂ ᕿᒥᕐᕈᐊᕈᓘᔭᓕᖅᖢᓄᒃ.  

ᑖᓐᓇᓗ ᖃᖓᑕᔫᖅ ᒥᑉᐸᓪᓕᐊᓕᖅᑐᖅ 

ᐃᑭᕝᕕᒋᓚᖓᔭᖓ ᒥᓕᖅᖢᓂ 

ᑐᐊᕕᕆᐊᖃᓕᖅᑐᒎᓚᓪᓗᒍ. ᑰᑉ ᐊᑭᐊᓃᒃᑲᓐᓄᒃ. 

ᐊᐅᔭᕐᓗ ᒪᖁᐃᓐᓇᖅᑐᐊᓘᖃᑦᑕᖅᑲᐅᖕᒪᑦ 

ᑰᕈᓘᔭᖅᑐᐊᓘᖃᑦᑕᕐᒪᑕ ᑕᒪᒃᑯᐊ 

ᑰᒐᓛᕈᓘᓚᐅᖅᑑᒐᓗᐊᑦ ᑰᓪᓚᕆᕈᓘᓕᓲᖑᖕᒪᑕ. 

ᓄᓇᒃᑰᕈᑎᐊᓗᒐ ᐊᔪᓕᑦᑕᒻᒪᕆᖕᒥᖕᒪᑦ 

ᐃᖏᕐᕋᓯᒍᓐᓇᐃᓪᓕᑦᑎᐊᖅᓱᓂ. ᑕᐃᒪᓕ 

ᐅᖃᐅᑎᓪᓗᒍ ᒥᓂᔅᑕ, “ᑕᑯᒡᓖᓐᓇ, ᒥᑦᑐᖅ.” 

“ᓯᓂᒃᑕᒃᑲᓐᓂᕈᓐᓇᕋᓗᐊᖅᑐᖔᓚᓪᓗᓂ.”  

 

>>ᐃᒡᓚᕐᒃᑐᑦ 

 

ᐊᐅᓪᓚᕆᐊᖃᖅᑐᑏᓚᓪᓗᒍ ᐃᑳᕐᕕᒃᓴᒥᒃ 

ᕿᓂᖅᓱᓄᒃ ᑰᒍᒃᑐᐊᓘᖕᒪᑦ ᐃᑭᖅᑐᔾᔫᒥᔪᒥᒃ 

ᕿᓂᖅᖢᖓ ᒪᐅᓈᖅᑎᒍᓐᓇᖅᑕᒋᑦ, ᑰᓗᐊᙱᒻᒪᑦ.  

 

ᐅᖃᖅᑏ, ᐱᐊᓂᒍᒪᒐᓗᐊᖅᑐᖓ ᑖᓐᓇ 

ᑎᑉᓯᓇᖅᑐᖅ ᐱᐊᓂᒍᒪᓪᓗᒍ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ. 

ᐋᒃᑳᖅᑐᖃᖅᐹ? ᑐᓴᙱᓐᓇᒪ ᒥᔅᑕ ᓇᑦᓯᖅ 

ᑲᔪᓯᓚᐅᕆᑦ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ.  

 

ᑕᐃᒪᐃᓛᒃ ᐃᑭᖅᑐᔪᒥᒃ ᕿᓂᕋᒪ 

ᐃᑳᕐᕕᒋᓇᔭᖅᑕᑦᑎᓐᓂᒃ ᑖᓐᓇᓗ ᐱᖃᑎᒋᔭᑯᓗᒐ 

ᒪᒃᑯᒃᑐᑯᓘᒐᒥ ᐅᐱᓐᓇᕋᓂ ᓇᐃᑦᑑᓪᓛᑐᐃᓐᓇᕐᒪᑦ. 

ᐅᖃᐅᑎᓪᓗᒍ, ᐊᒫᕈᓐᓇᖅᑕᒋᑦ ᑕᒪᐅᓇ. ᐃᓚᒎᖅ 

200 ᐅᑯᒪᐃᓐᓂᖃᕋᒥ  

ᐊᔪᓚᖓᖅᑰᖅᑐᖔᓚᓪᓗᓂ. ᐅᖃᐅᑎᓪᓗᒍ 

ᑎᖕᒥᓲᕐᒧᑦ ᐃᑭᔪᒪᕖᑦ?  

 

>>ᐃᒡᓚᕐᒃᑐᑦ 

ᐊᒫᓚᐅᕋᒃᑯ ᑖᓐᓇ ᐃᑳᖃᑎᒋᓪᓗᒍ. ᑭᓯᐊᓂ 

ᐊᒪᐅᑎᑖᕈᒪᙱᑦᑐᖓ ᐊᒻᒪ ᐃᓐᓈᓗᖕᒥᒃ 

ᐊᒫᒃᑲᓐᓂᓛᕈᒪᔪᓐᓃᖅᑐᖓ ᐅᖃᖅᑏ 

ᐃᓐᓇᕈᖅᐸᓪᓕᐊᓂᒻᓂᒃ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

ᓇᓐᓄᒋᐅᑦᑎᐊᕐᓂᖅ ᐊᕐᕕᐊᓂ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄᑯᓘᓚᒍᒪᓪᓗᖓ ᐃᓕᖕᓄᑦ ᑭᓯᐊᓂ 

ᑐᓴᖅᑎᑕᐅᓵᖅᑲᐅᒐᒪ ᑖᓐᓇ ᐃᕐᖑᑕᕆᔭᐅᔪᖅ ᔫ 

ᖃᓗᔾᔭᕐᒧᑦ ᐅᐱᒋᔪᒪᓪᓗᒍ ᒪᒃᐸᖁᑎᒐ, ᒪᒃᐸᒃ 

ᖃᓗᔾᔭᖅ ᓇᒡᓕᒋᔮᓗᒋᓚᐅᕋᒃᑯᐃᓐᓇ. 

 

ᐊᖓᔪᒃᓯᖅᐹᖁᑎᑯᓗᐊ ᒍᕆᐱᓐ 

ᖃᔫᑦᑕᖅ−ᖃᓗᔾᔭᖅ, ᐊᕐᕕᐊᓅᙵᐅᖕᒪᑕ ᑕᐃᒃᑯᐊ 

ᐅᒥᐊᖃᖅᑐᑦ ᐊᒥᓱᕈᓘᔭᐃᑦ  

ᑲᖏᖅᓯᓂᕐᒥ ᓇᓐᓄᒋᐊᖅᑐᖅᓱᑎᑦ, 

ᓇᓐᓄᒋᐅᑦᑎᐊᕐᒪᑦ ᑲᓪᓗᓛᖅ ᕗᐊᑦ ᐃᕐᓂᑯᓗᐊ. 

ᖁᔭᓕᔪᒪᑦᑎᐊᖅᑐᖓ ᓵᒻ ᐊᓚᕋᓚᖕᒧᑦ 

ᑕᐃᑯᙵᐅᔾᔭᐅᓚᐅᕐᒪᑦ ᐊᒻᒪᓗ ᑕᕆᐅᒃᑯᑦ 

ᐃᑳᓚᐅᕐᒪᑦ ᖁᔭᓕᔪᖓ ᓇᓐᓄᒋᐅᕐᒪᑦ.  

 

ᐊᒻᒪ ᐃᓕᑕᕆᕙᒋᑦ, ᒍᕆᓴᒻ ᖃᔫᑦᑕᖅ ᖃᓗᔾᔭᖅ 

ᕗᐊᑦ ᑲᖏᖅᓯᓂᕐᒥ. ᖁᔭᓐᓇᒦᒃ, ᑕᐃᑲᓂ 

ᐃᑳᓚᐅᕐᒪᑦ ᐹᒻᐸᑎᐅ ᑕᕆᐅᕐᒧᑦ ᑭᕕᓚᐅᖅᓯᒪᖕᒪᑦ  

ᐊᑖᑕᖓ ᒪᒃᐸᒃ ᑕᐅᕗᓈᖅᓱᓂ ᐊᓂᒎᑎᔪᑯᓘᖕᒪᑦ  

ᐃᑳᕆᐅᖅᓱᓂᓗ ᖁᔭᒋᕙᕋ. ᖁᔭᓐᓇᒦᒃ, 

ᓇᓐᓄᒋᐅᕋᕕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒎᒧᑦ, ᒥᔅᑐ ᖁᐊᓴ. 

ᐃᓄᐃᑦ ᐅᖃᐅᓯᖓᑕ ᐱᕐᔪᐊᖑᓂᖓ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓛᒃᑯᑦ 

ᓄᓇᖅᑲᑎᒃᑲ, ᒪᓕᒐᓕᐅᖅᑎᐅᖃᑎᒃᑲ, ᓯᕗᓕᐅᖅᑎ.  

 

ᑕᐃᒪᐃᓛᒃ ᐅᖃᐅᓯᕇᓐᓇᖃᑦᑕᖅᑕᕗᑦ, 

ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ ᑖᓐᓇ ᑐᐊᑎ ᑐᑐ 

ᐅᐱᒋᑦᑎᐊᕆᕙᕋ ᐊᒃᓱᐊᓗᒃ. ᖃᐅᔨᒪᒐᒃᑯ 

ᐱᓕᕆᒃᑲᓯᑎᐅᔪᖅ ᑕᒪᒃᑯᓄᖓ 

ᐅᓇᑕᖅᑐᒃᓴᙳᐊᑯᓗᖕᓂᒃ ᐊᒃᓱᐊᓗᒃ ᓇᒧᑐᐃᓐᓇᖅ 

ᐃᖏᕐᕋᖃᑦᑕᕐᓂᖓ ᐅᐱᒋᑦᑎᐊᕆᕙᕋ, ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᐱᒋᖃᑎᒋᑦᑎᐊᖅᐸᕋ. 

 

ᑕᐃᒪᐃᓛᒃ ᑕᒪᓐᓇ ᐃᓄᒃᑎᑐᑦ ᐅᖃᐅᓯᖅ 

ᐱᒻᒪᕆᐅᖕᒪᑦ ᑕᒫᓂ ᓄᓇᕗᒻᒥ ᐊᒻᒪᓗ ᐃᓛᒃ 

ᑕᒪᓐᓇ ᐊᒃᓱᕉᑎᒋᔭᐅᓚᐅᖅᓯᒪᖕᒪᑦ 

ᓄᓇᕗᑖᕋᓱᒃᑎᓪᓗᒋᑦ ᐃᓄᐃᑦ ᐅᖃᐅᓯᖅᐳᑦ 

ᐊᓯᐅᔨᖁᔭᐅᖏᖦᖢᓂ. 

ᐊᓯᐅᔨᑦᑕᐃᓕᔾᔪᑎᒋᓂᐊᕋᑦᑎᒍ ᑕᐃᒪ 

ᓄᓇᕗᑖᕈᑎᒋᓚᐅᖅᓯᒪᔭᕗᑦ ᓄᓇᕗᑦ 

ᒐᕙᒪᑖᕈᒪᓪᓗᑕᓗ ᑕᒪᓐᓇ ᐅᖃᐅᓯᖅᐳᑦ 

ᐊᑐᖅᑕᐅᑦᑎᐊᕐᓂᐊᕐᒪᑦ ᒐᕙᒪᒋᔭᑦᑎᓐᓂ  

ᑐᑭᓯᐅᒪᔭᑦᑎᓐᓂ ᒐᕙᒪᖃᓛᕋᑦᑕ. 

 

ᐊᒻᒪᓗ ᖁᕕᐊᓇᖅᑐᖅ ᑖᓐᓇ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. ᑖᒃᑯᐊ 

ᓴᖅᑭᑕᐅᓚᐅᖅᓯᒪᖕᒪᑕ ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᐅᓯᖅ, ᐅᖃᓪᓚᓪᓚᑦᑖᑐᐃᓐᓇᕐᓂᕐᓘᓐᓃᑦ 

ᐅᕝᕙᓘᓐᓃᑦ ᑎᑎᕋᐅᓯᒃᑯᑦ ᑕᒪᓐᓇ ᐃᓅᑉ 

ᐅᖃᐅᓯᖓ ᑎᑎᕋᐅᓯᖓ ᔭᒐᖁᔭᐅᖏᖦᖢᓂ.  

ᐊᓕᐊᓇᐃᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑕᖃᕐᒪᑦ, ᐊᒻᒪᓗ ᓇᓗᓇᙱᑐᖅ 

ᐱᓕᕆᑦᑎᐊᖃᑦᑕᖅᑐᐃᑦ. 

 

ᑕᒪᑐᒪᙵᑦ ᒥᒃᓵᓄᓪᓕ ᐅᓪᓛᖑᔪᖅ 

ᐊᐱᕆᔾᔪᑎᒋᔪᒪᓂᐊᕐᒥᔭᕋ ᑖᓐᓇ ᐃᓄᐃᑦ 

ᐅᖃᐅᓯᖏᑦ ᑕᐃᒎᓯᓕᐅᖅᑏᑦ ᐱᒻᒪᕆᐅᖕᒪᑦ 

ᐅᐱᒋᓪᓗᒍᓗ ᐱᔭᒃᓴᖏᑦ 

ᖃᓄᐃᓕᖓᓪᓚᕆᓕᕐᒪᖔᑕ ᑕᒪᓐᓇ 

ᖃᐅᔨᔪᒪᓐᓇᕐᒪᑦ ᐊᒻᒪᓗ ᓇᓗᓇᙱᑦᑐᖅ ᐃᓄᐃᑦ 

ᐊᒥᓱᐃᑦ ᑕᒪᑐᒥᖓ ᑐᓴᕈᒪᖃᑦᑕᕐᒪᑕ ᐃᓄᐃᑦ 

ᑕᐃᒎᓯᓕᐅᖅᑎᕗᑦ ᖃᓄᐃᓕᐅᓕᕐᒪᖔᑕ ᑕᒪᓐᓇ 

ᐅᖃᐅᓯᖅ ᐱᒻᒪᕆᐅᑎᓪᓗᒍ ᑎᑎᕋᐅᓯᖅᐳᓪᓗ.  

 

ᑖᔅᓱᒥᖓ ᐅᖃᕈᒪᖅᑲᐅᕗᖓ ᐅᓪᓛᖑᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᑎᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

ᐱᒃᑯᒋᔭᐅᒥᖓ ᑖᑦ ᒪᑲᓚᒻ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᕕᐊᓱᑦᑎᐊᖅᐳᖓ ᐅᓪᓗᒥ 

ᓂᑯᕕᑎᑐᓐᓇᕋᒪ ᐅᐱᒍᓱᒍᓐᓇᕐᓗᖓ 

ᓂᕈᐊᖅᑎᒋᓯᒪᔭᓐᓂᒃ. ᑖᓐᓇ ᐊᑯᓂᐊᓗᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᐃᖅᑲᓇᐃᔭᖅᓯᒪᔪᖅ, ᒥᔅᑕ 

ᑦᓵᑦ ᒪᑲᓚᒻ. ᑖᓐᓇ ᐃᓚᐅᓕᕐᖓᑦ ᓄᓇᕗᒻᒥ 

ᓯᕗᓪᓕᐹᑦᑎᐊᖑᓪᓗᓂ ᐃᓚᔅᓴᓄᑦ ᑭᓱᔅᓴᓄᓪᓗ 

ᑲᒪᔨᐅᓂᐊᓕᖅᑐᓂ, ᐅᐱᒋᔭᐅᕗᑦ 

ᐱᔭᕇᕈᓐᓇᖅᓯᒪᔭᕐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᑲᓴᑦᑎᐊᕋᒪ... 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

ᖁᔭᓕᓂᖅ ᐃᓕᓐᓂᐊᖅᑐᓕᕆᓂᕐᒥᒃ 

(ᐋᖁᐊᖅ) 

ᐋᖁᐊᖅ: ᖁᔭᓐᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓛᒃᑰᕈᒪᔭᒃᑲ ᐃᓚᒃᑲ ᑕᐅᕙᓂ ᐅᓪᓛᒃᑯᑦ ᐃᓚᒃᑲ, 

ᐅᓪᓛᒃᑰᖃᒃᑲ.  

 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᖃᐅᓯᖃᕈᒪᔪᖓ 

ᐃᓕᓴᐃᔨᓂᒃ (ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ 

(ᑐᓵᔨᑎᒍᑦ) ᓄᓇᕗᒻᒥ ᐃᓕᓴᐃᔨᑭᔅᓱᐃᓐᓇᕋᑦᑕ.  

 

ᐅᓪᓗᒥ ᓂᑯᕕᑦᑐᖓ ᐃᓕᓴᖅᑐᖁᑎᑦᑎᓐᓂ 

ᐃᓕᓴᕆᔪᒪᓪᓗᒋᑦ ᐅᓪᓗᒥ ᑕᓪᓕᕐᒥᐅᑎᓪᓗᒍ. 

ᐃᓕᓴᖅᑎᑕᐅᖃᑦᑕᕐᖓᑕᐃᓛᒃ ᐃᓅᓯᖃᑦᑎᐊᓂᕐᒥᒃ 

ᐃᓕᓴᕆᖅᓰᓐᓇᖅᑐᑎᓪᓗ ᓱᕈᓯᓛᖑᒻᒪᑕᐃᓛᒃ ᐊᒻᒪᓗ  

ᐃᓕᓴᑎᑕᐅᕙᑦᑐᑎᒃ ᐃᓅᓯᕐᒥᒃ. 

ᐃᓕᓴᑎᑕᐅᑦᑎᐊᖃᑦᑕᖅᑐᐃᑦ ᑕᒪᒃᑯᐊᓗ 

ᑕᐃᒪᐃᓪᓗᐊᖃᑎᕗᓪᓗ ᑕᐃᒪᐃᓪᓗᐊᖃᑎᒌᑦ 

ᐱᓕᕆᖃᑎᒌᑦᑎᐊᖃᑦᑕᖅᑐᐃᑦ 

ᐱᓕᕆᐊᕆᒋᐊᓕᒥᓂᒃ. ᐅᓇ ᐃᓕᓴᕆᒍᒪᔭᕋ 

ᐃᓕᓴᔪᖅ, ᐊᔅᓱᕈᐃᓐᓇᖃᑦᑕᖅᑐᖅ 

ᐃᓕᓴᕆᐊᖅᑐᖃᑦᑕᑎᓪᓗᒋᑦ. 

 

ᐃᓕᓴᐃᔨᖓ ᐱᑦᑎᐊᓚᐅᖅᓯᒪᓚᐅᙱᒻᒪᑦ 

ᐃᓕᓐᓂᐊᖅᑎᒥᒃ  

ᐃᓕᓐᓂᐊᖅᑎᐅᖃᑎᖏᓐᓂᓪᓗ. ᓱᓇᐅᕝᕙ 

ᐃᓕᓐᓂᐊᖅᑎᖃᑎᒥᓄᑦ ᓲᖑᓵᖃᑦᑕᕋᒥ 

ᐃᓕᓐᓂᐊᖅᑎᐅᖃᑎᖏᓐᓄᑦ 

ᓄᖅᑲᖅᑎᑕᐅᒐᓱᐊᖏᓐᓇᖃᑦᑕᓚᐅᖅᑐᖅ. ᑭᓯᐊᓂᓕ 

ᐃᓕᓴᔭᖅᑐᕐᖓᑦ ᐊᓈᓇᖓᑕ ᐅᖃᐅᔾᔭᒥᓂᖓ ‘ᓱᒻᒪᑦ 

ᐊᖏᕐᕋᑐᐃᓐᓇᖅᑭᑦ?’  

ᐃᓕᓴᕕᓯ, ᐊᐱᕆᒐᒃᑯ ᐅᖃᓚᐅᖅᑐᖅ 

ᐊᓂᑎᑕᐅᒐᒥᒎᖅ ᐃᓕᓴᕕᒻᒥ.  

 

ᐊᖏᕐᕋᖁᔭᐅᒐᒥᒎᖅ. ᐊᓈᓇᖓᑕ ᐊᐱᕆᔭᖓ ᓱᒻᒪᑦ  

ᐊᖏᕐᕋᖅᓴᕋᐃᒻᒪᖔᖅ. ᓱᕈᓯᓛᑯᓗᒃ ᑭᐅᓚᐅᖅᑐᖅ 

ᖃᓄᑐᐃᓐᓇᖅ ᐅᖃᓲᖑᒻᒪᑕ ᑭᐅᓚᐅᖅᑐᖅ, 

ᐃᓕᓴᕕᒻᒥ ᐊᕕᑕᐅᓚᐅᕋᒪ.  

 

>>ᐃᒡᓚᕐᒃᑐᑦ 

 

ᓱᕈᓯᓛᖅ ᐅᖃᓲᖑᒻᒪᑕᐃᓛᒃ ᖃᓄᕈᓘᔭᖅ. ᑕᐃᒫᓪᓗ 

ᐃᓕᓴᕆᒍᒪᕙᕗᑦ. ᓯᕗᓂᑦᑎᓐᓂ 

ᐃᓅᖃᑦᑕᓂᐊᖅᑐᐃᑦ 

ᐃᓕᓴᑎᑕᐅᖏᓐᓇᖃᑦᑕᕆᐊᖃᕐᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᓂᕆᐅᓐᓂᖃᕐᓂᖅ ᐳᓚᕋᕐᓂᐊᓂᕐᒥᒃ ᓴᓪᓕᓄᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ. ᑭᐅᒍᒪᓪᓗᖓ ᐊᒻᒪᓗ 

ᖁᖓᑦᑎᑕᐅᑲᐃᓐᓇᕋᑦᑕᐃᓛᒃ ᐊᐃᕕᓕᐅᑉ 

ᒪᓕᒐᓕᐅᖅᑎᖓᓄᑦ ᐊᒥᐊᕋᖃᓚᐅᕐᒪᐃᓛᒃ ᐅᕙᓐᓂᒃ 

ᑕᐅᕗᖓ ᓄᓇᓕᖓᓄᑦ ᐳᓛᕆᐊᖅᓯᒪᑎᓪᓗᖓ. 

ᐅᖃᕈᒪᑐᐃᓐᓇᖅᑐᖓ ᐃᑉᐸᑦᓴᖅ ᐅᖃᓚᐅᕋᒪ 

ᑕᐅᕗᙵᒃᑲᓐᓂᕐᓂᐊᕐᓂᕋᖅᓱᖓ (ᑐᓵᔨᑎᒍᑦ) 

ᐊᒫᒃᑲᓐᓂᕆᐊᖃᔾᔮᓛᕈᓐᓃᕆᙵ. 

ᐅᖃᐅᑎᒍᒪᑐᐃᓐᓇᖅᑕᕋ. 

 

>>ᐃᒡᓚᕐᒃᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐃᓐᓇ ᖁᕕᐊᓇᓚᐅᕐᒪᑦ 

ᐊᑐᓚᐅᖅᑕᕗᑦ ᐅᓂᒃᑲᐅᓯᕆᒍᓐᓇᓕᖅᓱᑎᒍᑦ 

(ᑐᓵᔨᑎᒍᑦ) ᐊᓪᓛᑦ ᑕᑯᕚᖅᑖᖅᓯᒪᔪᖓ ᑕᐃᑲᙵ 

ᕚᓱᓪ ᑯᕇᒃ−ᒥᒃ ᐅᕙᖓ ᐊᓪᓚᕝᕕᖓᓃᒻᒪᕆᑦᑐᖅ  

ᑕᐃᒪᐃᓕᐅᓚᐅᖅᑎᓪᓗᓄᒃ. ᖁᔭᓕᔪᒪᔭᕋ  

ᖄᖓᒍᒃᑲᓐᓂᐊᓗᒃ ᐱᓕᕆᓲᖑᒻᒪᑦ  

 

>>ᐃᒡᓚᕐᒃᑐᑦ 

 

ᑭᖑᓪᓕᕐᒥ ᑕᐅᕗᙵᓛᖅᑐᑯᓘᒻᒥᒐᒪ 

ᐅᑕᖅᑭᒍᓐᓇᙱᒻᒪᕆᑦᑐᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ.  

 

ᐃᓚᖓᑦ ᒪᓕᒐᓕᐅᖅᑎ: ᑐᙵᓱᒃᑐᐃᓐᓈᓘᔪᓯ 

ᓴᓪᓕᓄᑦ. 

 

>>ᐃᒡᓚᕐᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): 

ᐅᖃᐅᔾᔨᒋᐊᕌᕐᔪᑐᐃᓐᓇᕐᓗᖓ ᐅᓪᓗᑐᐃᓐᓇᐅᕐᒪᑦ, 

ᕘᑦᑎᑖᕋᓱᑦᑐᖃᖅᑲᓘᓐᓃᖅᑲᐃ?  

 

>>ᐃᒡᓚᕐᒃᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 235 - 5(2): ᖁᕕᐊᓲᑎᖃᕐᓂᖅ 

ᓴᓇᔨᐅᓂᕐᒧᑦ ᐸᐃᑉᐹᑖᖅᑐᒥᒃ (ᕿᓐᖑᖅ) 

 

ᕿᙳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑰᒑᕐᔪᖕᒥᐅᑕᐅᖃᑎᒃᑲ 

ᕼᐃᕗᓕᐅᖅᑎᕗᑦ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ  

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ. 

ᐅᖃᖅᑏ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔭᐅᓂᖓ, 

ᐋᓐᓂᐊᖃᕐᓇᙱᑦᑐᓕᕆᓂᖓᐃᓛᒃ 

ᓘᒃᑖᖃᕆᐊᖃᖃᑦᑕᕐᖓᑦ ᐋᓐᓂᐊᓯᐅᖅᑎᓂᓪᓗ 

ᐃᓱᒪᓕᕆᔨᖏᓐᓂᓪᓗ ᐊᓯᖏᓐᓂᓪᓗ ᑕᒪᒃᑯᓂᖓ 

ᐱᑕᖃᕆᐊᖃᕐᓂᓴᓪᓚᕆᐅᓕᕐᖓᑦ. 

 

ᐅᖃᖅᑏ, ᐃᓕᓴᑎᑕᐅᓯᒪᒐᓗᐊᖅᑐᑎᑦ ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐃᓄᑐᐃᓐᓇᐅᒻᒪᑕ ᐅᕙᒍᑎᑐᑦ.  

ᐱᓕᕆᓗᐊᓕᕋᐃᒻᒪᑕ ᑎᒥᖏᓪᓗ 

ᑕᖃᓲᖑᒻᒪᑕᑦᑕᐅᖅ ᐅᕙᒍᑦᑕᐅᖅ ᑕᐃᒪᐃᒻᒥᒐᓐᓄᒃ.  

 

ᐅᖃᖅᑏ, ᓄᓇᕗᑦ ᐋᓐᓂᐊᓯᐅᖅᑎᓂᑦ ᓇᔭᙳᐊᓂᒃ 

ᓘᒃᑖᓂᒃ ᓇᓂᓯᒃᑲᓐᓂᕆᐊᖃᕐᖓᑕ 

ᐃᓱᒪᓕᕆᔨᔅᓴᓂᓪᓗ...  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᙳᖅ (ᑐᓵᔨᑎᒍᑦ):... 

ᐃᖅᑲᓇᐃᔭᖅᑎᑏᓐᓇᕈᓐᓇᓂᐊᕐᖓᑕ 

ᐋᓐᓂᐊᖃᕐᓇᙱᑦᑐᓕᕆᔨᕗᑦ 

ᐆᒪᑎᑕᐅᖏᓐᓇᕈᓐᓇᓂᐊᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᖅ 

ᐸᕐᓇᐅᑎᓕᐅᖅᓯᒪᒻᒪᖔᑕ 

ᖃᐅᔨᒪᑦᑎᐊᕋᓱᓐᓂᐊᕐᓗᑎᑦ ᐋᓐᓂᐊᕖᑦ 

ᐃᖅᑲᓇᐃᔭᖅᑎᖃᐅᑦᑎᐊᕋᓗᐊᕐᒪᖔᑕ ᓄᓇᕗᓕᒫᒥ? 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ ᐊᒻᒪ ᓇᓗᓇᐃᕋᑖᖅᑕᖏᓐᓂᒃ 

ᖃᓄᑎᒋ ᐱᒻᒪᕆᐊᓗᒻᒪᑕ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐋᓐᓂᐊᕕᒻᒥ.  

ᑐᑭᓯᓪᓚᕆᑦᑖᓗᒐᑦᑕᐅᖅ ᐱᒡᒐᓇᖅᑐᖅᓯᐅᖅᐸᑲᑦᑕ 

ᐊᕐᕌᒎᑉ ᐃᓗᐊᓂ ᐊᐅᔭᒃᑯᑦ ᐱᓗᐊᖅᑐᒥ 

ᐃᖅᑲᓇᐃᔮᑦ ᐃᓐᓄᒐᓱᐊᖅᑐᒋᑦ ᓄᓇᕗᒻᒥ.  

 

ᐱᔭᕆᐊᑐᒻᒪᑦ ᐃᓗᓕᖅᑐᔪᐊᓘᒻᒪᑦ ᐊᕐᕌᒍᒐᓚᓐᓂᒃ  

ᐊᐅᓚᓕᖅᑐᓂᓗ. ᑲᓇᑕᓕᒫᑦᑎᐊᒥ 

ᒐᕙᒪᖃᕐᕕᐅᔪᐃᑦ ᐊᒻᒪᓗ ᓯᓚᕐᔪᐊᕐᒥᐅᖑᖃᑎᒋᕗᑦ 

ᐊᒥᒐᒃᓯᖃᑦᑕᓕᕐᖓᑕ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᔅᓴᓂᒃ. ᐃᓚᖓᑦ ᑕᕝᕙ 

ᐊᑭᑦᑐᕋᐅᑎᖃᑎᖃᖅᐸᒃᑲᓗᐊᖅᑐᒍᑦ 

ᑮᓇᐅᔾᔭᔅᓴᓂᖅᓴᐅᑎᑦᑎᓪᓗᑕ 

ᑲᓇᑕᒥᐅᑕᐅᖃᑎᑦᑎᓐᓂ. ᑮᓇᐅᔾᔭᔅᓵᖏᑎᒍᑦ 

ᐃᑲᔪᕋᓱᑉᐸᑦᑕᕗᑦ.  

 

ᐃᓚᖓᑦ ᑕᕝᕙ ᐃᓱᒪᒋᔭᕋᐃᓛᒃ 

ᑕᑯᔭᐅᙱᓗᐊᖃᑦᑕᖅᑐᖅ ᐅᖃᐅᓯᕆᕋᑖᓚᐅᕐᒥᔭᕋ 

ᑲᑎᒪᕐᔪᐊᑎᓪᓗᑕ ᐅᕙᓂ ᐃᖃᓗᓐᓂ. 

ᐱᒻᒪᕆᐊᓘᓂᖓᓂ ᓄᓇᕗᒻᒨᕋᐃᒍᔅᓯ 

ᐱᖃᑕᐅᒐᓱᖃᑦᑕᕐᓗᓯ ᐃᓅᖃᑕᐅᒐᓱᖃᑦᑕᕐᓗᓯ 

ᐊᐅᓪᓚᑲᑕᖃᑕᐅᖃᑦᑕᕐᓗᓯᓗ 

ᐅᑎᕈᒪᓕᖅᑎᑕᐅᖃᑦᑕᕐᓗᑎᑦ. ᐃᒫᓪᓗ 

ᑲᑎᒪᔭᖅᑐᖅᑎᖃᑦᑕᓲᕗᑦ ᓘᒃᑖᓂᑦ 

ᓂᕈᐊᕆᐊᖅᑐᕋᓱᑦᑐᑎᑦ. 

 

ᐱᓕᕆᔪᒪᒃᑲᑯᓘᒐᓗᐊᑦ ᐊᒻᒪᓗᑦᑕᐅᖅ 

ᐃᑲᔪᕆᐊᕋᓱᑦᑐᑎᑦ ᐃᖅᑲᓇᐃᔮᖅᑖᑎᑦᑎᒐᓱᑦᑐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᑖᒃᑯᐊ 

ᐃᒻᒥᒃᑰᕋᓗᐊᖅᑎᓪᓗᒋᓂᓛᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐃᖅᑲᓇᐃᔮᑦ 

ᓴᖅᑭᔮᖅᑐᑦ ᐱᔭᐅᔭᕆᐊᑭᓐᓂᖅᓴᐅᑎᒐᓱᑉᐸᑦᑐᑎᒍᑦ. 

ᓄᓇᓕᓐᓄᑦ ᐊᐅᓪᓚᕋᐃᒐᑦᑕᓗ 

ᐅᖃᐅᔾᔭᐅᕈᓘᔭᕐᐸᑲᑦᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᐊᑦᑎᐊᕈᒎᖅ 

ᐱᔭᕆᐊᑐᔪᐊᓗᕙᑦᑐᒥᓂᖅ ᐃᖅᑲᓇᐃᔮᕐᑖᕋᓱᐊᖅᑐᓂ 

ᐃᖅᑲᓇᐃᔮᓂᓪᓗ ᑲᑐᔾᔨᒐᓱᐊᖅᑐᓂ 

ᓇᓪᓕᑭᑕᐅᑎᖃᕋᓱᐊᖅᑐᓂ. 

 

ᒫᓐᓇ ᑮᓇᐅᔭᓕᕆᔨᒃᑰᓪᓗᑕ ᐱᓕᕆᔪᒍᑦ 

ᐱᔭᕆᐊᑭᓪᓕᑎᕆᒐᓱᑦᑐᒍᑦ ᐃᖅᑲᓇᐃᔮᒥᒃ 

ᑖᔅᓱᒥᖓᔅᓴᐃᓐᓇᖅ ᑲᑐᔾᔨᒍᓐᓇᓂᕐᒥ ᐊᕐᕌᒍᓕᒫᖅ 

ᑕᕝᕙᓃᖃᑦᑕᖏᒃᑲᓗᐊᕐᓕᓂ ᐅᑎᖅᑕᖃᑦᑕᕐᓗᑎᑦ 

ᑖᔅᓱᒧᖓᔅᓴᐃᓐᓇᖅ ᐃᖅᑲᓇᐃᔮᒧᑦ. ᑕᐃᒫᑐᐊᖅ 

ᐅᖃᕈᓐᓇᑲᐃᓐᓇᖅᑐᖓ ᒫᓐᓇ, ᐅᖃᖅᑏ. 

ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᑭᐅᔪᓐᓇᖅᐸᒍ ᑖᓐᓇ ᑐᒡᓕᐊ 

ᑭᖑᓪᓕᖅᐹᖑᓂᐊᖅᑑᒐᓗᐊᖅ ᑭᖑᓪᓕᖅ ᑖᒻᓇ 

ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑎᒋᓂᐊᓕᖅᐸᕋ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᒋᔭᕋᐃᓛᒃ ᒥᓂᔅᑕ 

ᐱᓕᕆᒻᒪᑦ ᐊᔅᓱᕈᖅᑐᓂ ᐃᖅᑲᓇᐃᔭᖃᑎᒥᓂᒃ 

ᕿᓂᒃᑲᓐᓂᕋᓱᑦᑐᑎᑦ 

ᐋᓐᓂᐊᖃᕐᓇᙱᖅᑐᓕᕆᔨᐅᒐᔭᖅᑐᓂᒃ ᓄᓇᕗᒻᒥ. 

ᒥᓂᔅᑕ ᐊᖏᕈᓐᓇᖅᑳ ᑖᔅᓱᒪᑉ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒫᓐᓇᓕᓴᐅᓂᖅᐹᖁᑎᖓ 

ᐃᖅᑲᓇᐃᔮᖅᑖᑎᑦᑎᒐᓱᐊᕈᑎᖓ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᖅᑲᐅᒃ ᑖᓐᓇ ᐸᕐᓇᐅᑎᓕᐊᕆᓯᒪᔭᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖃᑦᑕᖅᓯᒪᒻᒥᒐᒪᐃᓛᒃ, ᐅᖃᖅᑏ, 

ᑐᓴᖅᑕᐅᖃᑦᑕᖅᓯᒪᓪᓗᖓᓗ ᑖᓐᓇ 

ᐱᓕᕆᐊᕆᒐᑦᑎᒍᑦ ᖃᓄᑎᒋ ᐃᑲᔪᖃᑦᑕᓂᐊᕐᒪᖔᑦᑕ 

ᓇᓗᓇᐃᖅᑐᕈᑎᒋᓂᐊᖅᑕᖓ. ᑕᐃᒃᑯᐊᓕ 

ᑲᑎᖅᓱᑕᐅᑦᑎᐊᖅᓯᒪᓕᖅᑲᑕ 

ᖁᕕᐊᓱᓪᓚᕆᒃᑲᔭᖅᑐᖓ ᑕᕝᕗᖓ ᑐᓂᒋᐊᖓ.  

 

ᐃᓚᖓᐃᓐᓇ ᑭᐅᑦᑕᐊᖅᑲᐅᙱᓇᒃᑯ. 

ᐃᒪᐃᓕᓂᐊᖅᑲᐅᒐᓗᐊᕐᒥᔪᖓ 

ᐊᒃᓱᕈᖅᑐᐊᓗᒐᓗᐊᖅᑐᒍᑦ ᓄᓇᕗᒻᒥᐅᑕᐃᑦ 

ᐱᖃᑕᐅᓕᖅᑎᒐᓱᑦᑐᒋᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓯᓚᑦᑐᓴᕐᕕᑯᓪᓗ 

ᐃᓕᓴᑎᑕᐅᕙᑦᑐᑦ ᐊᒻᒪ ᐋᓐᓂᐊᕕᒻᒥ ᑐᓵᔨᔅᓴᓂᒃ 

ᐃᓕᓴᑎᑦᑎᔪᖃᕐᐸᒃᑭᓪᓗᓂ ᓯᓚᑦᑐᓴᕐᕕᒻᒥ. ᑕᒪᒃᑯᐊ 

ᓄᓇᕗᒻᒥᐅᑦ ᐃᑲᔪᖅᓯᓪᓚᕆᑦᑕᕗᓂᓛᒃ 

ᐱᒐᓱᐊᖃᑦᑕᖁᓪᓗᒋᑦ ᐋᓐᓂᐊᕕᒻᒥ ᐃᖅᑲᓇᐃᔮᔅᓴᓂ 

ᐃᓕᓐᓂᐊᕋᔅᓴᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 236 - 5(2): ᑐᓴᒐᒃᓴᖅ ᐱᐊᑖᕐᕕᒻᒥ 

ᕙᐃᓂᑖᕐᕕᒻᒥᓕ ᓂᐅᕕᐊᖑᓂᑯᐃᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᒍᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᑕᐃᒪ ᐊᕐᕌᓂ, ᐊᕐᕌᓂᓗᑭᐊᖅ 

ᐅᑭᐅᕐᓗᑭᐊᖅ ᑲᑎᒪᑎᓪᓗᑕ ᐊᐱᕆᔪᖃᓚᐅᖅᓯᒪᒻᒪᑦ 

ᐅᓪᓗᒥ ᖃᓄᐃᓕᖓᓕᕐᒪᖔᖅ ᑖᓐᓇ ᕕᐊᑖᕐᕕᒃ 

ᑮᓇᐅᔭᓂᒃ ᖃᓄᖅ ᐅᓪᓗᒥᐅᔪᖅ ᖃᓄᑎᒋ 

ᑮᓇᐅᔭᖅᑖᖅᓯᒪᓕᕐᒪᖔᖅ, ᑖᓐᓇᖃᐃ 

ᓇᓗᓇᐃᖅᑕᐅᔪᓐᓇᖅᓯᕗᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐃᓚᖏᑦ ᑕᐃᒃᑯᐊ ᓈᓴᐅᑏᑦ ᐊᒻᒪᓗ 

ᓂᐅᕐᕈᑎᒋᔭᐅᖃᑦᑕᖅᑐᑦ ᐃᒥᐊᓗᐃᑦ ᓄᓇᕗᒻᒥ $1 

ᒥᓕᐊᖏᓐᓃᓕᖅᑐᑦ, ᖄᙵᕐᓂᑯᓕᐊᑦ ᑕᒪᑐᒪᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖃ ᑖᒃᑯᐊ ᑮᓇᐅᔭᐃᑦ 

$1 ᒥᓕᐊᖏᓐᓃᓕᖅᑐᑦ ᐅᕝᕙᓘᓐᓃᑦ ᓇᓗᓇᙱᒻᒪᑦ 

ᐅᖓᑖᓅᕐᔪᐊᕈᒫᖅᑐᑦ ᑖᔅᓱᒪᑉ ᑕᒪᓐᓇ 

ᐱᓕᕆᐊᖑᒻᒪᕆᓕᖅᑎᓪᓗᒍ. ᑖᓐᓇᖃᐃ 

ᓇᓗᓇᐃᔭᖅᑕᐅᔪᓐᓇᖅᑯᖅ ᖃᓄᖅ ᑕᒪᓐᓇ 

ᑮᓇᐅᔭᖅ ᑭᓱᒧᑦ ᐊᑐᖅᑕᐅᔪᔅᓴᐅᓗᓂ 

ᐸᕐᓇᑕᐅᓯᒪᒻᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒻᒪᓗ ᖁᕕᐊᓱᑦᑎᐊᖅᑐᖓ 

ᑖᓐᓇ ᐊᐱᖅᑯᑎᒋᔭᐅᒻᒪᑦ. ᒫᓐᓇᕈᓘᓚᐅᖅᑐᖅ 

ᑮᓇᐅᔭᖅᑐᕈᑏᑦ $750,000 ᐊᖏᖅᑕᐅᓚᐅᖅᓯᒪᔪᑦ 

ᑕᐃᒃᑯᓄᖓ ᓱᕐᕋᓐᓇᖅᑐᓄᑦ ᐊᑐᖅᑕᐅᔪᔅᓴᐅᑕᐅᔪᖅ.  

$500,000−ᓚᐅᖅᑑᒐᓗᐊᑦ. 

ᑮᓇᐅᔭᖃᕐᓂᖅᓴᐅᓕᖅᐳᒍᑦ ᐃᓕᓐᓂᐊᑎᑦᑎᓂᕐᒧᑦ 

ᐃᒥᐊᓗᒃ ᐊᒻᒪᓗ ᓱᕐᕋᓐᓇᖅᑐᑦ ᐱᔾᔪᑎᒋᓪᓗᒋᑦ 

ᑕᒪᒃᑯᓄᖓ ᑐᕌᖓᔪᓂᑦ ᐋᖅᑭᒃᓱᐃᓂᐊᖅᑐᖓ 

ᖃᐅᔨᒪᔮᕆᔭᐅᓂᖅᓴᐅᓂᐊᕐᒪᑕ ᖃᓄᖅ 

ᐊᑦᑐᐃᓂᖃᖃᑦᑕᕐᒪᖔᖅ ᑎᒥᒥᒃ. ᑕᐃᒪᐃᓕᐅᖅᑐᒍᑦ 

ᐱᓕᕆᕝᕖᑦ ᐊᑕᐅᓯᐅᙱᑦᑐᖅ ᑲᑎᙵᓪᓗᑎᒃ. 

ᑕᐃᒃᑯᐊ ᑮᓇᐅᔭᓕᐅᕈᑕᐅᔪᑦ ᐃᒥᐊᓗᓐᓄᑦ 

ᐅᑎᖅᑎᑕᐅᖃᑦᑕᖅᑐᑦ ᖃᓄᐃᓕᓂᕐᓗᑦᑐᖃᔾᔮᖏᒻᒪᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᖃᐅᔨᒪᔪᐃᓐᓇᐅᒐᑦᑕ ᑕᒫᓂ ᓄᓇᕗᑦ 

ᐃᓗᐊᓂ ᐃᓄᑦᑎᒍᑦ ᓈᓴᐅᑎᕗᑦ 

ᐱᐅᙱᓂᖅᐹᖑᐃᓐᓇᖃᑦᑕᕐᖓᑦ ᖃᓄᓕᒫᖅ, 

ᑭᓱᓕᒫᓄᑦ ᖃᓄᐃᑦᑐᖃᖅᑐᒥᓂᐅᑎᓪᓗᒍ.  

ᑕᒪᓐᓇ ᐃᓚᓕᐅᑎᓯᒪᑐᐃᓐᓇᕆᐊᖃᕐᖓᑦ 

ᓇᓗᓇᙱᑦᑐᖅ ᐃᒥᐊᓗᒃ, ᐋᙵᔮᕐᓇᖅᑐᖅ 

ᐱᔾᔪᑕᐅᓕᒃᑲᓂᕐᒥᓗᓂ ᓈᓴᐅᑎᕗᑦ ᐃᒻᒪᖃ 

ᐱᐅᙱᓕᒃᑲᓐᓂᑐᐃᓐᓇᕐᓂᐊᕐᒥᔪᖅ. ᐃᒻᒥᓃᖅᑐᑦ ᒪᑯᐊ, 

ᖃᓄᑐᐃᓐᓇᖅ ᖃᓄᐃᑦᑐᖃᖅᑐᒥᓂᐅᑎᓪᓗᒍ ᓄᓇᕗᑦ 

ᑖᓐᓇ ᐊᖏᓐᓂᖅᐹᓂᑦ, ᖁᑦᑎᓂᖅᐹᓂᒃ 

ᓈᓴᐅᑎᖃᓲᖑᒻᒪᑦ ᐱᐅᙱᑦᑐᓂᒃ ᓲᕐᓗ 

ᐃᒻᒥᓃᖅᑐᒥᓃᑦ, ᖃᓄᐃᓕᐅᖅᑐᒥᓃᑦ 

ᐊᖏᓂᖅᐹᖑᓂᐅᓴᑐᐃᓐᓇᕐᖓᑕ ᓄᓇᕗᑉ ᐃᓗᐊᓂ. 

ᑕᒪᓐᓇᖃᐃ ᐃᓱᒪᒋᔭᐅᑦᑎᐊᕐᔫᒥᖃᑦᑕᖅᑲᑦ ᑕᒪᒃᑯᐊ 

ᑮᓇᐅᔭᐃᑦ ᓴᖅᑭᐸᓪᓕᐊᔪᑦ ᑕᒪᓐᓇ ᓈᓴᐅᑎᕗᑦ 

ᐱᐅᙱᓂᖅᐹᖑᖃᑦᑕᕐᓂᖓ 

ᒥᑭᓪᓕᕙᓪᓕᐊᒍᓐᓇᕋᔭᖅᑐᔅᓴᐅᒐᓗᐊᕐᖓᑦ, ᑕᒪᓐᓇ 

ᐃᓱᒪᒋᔭᐅᓯᒪᙱᑦᑎᐊᖅᑯᖃᐃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᑕᒪᑐᒥᖓ ᑭᐅᔪᓐᓇᕐᒪᖔᖅ ᐊᐱᕆᔪᖓ 

ᑭᖑᓪᓕᖅᐹᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᖃᓄᖅᑑᕈᑎᒌᓐᓇᐅᔭᖅᑕᕗᑦ 

ᑕᒪᒃᑯᐊ ᐱᐅᙱᓂᖅᐹᖑᓂᕋᖅᑕᐅᕙᒃᑲᑦᑕ. 

 

ᐅᔾᔨᖅᓱᖅᑎᑦᑎᒃᑲᓐᓂᕋᓱᑦᑐᒍᑦ ᖃᓄᖅ 

ᐊᑦᑐᐃᓂᖃᖃᑦᑕᕐᒪᖔᑦ ᐃᒥᐊᓗᒃ ᐊᒻᒪᓗ 

ᓱᕐᕋᓐᓇᖅᑐᑦ. ᐊᒻᒪᓗ ᒪᑯᐊ ᑎᑭᓵᕆᔭᐅᖃᑦᑕᖅᑐᑦ 

ᐃᒥᐊᓗᐃᑦ, ᑎᑭᓴᖅᑕᐅᖃᑦᑕᓚᐅᖅᑑᒐᓗᐊᑦ 

ᐃᖃᓗᓐᓂᑐᐃᓐᓇᖅ 25 ᐳᓴᓐ ᐅᓄᕈᓐᓃᒃᑲᓐᓂᖅᑐᑦ  

ᑕᐃᒪᙵᓂᑦ ᑕᐃᓐᓇ ᓂᐅᕕᕐᕕᒃ 

ᒪᑐᐃᓚᐅᖅᑎᓪᓗᒍ. ᒪᑯᐊ ᓯᑎᔫᓂᕋᖅᑕᐅᔪᑦ, 

ᓴᙱᔫᓂᕋᖅᑕᐅᔪᑦ ᑕᒪᒃᑯᐊ 

ᐱᔭᐅᙱᓂᖅᓴᐅᓕᖅᑐᑦ ᐊᒻᒪᓗ ᒪᑯᐊ ᕕᐊᑦ ᐊᒻᒪᓗ 

ᕙᐃᓂ ᓴᙲᓐᓂᖅᐹᖑᑎᓪᓗᒋᑦ ᑕᐃᒪᓐᓇ ᒪᑯᐊ 

ᓴᙱᓗᐊᖅᑐᑦ ᐱᔭᐅᙱᓐᓂᖅᓴᕐᔪᐊᖑᓕᖅᑐᑦ.  

 

ᐃᖅᑲᓇᐃᔮᒃᓴᕗᑦ ᓱᓕ ᐅᓄᖅᑐᐊᓗᐃᑦ 

ᐱᓕᕆᐊᕇᓐᓇᕐᓂᐊᖅᑕᕗᑦ ᓲᕐᓗ 

ᐅᔾᔨᖅᓱᓕᖅᑎᑦᑎᓂᖅ ᐃᓕᓐᓂᐊᖅᑎᑦᑎᓂᕐᓗ, 

ᒪᑯᐊᓗ ᐸᐃᑉᐹᕈᔪᐃᑦ ᑕᖅᑲᐅᖓᖅᑕᐅᓂᐊᖅᑐᑦ 

ᑕᒪᒃᑯᓂᖓ ᐱᕙᓪᓕᐊᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 237 - 5(2): ᑲᔪᓯᒋᐊᕐᓂᖅ 

ᐊᐱᖅᑯᑎᒥᒃ ᓴᓂᑭᓗᐊᕐᒥ ᐃᓐᓇᕐᓄᑦ 

ᐃᓕᓐᓂᐊᕐᕕᒻᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᐅᓪᓛᒃᑯᑦ ᓴᓂᑭᓗᐊᕐᒥᐅᑦ ᓄᓇᕘᒥᐅᓪᓗ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕ ᑭᐅᓚᐅᕐᒪᑦ 

ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᐊᐱᖅᑯᑎᒋᑎᓪᓗᒍ. ᒥᓂᔅᑕᐅᑉ ᑭᒡᒍᑖ ᐅᖃᖅᓯᒪᕗᑦ 

ᒫᓐᓇ ᐱᖓᓱᐃᓕᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᓯᒪᔪᑦ ᐃᓐᓇᐃᑦ ᐃᓕᓐᓂᐊᕐᕕᖕᓂ.  

 

ᐊᒻᒪᓗ ᑭᒡᒍᑖ ᐅᖃᖅᓯᒪᓚᐅᕐᒥᔪᖅ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᖓᓂᒎᖅ 

ᐃᖅᑲᓇᐃᔭᖃᑎᖃᖅᑐᑦ ᑕᐃᓐᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1617 

 

 

ᓄᑖᙳᕆᐊᖅᑕᐅᓂᐊᕐᒪᑦ ᐃᓐᓇᓐᓄᑦ ᐃᓕᓐᓂᐊᕐᕕᒃ 

ᐃᒡᓗᕈᓯᖃᒻᒪᑦ ᐊᑕᐅᓯᑯᓗᖕᒥᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ  

ᐃᓱᒪᒃᓴᖅᓯᐅᕈᑎᒋᓚᐅᕐᒪᖔᑦ ᑖᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᐊᑕᐅᓯᑯᓗᒻᒥᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᕐᓂᖓ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ (ᑐᓵᔨᒃᑯᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᕿᒥᕐᕈᓇᒐᓱᖃᑦᑕᖅᑐᒍᑦ ᖃᔅᓯᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᒻᒪᖔᑦ ᐃᓐᓇᐃᑦ 

ᐃᓕᓐᓂᐊᕐᕕᖏᓂ, ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐱᓕᕆᖃᑎᒋᓪᓗᒍ ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᖓᑦ ᓄᑖᙳᕆᐊᖅᑎᒃᑲᓐᓂᕐᓂᐊᖅᑕᕗᑦ 

ᐊᑐᖅᑕᐅᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᑕᐃᓐᓇ 

ᐃᓯᖅᓯᒪᒐᒃᑯ ᐊᑕᐅᓯᑯᓘᖕᒪᓂᓛᒃ ᐃᒡᓗᕈᓯᐊ.  

 

ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐃᓕᓐᓂᐊᕈᑎᒃᓴᒥᒃ 

ᓴᖅᑭᔮᖅᑎᑦᑎᔪᑦ ᓯᓚᑦᑐᖅᓴᕐᕕᒻᒧᐊᓐᓂᐊᕐᓂᕐᒧᑦ 

ᐊᒻᒪᓗ ᓄᓇᕗᒻᒥ ᐃᓚᐃᔨᒃᓴᙳᕆᐅᖅᓴᖅᑐᑦ. ᐄ, 

ᖃᐅᔨᒪᔪᖓ ᑕᐃᓐᓇ ᑭᖑᓪᓕᖅᐹᖅᓯᐅᓕᕐᒪᑦ 

ᐃᓕᓴᐃᔩᙳᕆᐅᖅᓴᕐᓂᖅ ᐊᒻᒪᓗ 

ᐃᖅᑲᓇᐃᔭᓕᒻᒪᒃᓴᕆᐊᖃᓕᖅᖢᑎᒃ ᑕᐃᒃᑯᐊ 

ᐃᓕᓐᓂᐊᕌᓂᓚᐅᖅᑐᑦ. 

 

ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᑐᖃᖅ ᐃᓛᒃ, 

ᐃᓂᑭᑦᑑᓂᕐᒧᑦ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᕈᓐᓇᕐᒪᖔᑦ ᐊᑕᐅᓯᐅᙱᑦᑐᒥᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᓐᓇ ᖃᐅᔨᓴᖅᑕᐅᓯᒪᓕᖅᑐᖅ 

ᐃᓘᓐᓇᖏᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᖃᐅᔨᓴᖅᑕᐅᓯᒪᓕᖅᑐᓐ ᓴᓂᑭᓗᐊᖅ 

ᐃᓚᒋᔭᐅᖃᑕᐅᓪᓗᒍ. ᑕᓪᓕᒪᓄᑦ ᐊᕐᕌᒍᓄᑦ 

ᐋᖅᑭᒃᓯᒪᔪᓂᒃ ᐃᓕᓐᓂᐊᕈᑎᒃᓴᓕᕆᓂᕐᒧᑦ 

ᑐᕌᖓᔪᓂᒃ ᐱᓕᕆᐊᖃᕐᓂᐊᖅᑐᒍᑦ ᐊᒻᒪᓗ ᖃᔅᓯᓂᒃ 

ᐃᒡᓗᕈᓯᕐᓂᒃ ᐱᑕᖃᕆᐊᖃᒻᒪᖔᑦ. ᑕᐃᒪᓐᓇ 

ᐃᓕᖅᑭᒃᐸᓪᓕᐊᓇᓱᒃᑐᒍᑦ ᓲᕐᓗ ᐃᖃᓗᐃᑦ ᐅᓇ 

ᐃᓕᓐᓂᐊᕐᕕᖓ ᐊᖏᓪᓕᒋᐊᖅᑕᐅᓚᐅᕐᒪᑦ ᐊᒻᒪ 

ᕿᑎᕐᒥᐅᓂ ᑕᐃᒪᐃᓐᓂᐊᕐᒥᔪᒍᑦ ᐊᒻᒪ ᐃᓐᓇᕐᓄᑦ 

ᐃᓕᓐᓂᐊᕐᕖᓂᒃᑯᐊ 

ᐊᖏᓪᓕᒋᐊᖅᑕᐅᕙᓪᓕᐊᓂᐊᖅᑐᑦ ᐃᓚᖏᓪᓗ 

ᐊᓯᔾᔨᖅᑕᐅᑦᑎᐊᕐᒪᕆᓪᓗᑎᒃ. ᑕᐃᒪᐃᑦᑐᓂᒃ 

ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 
 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐄ, ᖁᕕᐊᓱᒃᑐᖓ ᑕᐃᓐᓇ ᓄᑕᐅᙱᑦᑐᖅ 

ᐃᓕᓐᓂᐊᕐᕕᒃ ᒪᐅᖓ ᐊᓯᐊᓄᑦ 

ᐊᑐᖅᑕᐅᓇᓱᖕᓂᐊᕐᒪᑦ ᑭᓯᐊᓂ ᐊᑯᓂᓗᐊᕌᓗᒃ 

ᑕᐃᓐᓇ ᓴᓇᔭᐅᓕᕐᒪᑦ ᓄᑖᒥᓪᓘᓐᓃᑦ ᐃᓐᓇᐃᑦ 

ᐃᓕᓐᓂᐊᕐᕕᒃᓴᖓᓐᓂᒃ 

ᐸᕐᓇᐅᑎᓃᑦᑐᖃᙱᑦᑎᐊᕐᒪᕆᒃᑐᖅ. ᑕᓪᓕᒪᓄᑦ 

ᐊᕐᕌᒍᓄᖃᐃ ᐅᑕᖅᑭᔭᕆᐊᖃᕐᓂᐊᖅᑐᒍᑦ ᑕᐃᓐᓇ 

ᓄᑖᖅ ᐱᔭᕇᖅᑕᐅᒐᓱᖕᓂᖓᓄᑦ. 
 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ  

ᐱᔪᓐᓇᖅᓯᑐᐊᕈᓂ ᐃᒻᒪᖄ ᖃᐅᒃᐸᑦ ᐅᕝᕙᓘᓐᓃᑦ 

ᓇᒡᒐᔾᔭᒥ ᖃᓄᖅ ᐃᓱᒪᓕᐅᕐᓗᓂ ᑕᐃᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᖃᓄᐃᑦᑕᐅᓂᐊᕐᒪᖔᑦ? 

ᓂᕈᑦᑕᒃᑲᓐᓂᕐᓂᐊᕐᒪᖔᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᓐᓇ ᖃᐅᔨᓵᕆᔭᐅᓚᐅᖅᑐᖅ 

ᕿᒥᕐᕈᓇᒃᑲᓐᓂᕐᓂᐊᖅᐸᕋ ᐊᒻᒪᓗ ᐸᕐᓇᐅᓯᐅᕐᓗᑕ 

ᑐᑭᓯᓂᐊᕋᑦᑕ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᖃᓄᐃᓕᖓᓕᕐᒪᖔᑦ. ᓴᓂᑭᓗᐊᖅ 

ᐃᓚᒋᔭᐅᖃᑕᐅᓪᓗᒍ. ᑕᒪᓐᓇ ᖃᐅᔨᓴᕐᓂᖅ 

ᐱᔭᕇᖅᐸᑦ ᐅᖃᐅᓯᕆᒃᑲᓐᓂᓛᖅᐸᕋ 

ᒪᓕᒐᓕᐅᕐᕕᖕᒧᑦ. ᑕᐃᒃᑯᐊᓗ ᑎᑎᖅᑲᑦ 

ᐋᖅᑭᒃᓱᖅᑕᕗᑦ ᓴᖅᑭᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᐊᐱᖅᑯᑦ 238 - 5(2): ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᒃᑲᓐᓃᑦ ᐃᒡᓗᓕᒑᕐᔪᒻᒥ 

(ᑕᐅᑐᓐᖏ) 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓛᒃᑰᖅᐸᒃᑲ ᑲᖏᖅᓯᓂᕐᒥᐅᑕᐃᑦ 

ᐅᐊᖕᓇᖓᓃᑦᑐᑦ, ᐊᒻᒪ ᐃᒡᓗᓕᒑᕐᔪᖕᒥ 

ᐃᓐᓇᕆᔭᖅᐳᑦ ᐊᕐᓇᐅᖃᑎᒃᑲᓗ ᒪᖃᐃᑏᓪᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᐅᖃᖅᑏ, ᐅᓇ ᐊᐱᖅᑯᑎᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᒃᑲ.  

 

ᑐᑭᓯᐅᒪᓂᕋ ᒪᓕᒃᖢᒍ ᐃᓕᓐᓂᐊᖅᑐᓕᕆᔨᒃᑯᑦ 

ᓈᓴᐅᑎᓂᒃ ᐊᑐᖅᖢᑎᒃ ᖃᔅᓯᓂᒃ ᐃᓕᓴᐃᔨᓂᒃ 

ᐱᑕᖃᕆᐊᖃᕐᒪᖔᑦ ᐃᓱᒪᓕᐅᓲᑦ ᐃᓕᓐᓂᐊᕐᓇᐅᑉ  

ᐊᕐᕌᒍᐊᓂ. 

 

ᑕᐃᒪᐃᒃᑲᓗᐊᖅᑎᓪᓗᒍ ᐃᓛᓐᓂᒃᑯᑦ ᓈᓴᐅᑏᑦ 

ᖃᓄᐃᑦᑐᑦ ᐊᑐᖅᑕᐅᒐᓗᐊᖅᑎᓪᓗᒋᑦ 

ᐊᒥᒐᖅᓯᖃᑦᑕᖅᑐᒍᑦ ᐃᓕᓴᐃᔨᓂᒃ ᐅᓄᕐᓂᖏᑦ 

ᐃᓕᓴᖅᑏᑦ ᐅᓄᕐᓂᖏᑦ ᒪᓕᒡᓗᒋᑦ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᓂᐊᕐᒪᖔᖏᑦ ᐃᓕᓴᐃᔩᑦ 

ᐃᓂᒃᓴᒃᑲᓐᓂᖏᓐᓂᒃ ᐱᔪᓐᓇᕐᓂᐊᕐᒪᑕ ᓄᓇᓖ 

ᐃᓕᓐᓂᐊᕐᕕᖁᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᓈᓴᐅᑎᓂᒃ ᐊᑐᖃᑦᑕᖅᑐᒍᑦ 

ᐊᖏᖅᑕᐅᓯᒪᔪᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᑐᙵᕕᒋᓪᓗᒋᑦ ᐃᓕᓴᖅᑏᑦ ᖃᔅᓯᐅᖕᒪᖔᖏᑦ 

ᐊᑎᓕᐅᖅᓯᒪᔪᑦ. ᓈᓴᐅᑎᖏᑦ ᒪᓕᒃᖢᒋᑦ ᐃᓕᓴᐃᔩᑦ 

ᐃᓂᖏᓐᓂᒃ ᐋᖅᑭᒃᓯᖃᑦᑕᖅᑐᒍᑦ. ᐊᒻᒪᓗ ᑕᐃᒃᑯᐊ 

ᑐᙵᕕᒋᓪᓗᒋᑦ ᐊᑎᓕᐅᖅᑕᐅᓯᒪᔪᑦ ᐃᓕᓴᖅᑏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᐊᒃᑑᕝᕙ 

10, 2008−ᖑᑎᓪᓗᒍ, ᐃᒡᓗᓕᒑᕐᔪᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᓄᓐᓄᑦ 

ᑎᑎᕋᓚᐅᖅᓯᒪᖕᒪᑕ ᐃᓕᓴᐃᔨᑖᒃᑲᓐᓂᕈᒪᓪᓗᑎᒃ 

ᕕᒃᑐᕐ ᓴᒻᒧᖅᑑᖅ ᐃᓕᓐᓂᐊᕐᕕᐊᓂ. 

ᑖᓐᓇ ᑎᑎᖅᑲᖅ ᓇᓗᓇᐃᖅᓯᓚᐅᕐᒪᑦ 

ᐃᓕᓴᐃᔨᑖᒃᑲᓐᓂᕈᑎᒎᖅ ᐃᓕᓐᓂᐊᕐᓂᖅ 

ᐱᐅᓯᒃᑲᓐᓂᕐᓂᐊᖅᑐᖅ ᑕᒪᒃᑯᓄᖓ ᐃᓕᓴᖅᑎᓄᑦ 

ᐊᒻᒪᓗ ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ 

ᐅᐸᓗᖓᐃᔭᐃᒃᑲᓐᓂᕐᓗᑎᒃ ᐃᓕᓴᖅᑏᑦ ᑕᒪᒃᑯᐊ  

ᖁᕝᕙᓯᓐᓂᖅᓴᓄᑦ ᐃᓕᓐᓂᐊᕆᐊᕈᓐᓇᕐᓂᐊᕐᒪᑕ 

ᓯᓚᑦᑐᖅᓴᕐᕕᓐᓄᓪᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑎᑎᖅᑲᑦ 

ᐱᓚᐅᕐᒪᖔᖏᑦ ᐃᒡᓗᓕᒑᕐᔪᖕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᙶᖅᑐᖅ 

ᐊᒻᒪ ᐱᓚᐅᕈᓂᐅᒃ ᓇᓗᓇᐃᖅᓯᔪᓐᓇᖅᐹ ᑕᕝᕗᖓ 

ᑎᑎᖅᑲᒧᑦ ᑭᐅᓂᐊᕐᒪᖔᖅ ᐅᕝᕙᓘᓐᓃᑦ ᐋᒡᒑ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᐃᖅᑲᐅᒪᔪᖓ ᑕᐃᓐᓇ 

ᑎᑎᖅᑲᖅ ᐱᓚᐅᕋᒃᑯ ᐊᒻᒪᓗ ᑭᒡᒍᑎᓂᒃ 

ᐊᐅᓪᓚᖅᑎᕝᕕᒋᓚᐅᖅᖢᒍ. ᑭᓯᐊᓂ 

ᐅᖃᒃᑲᓐᓂᕈᒪᔪᖓ ᑕᐃᒃᑯᐊ ᐃᓕᓴᖅᑏᑦ 

ᐊᑎᓕᐅᖅᓯᒪᔪᑦ.  

 

ᐅᐸᖃᑦᑕᖁᒐᑦᑎᒃᑯᑦ ᐃᓕᓐᓂᐊᕆᐊᕐᓗᑎᒃ ᐃᑲᔪᖅ 

ᑕᒪᓐᓇ ᐱᕐᔪᐊᖑᖃᑕᐅᓂᖅᐹᖅ 

ᐃᓕᓐᓂᐊᕆᐊᖃᑦᑕᙱᑉᐸᑦ ᐅᐸᖃᑦᑕᙱᑉᐸᑕᓗ 

60% ᐊᑎᖓ ᓴᒃᑯᑕᐅᖃᑦᑕᖅᑐ. ᑕᒪᓐᓇ 

ᓈᓴᐅᑎᓄᑦ ᐊᒃᓱᐊᓗᒃ ᐃᑲᔫᑎᓕᒃ. 

ᐅᐸᖃᑦᑕᑐᐊᖅᐸᑕ ᑕᐃᒃᑯᐊ ᐊᑎᖏᑦ ᑎᑎᕋᖅᑕ 

ᐅᓯᒪᐃᓐᓇᕐᓂᐊᖅᑐᑦ. ᐊᒃᑐᐃᓂᖃᖃᑦᑕᕐᒪᑕ 

ᑕᐃᒃᑯᐊ ᐅᐸᖃᑦᑕᙱᑦᑐᑦ ᐊᒻᒪᓗ ᐃᓕᓴᐃᔩᑦ 

ᐅᓄᕐᓂᖏᓐᓄᑦ ᐊᒃᑐᐃᓂᖃᖅᖢᓂ.  

 

ᐊᒻᒪᓗ, ᐅᖃᖅᑏ, 

ᓇᓗᓇᐃᖅᓯᑲᓐᓂᕈᒪᑐᐃᓐᓇᖅᖢᖓ 2017−ᒥ 

ᓈᓴᐅᑎᑦ ᐊᑐᖅᖢᑎᒃᑯᑦ ᓯᑏᕝᕙ 20, 2017−ᒥ 

ᐊᒻᒪᓗ ᑕᒪᑐᒧᖓ ᐊᕐᕌᒍᒧᑦ ᑕᐃᒃᑯᐊ ᓈᓴᐅᑏᑦ 

ᐊᑐᖅᖢᑎᒃᑯᑦ ᐃᓕᓴᐃᔨᑦ ᐅᓄᕐᓂᖏᑦ 

ᐋᖅᑭᒃᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᓐᓄᑦ. ᑕᐃᒪ 

ᑐᓴᖅᓯᒪᔪᐃᓐᓇᐅᒐᑦᑕ ᓈᒻᒪᒃᓴᖏᑦᑐᓂᒃ 

ᐅᖃᖅᑐᓂᓪᓗ ᓂᕈᖅᐊᖅᑎᑦᑎᓐᓂᒃ 

ᓯᕗᓕᖅᑎᐅᖃᑎᑦᑎᓂᓪᓗ ᑖᒃᑯᐊ ᐳᖅᑐᓂᖅᓴᓂᒃ 

ᐱᔭᕇᖅᐸᓪᓕᐊᔪᑦ ᐅᓄᖅᑐᑦ ᐸᐃᑉᐹᑎᒍᑦ 

ᐸᕐᓇᒃᓯᒪᖃᑦᑕᖏᒻᒪᑕ ᖁᕝᕙᕆᐊᒃᑲᓐᓂᕐᓂᕐᒥᒃ 

ᐃᓕᓐᓂᐊᓂᕐᒧᑦ ᑕᒪᐅᖓ ᓯᓚᑦᑐᖅᓴᕐᕕᖕᒧᑦ 

ᐸᐃᑉᐹᖅᑖᕐᓂᕐᒥᒃ ᓯᓚᑦᑐᖅᓴᕐᕕᒡᔪᐊᒥᓪᓘᓐᓃᑦ 

ᐸᐃᑉᐹᖅᑕᓂᕐᒧᑦ. ᓄᓇᕗᒻᒥ ᒪᒃᑯᒃᑐᑦ ᑕᒪᒃᑯᐊ 

ᐱᓕᒻᒪᒃᓴᖅᓯᒪᔪᒻᒪᕆᐅᖁᒍᑦᑎᒍᑦ 

ᐸᐃᑉᐹᖅᑕᕐᓗᑎᒡᓗ ᐃᖅᑲᓇᐃᔭᕈᓐᓇᖅᑐᑦ ᑖᒃᑯᐊ 

ᐃᓕᓴᐃᔩᑦ, ᓘᒃᑖᑦ, ᐋᓐᓂᐊᓯᐅᖅᑏᓪᓗ ᓄᓇᕗᒻᒥ 

ᐱᑕᖃᕆᐊᖃᖅᑐᑦ ᑮᓇᐅᔭᖃᖅᑎᑦᑎᔭᕆᐊᖃᕋᑦᑕ 

ᑐᙵᕕᖃᖅᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᕐᒧᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᐃᓱᒪᒃᓴᓯᐅᕈᑕᐅᑦᑎᐊᕐᓗᓂ ᐃᒡᓗᓕᒑᕐᔪᖕᒥ 

ᑲᑎᒪᔨᖏᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓴᐃᔨᑖᒃᑲᓐᓂᖁᓪᓗᒋᑦ ᑖᒃᑯᐊ ᐃᓕᓐᓂᐊᖅᑎᕗᑦ 

ᐸᕐᓇᒃᓯᒪᑦᑎᐊᕐᓂᖅᓴᐅᓂᐊᕐᒪᑕ ᖁᕕᐊᓇᖅᑐᒧᑦ 

ᐊᒃᓱᕈᕐᓇᖅᑐᒧᑦ ᑖᒃᑯᓄᖓ ᐳᖅᑐᓂᖅᓴᓄᑦ 

ᐃᓕᓐᓂᐊᖁᓪᓗᒋᑦ? ᐊᒻᒪᓗ ᐅᖃᖅᑏ, ᒥᓂᔅᑕ 

ᑐᙵᓱᐃᓐᓇᐅᔭᖅᑐᖅ ᐃᒡᓗᒑᕐᔪᖕᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄ, ᐊᖏᖃᑎᒋᑦᑎᐊᖅᑕᕋ ᑖᒃᑯᐊ 

ᐃᓕᓐᓂᐊᖅᑎᖁᑎᕗᑦ ᐸᕐᓇᒃᓯᒪᑦᑎᐊᖁᒍᑦᑎᒍᑦ 

ᐳᖅᑐᓂᖅᓴᒥᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ 

ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕕᒻᒥ. ᑖᓐᓇ 

ᐃᓚᒋᔪᒻᒪᒍ ᑕᐃᒫᒃ ᐅᐸᒍᓐᓇᕐᓂᓕᒫᖏᓐᓂᒃ 

ᐃᓕᓐᓂᐊᕕᒻᒧᑦ ᐅᐸᖃᑦᑕᖁᓪᓗᒋᑦ ᑖᒃᑯᓄᖓ 

ᐃᓕᓐᓂᐊᕈᑎᖏᓐᓂᒃ ᐃᓕᓐᓂᐊᖅᑎᑕᐅᓂᖏᓐᓂᒃ 

ᐃᖅᑲᐅᒪᓂᖅᓴᐅᓂᐊᕐᒪᑕ ᑕᐃᒫᒃ 

ᑲᔪᓯᔪᓐᓇᑦᑎᐊᖁᓪᓗᒋᑦ. ᑖᒃᑯᓄᖓ 

ᐳᖅᑐᓂᖅᓴᐅᔪᓄᑦ ᐊᑐᐃᓐᓇᐅᔪᓂᒃ 

ᐃᓕᓐᓂᐊᕐᕕᓐᓄᑦ. ᑕᐃᒪ ᐊᔭᐅᖅᑐᑦᑎᐊᕈᒪᕙᒃᑲ 

ᐃᓕᓐᓂᐊᖅᑎᕗᑦ ᐃᓕᓐᓂᐊᕕᒻᒦᖏᓐᓇᖁᓪᓗᒋᑦ 

ᐊᒻᒪᓗ ᓈᓚᑦᑎᐊᐸᓪᓗᑎᒃ ᐃᓕᓐᓂᒃ ᐃᓕᓴᐃᔨᖓ. 

ᑖᓐᓇ ᑕᕝᕙ ᑲᔪᓯᑦᑎᐊᕈᓐᓇᕈᑕᐅᓂᐊᕐᒪᑦ.  

ᒪᑐᒧᖓᓕ ᐃᓕᓴᕆᔭᕋᓗᐊᕋ ᒪᓕᒐᓕᐅᖅᑎ 

ᑐᙵᓱᑦᑎᑦᑎᒻᒪᑦ ᓂᕈᐊᖅᑕᐅᕕᒋᓯᒪᔭᖓᓄᑦ. 

ᑕᐃᒪᓕ ᐊᒫᕆᐊᖃᕋᔭᖅᑕᓯᕆᖏᒃᑲᓗᐊᕌᖓᓕ.  

 

>>ᐃᒡᓚᕐᒃᑐᑦ 

 

ᑖᒃᑯᐊ ᐃᓱᒫᓗᑎᒋᔭᖏᑦ ᑎᒍᓂᐊᖅᐸᕗᑦ 

ᓂᕆᐅᑦᑎᐊᖅᐳᖓᓕ ᓂᕈᐊᖅᑎᒋᓯᒪᔭᖏᓐᓂᒃ  

ᑲᑎᖃᑎᖃᕆᐊᔅᓴᖅ ᑖᓐᓇ ᑕᐃᒪ ᓈᓴᐅᓯᕆᔾᔪᑏᑦ 

ᓄᑖᓂᒃ ᐱᔭᕆᐊᖃᕈᑦᑕ ᑖᒃᑯᐊ ᐃᓕᓴᐃᔩᑦ 

ᐃᓕᓐᓂᐊᖅᑏᓪᓗ ᐅᓄᕐᓂᖏᑦ ᑕᐃᒪ 

ᓴᖅᑭᑦᑎᓛᖅᐳᖓ ᐅᑭᐅᖅ ᑲᑎᒪᕐᔪᐊᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᐊᐱᖅᑯᑦ 239 - 5(2): ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᐅᔪᒧᑦ 

ᐅᖃᐅᓯᓕᕆᓂᕐᒧᑦ ᑐᕌᖓᓗᐊᖅᑐᓂᒃ.  

 

ᑕᐃᒪᐃᓛᒃ ᐅᖃᐅᓯᕆᐊᕐᔪᖅᑲᐅᔭᕋ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑎᒥᐅᖕᒪᑕ 

ᓴᙱᓪᓗᑎᒡᓗ ᐱᔭᒃᓴᖃᕐᔪᐊᖅᖢᑎᒡᓗ. 

ᓇᓗᓇᙱᑦᑐᖅ ᐱᓕᕆᖃᑦᑕᖅᓯᒪᔪᐃᑦ ᐅᑭᐅᓂᒃ 

ᑕᐃᒪᙵᑦ ᓴᖅᑭᒻᒪᑦ.  

 

ᑕᐃᒪ ᑖᓐᓇ ᑕᕝᕘᓇ ᑐᑭᖃᖅᑎᑕᐅᖕᒪᑦ ᑖᒃᑯᐊ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓲᕐᓗ 

ᐅᖃᖅᑎᑦᑎᔨᓪᓚᕇᑦ. ᖃᓄᑭᐊᖅ ᐅᖃᑦᑎᐊᕋᓗᐊᕈᒃᑯ 

ᑐᓵᔨᓄᑦ ᑐᓵᔨᓂᒃ ᓇᓗᓇᐃᖅᑕᐅᑦᑎᐊᕐᓂᐊᖅᑐᑦ 

ᐱᔪᓐᓇᐅᑎᖃᕐᓂᖓᓂᒃ ᓲᕐᓗ ᐅᖃᖅᑕᖏᑦ 

ᓴᙱᔫᖕᒪᑕ ᑖᒃᑯᓄᖓᓗ ᒐᕙᒪᒃᑯᓐᓄᑦ 

ᑐᕌᖓᓪᓗᑎᒃ ᑕᐃᒪᓐᓇᐃᓕᖓᖕᒪᑦ.  

 

ᐊᒻᒪ ᑎᑎᕋᐅᓯᒃᑯᓪᓗ ᐊᒻᒪᓗ ᐅᖃᓪᓚᖕᓂᑐᐃᓐᓇᒃᑯᑦ  

ᑖᒃᑯᐊ ᑕᒪᒃᑯᓂᖓ ᖃᐅᔨᒪᑎᑦᑎᔨᐅᖕᒪᑕ.  

 

ᑕᐃᒪᓗ ᑐᓴᐅᒪᓚᐅᖅᓯᒪᒐᑦᑕ 

ᑕᐃᔅᓱᒪᓂᑲᓪᓚᐅᕌᕐᔪᓕᖅᑐ ᑖᒃᑯᐊ ᐃᓄᐃᑦ 

ᑕᐱᕇᒃᑯᑦ ᑲᓇᑕᒥ ᐊᐅᓚᑎᑦᑎᓚᐅᖅᓯᒪᖕᒪᑕ ᐊᒻᒪᓗ 

ᓱᓕ ᒫᓐᓇᒧᑦ ᑎᑭᖦᖢᒍ ᖃᓄᖅ ᑕᒪᓐᓇ ᐊᑕᐅᓯᕐᒥᒃ 

ᑎᑎᕋᐅᓯᖃᕐᓂᕐᒥᒃ ᐅᖃᐅᓯᖃᖃᑦᑕᖅᓯᒪᖕᒪᑕ. 

ᐃᓄᐃᑦ ᓄᓈᓐᓄᒡᒎᖅ ᐃᒃᑯᐊ ᐅᖃᖅᐸᖕᒪᑕ ᐃᓄᐃᑦ 

ᓄᓈᑦ.  

 

ᓲᕐᓗ ᓄᓇᕗᑐᐃᓐᓇᐅᙱᑦᑐᖅ ᐊᓯᖏᓪᓗ ᑖᒃᑯᐊ 

ᐊᑕᐅᓯᐅᕐᒥᒃ ᑎᑎᕋᐅᓯᖃᕐᓂᕐᒥᒃ 

ᐅᖃᐅᓯᖃᖃᑦᑕᕐᒪᑕ.  

ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑕᒪᑐᒥᖓ 

ᐅᖃᓪᓚᒃᓯᒪᖕᒪᖔᑕ ᑖᔅᓱᒧᖓ ᒥᓂᔅᑕᒧᑦ 

ᐅᕝᕙᓘᓐᓃᑦ ᑖᒃᑯᓄᖓ ᐱᓕᕆᔨᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ, ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᐸᕋ ᐊᒡᒎᑉ 

ᒪᓕᒐᓕᐅᖅᑎᖓ ᐊᐱᖅᑯᑎᖓᓄᑦ. ᑖᒃᑯᐊ 

ᑕᐃᒎᓯᓕᐅᖅᑎᒃᑯᑦ ᐅᔾᔨᕈᓱᑦᑐᑦᓴᐅᔪᓯ 

ᑐᓵᒐᑦᓴᓕᐅᓚᐅᕐᒪᑕ ᓄᑖᕐᒥᒃ ᐃᑦᓯᕙᐅᑕᖃᓕᕐᒪᑕ 

ᐊᒻᒪᓗ ᑕᐃᓐᓇᓗ ᓘᐃ ᑕᐹᕐᔪᒃ ᓇᓗᓇᙱᑦᑐᖅ 

ᐱᓕᕆᑦᓯᐊᕐᓂᐊᕐᓂᖓᓂᒃ ᐊᒻᒪᑕᐅᖅ ᑕᐃᓐᓇ 

ᐃᑦᓯᕙᐅᑕᐅᑉ ᑐᖏᓕᖓ, ᐅᕉᔅᒥᐅᕆ ᒦᔪᒃ ᑖᒃᑯᐊ 

ᐱᓕᕆᖃᑎᒋᓂᐊᕋᑦᑎᒍᑦ ᖁᔭᓐᓇᒦᕈᒪᕙᒃᑲ.  

 

ᐊᒻᒪᑦᑕᐅᖅ, ᐅᖃᖅᑏ, ᖃᐅᔨᒪᒐᑦᑕ ᑖᓐᓇ 

ᒫᓐᓇᐅᔪᖅ ᐊᑐᖅᑕᐅᔪᖅ ᐃᓄᐃᑦ 

ᐃᓕᖅᑯᓯᓕᕆᔨᒃᑰᓚᐅᖅᓯᒪᔪᖅ ᖃᓂᐅᔮᖅᐸᐃᑦ 

ᐊᒻᒪᓗ ᖃᓕᐅᔮᖅᐸᐃᑦ ᒪᕐᕈᐃᓕᖓᖅᑲᕐᓗᓂ. ᐊᒪᓗ 

ᑖᓐᓇ ᐃᓄᐃᑦ ᑕᐱᕇᒃᑯᑦ ᐃᓄᐃᑦ ᓄᓇᖓᓐᓂ 

ᑕᒪᒃᑯᐊ ᓄᓇᑖᕈᑎᑎᒍᑦ ᐊᑎᓕᐅᖃᑕᐅᖃᑦᑕᖅᓯᒪᔪᑦ 

ᑲᓇᑕᐅᑉ ᒐᕙᒪᑐᖃᒃᑯᖏᓪᓗ ᐱᓕᕆᖃᑎᒌᑦᓯᒪᒻᒪᑕ 

ᐅᖃᐅᓯᓕᕆᓂᕐᒧᑦ ᐊᒻᒪᓗ ᑕᐃᒎᓯᓕᐅᖅᑎᒃᑯᑦ 

ᐃᓚᐅᖃᑦᑕᖅᓯᒪᓪᓗᑎᒃ ᐊᒻᒪᓗ ᑖᓐᓇ ᒫᓐᓇᒧᑦ 

ᖃᓄᐃᓕᖓᓯᒪᒻᒪᖔᑦ ᑐᑭᓯᒋᐊᕐᕕᒋᓕᑦᑖᕆᐊᓕᒃᑲ  

ᐊᒻᒪᓗ ᓇᓗᓇᙱᑦᑐᖅ ᑐᓴᕋᑦᓴᖃᓕᖅᐸᑕ 

ᑐᓴᖅᑎᑕᐅᔪᐃᓐᓇᐅᒐᔭᕋᑦᑕ 

ᖃᓄᐃᓕᖓᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᑐᑭᓯᑎᑦᑎᒃᑲᓐᓂᕐᒪᑦ ᐅᕙᑦᑎᓐᓂᒃ. 

ᑕᐃᒪᐃᓛᒃ ᖃᐅᔨᒪᒐᑦᑕ ᑕᕝᕙᓂ 

ᐃᓕᓐᓂᐊᕐᕕᑦᑎᓐᓂ ᒪᕐᕉᖕᓂᓪᓗᑭᐊᖅ ᑎᑎᕋᐅᓰᖕᓂᒃ 

ᐊᑐᖃᑦᑕᕐᒪᑕ ᑕᐃᒃᑯᐊ ᐅᖃᖅᑲᐅᔭᖏᒃ ᒪᕐᕉᒃ. 

ᑕᐃᒪᓐᓇᐃᑎᓪᓗᒍ ᓲᕐᓗ ᓇᓗᓇᙱᑦᑐᖅ ᑕᒪᓐᓇ.  

ᒪᕐᕉᖕᓂᒃ ᑎᑎᕋᐅᓰᖕᓂᒃ ᐊᑐᖅᐸᒃᑎᓪᓗᒋᑦ 

ᐃᓕᓐᓂᐊᕐᕕᓕᒫᕗᑦ ᑕᒪᕐᒥᒃ ᐊᑕᐅᓯᕐᒥᒃ ᓲᕐᓗ 

ᐊᑐᕈᑎᒃ ᐊᑲᐅᓂᖅᓴᐅᖅᑰᔨᖕᒪᑦ. ᑖᓐᓇᓕ ᒥᓂᔅᑕᓕ 

ᖃᓄᑭᐊᖅ ᐃᓱᒪᖃᖅᐸ ᐊᑕᐅᓯᕐᒥᒃ 

ᑎᑎᕋᐅᓯᑖᕆᐊᖃᖅᐱᑖ? ᐄᓘᕝᕙ ᐋᒃᑲᓘᕝᕙ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᑖᒃᑯᐊ ᑕᐃᒎᓯᓕᐅᖅᑎᒃᑯᑦ 

ᐱᓕᕆᖃᑎᒌᑉᐸᓪᓕᐊᖃᑦᑕᖅᓯᒪᓕᕐᒥᔪᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᓲᕐᓗᒃ ᐊᑕᐅᓯᐅᓯᔾᔫᒥᖁᓪᓗᒋᑦ 

ᐊᒻᒪᓗ ᑐᑭᓯᔭᐅᔪᐃᓐᓇᐅᒍᓐᓇᖁᓪᓗᒋᑦ ᑕᒪᐃᓐᓄᑦ 

ᓄᓇᕗᒻᒥᐅᓄᑦ ᐊᒻᒪᓗ ᓂᕆᐅᓇᖅᑐᖅ ᐃᒻᒪᖄ 

ᐊᑕᐅᓯᕐᒧᑦ ᑎᑎᕋᐅᓯᕐᒧᑦ ᑕᐃᒃᑯᐊ 

ᒪᕐᕈᐃᓕᖓᖅᑲᖓᔫᒃ ᐊᑕᐅᓯᐅᓗᓂ ᑕᐃᓐᓇ ᐱᖃᑖ 

ᐊᑐᖅᑕᐅᙱᓐᓇᖃᑦᑕᕈᓐᓇᕋᔭᖅᑐᖅ ᒐᕙᒪᐅᑉ 

ᓯᓚᑖᒍᑦ ᒐᕙᒪᐅᑉ ᐃᓗᐊᒍᓪᓘᓐᓃᑦ. 

 

ᑭᓯᐊᓂ ᑕᐃᓐᓇ ᑕᐃᒎᓯᓕᐅᖅᑎᒃᑯᑦ ᐊᒻᒪᓗ 

ᑕᐃᒃᑯᐊ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

ᐅᔾᔨᕐᓇᖅᓯᓯᒪᔪᖅ ᒫᓐᓇᒧᑦ ᐊᑕᐅᓯᕐᒧᑦ 

ᑐᕌᖓᓂᖅᓴᐅᓯᒪᓂᖏᓐᓂᒃ ᑖᓐᓇ ᐅᖃᑦᓯᐊᕈᒃᑯᖃᐃ 

ᖃᓄᐃᓕᖓᔪᐃᓐᓇ, ᖃᓕᐅᔮᖅᐸᐃᑦ 

ᑐᕌᖓᓂᖅᓴᐅᒐᓱᐊᖅᓯᒪᓂᖏᓐᓂ. ᑭᓯᐊᓂ  

ᐅᖃᓪᓚᑦᑖᕈᓐᓇᙱᑦᑐᖓ ᑖᓐᓇ ᒫᓐᓇ 

ᐊᑐᖅᑕᐅᓂᐊᕐᒪᖔᖅ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 240 - 5(2): ᐃᖅᑲᓇᐃᔭᕐᕕᒻᒥ 

ᖃᓄᐃᓕᖓᓂᖓ ᓄᓇᕗᑦ ᓯᓚᑦᑐᓴᕐᕕᒻᒥ 

(ᓇᑲᓱᒃ) 

ᓇᑲᓱᒃ: ᐅᓪᓛᒃᑯᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑰᖅᑲᒃᑲ ᓄᓇᖅᑲᑎᒃᑲ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.. ᐅᓪᓛᖅ ᐊᐱᕆᓂᐊᖅᑕᕋ 

ᒥᓂᔅᑕ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ.  

 

ᐅᖃᖅᑏ, (ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ 

ᐱᓂᕐᓗᒃᑕᐃᓕᓂᕐᒧᑦ ᐃᖅᑲᓇᐃᔭᕐᕕᒻᒥ 

ᐊᑐᐊᒐᖃᕐᒪᑕ ᑖᒃᑯᐊ ᓇᓗᓇᐃᔭᐃᓯᒪᓪᓗᑎᑦ 

ᑲᒪᒋᔭᖃᖅᑐᓂᑦ ᓯᕗᓕᖅᑏᑦ ᐃᖅᑲᓇᐃᔭᖅᑏᓪᓗ 

ᐳᖅᑐᓂᖅᓴᐃᑦ ᐃᒪᓐᓇ ᐃᖅᓯᓵᖅᑐᖃᓕᕐᓂᖅᐸᑦ 

ᐊᑐᕐᓂᓗᒃᑐᖃᓕᕐᓂᖅᐸᓪᓘᓐᓃᑦ ᐃᖅᑲᓇᐃᔭᕐᕕᖕᒥ 

ᑕᐃᒪᐃᓕᐅᖅᑐᖃᕐᓂᖅᐸᑦ ᐸᕝᕕᓴᕐᓂᒃᑯᑦ. ᐊᑐᐊᒐᖅ 

ᑖᓐᓇ ᓇᓗᓇᐃᖅᓯᓯᒪᖕᒪᑦ ᑖᒃᑯᐊ “ᒥᓂᔅᑕᐃᑦ 

ᑐᖓᓕᖏᑦ ᑲᒪᒋᔭᖃᕐᒪᑕ ᑖᒃᑯᐊ 

ᐸᕝᕕᓴᒃᑕᐅᖃᑦᑕᖁᓇᒋᑦ ᐃᖅᑲᓇᐃᔭᖅᑏᑦ 

ᓈᒻᒪᑦᑐᓂᓪᓗ ᑖᓐᓇ ᑖᒃᑯᐊ ᑲᖐᒋᓕᖅᑲ.” 

 

ᑖᓐᓇ ᐊᑑᑎᖃᕆᕙ ᓄᓇᕘᒥ ᓯᓚᑦᑐᓴᕐᕕᒻᒥ ᐊᒻᒪᓗ 

ᑕᐃᒪᐃᑉᐸᑦ, ᖃᐅᔨᒪᔭᖃᖅᐸᖃᐃ 

ᐸᕝᕕᓴᒃᑕᐅᔪᖃᖅᑐᒥᓂᕐᒥᒃ 

ᓈᒻᒪᒃᓴᙱᑦᑐᖃᕐᓂᕐᒪᖔᑦ ᑕᖅᑭᑦ ᑎᓴᒪᐅᕋᑖᖅᑐᓂ 

ᐱᓪᓗᒍ ᐳᖅᑐᔫᑕᐅᓂᖅᓴᐃᑦ ᐊᐅᓚᑦᑎᔨᖏᓪᓗ 

ᑲᒪᔨᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖕᒥ, ᒥᔅᑐ ᔪᐊᓇᓯ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1622 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᐄ, ᑖᒃᑯᐊ ᓯᓚᑦᑐᓴᕐᕕᒻᒥ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐊᑐᐊᒐᖁᑎᖏᓐᓂᑦ ᓲᕐᓗᒃ 

ᖃᓄᐃᓕᐅᓂᕐᓗᑦᑕᐅᔪᖃᑐᐊᕐᓂᖅᐸᑦ 

ᐃᖅᑲᓇᐃᔭᕐᕖᑦ ᐃᓗᐊᓂᑑᙱᑦᑐᑦ, ᓯᓚᑖᒍᓪᓘᓐᓃᑦ 

ᑕᐃᒪᓐᓇ ᓈᒻᒪᙱᓕᐅᕈᑎᑕᖃᖅᑐᖃᕐᓂᖅᐸᑦ 

ᓇᓕᐊᓐᓂᑐᐃᓐᓇᖅ  

ᐃᖅᑲᓇᐃᔭᖅᑎᒥᒃ. ᑖᒃᑯᐊ ᑲᒪᔨᒥᓄᑦ ᐅᕝᕙᓘᓐᓃᑦ 

ᑕᑉᐸᐅᖓ ᐊᖓᔪᖅᑳᕆᔭᐅᔪᒧᑦ 

ᐅᕐᓂᕐᓗᒍᓐᓇᕆᐊᖃᓲᖑᒻᒪᑕ. ᑕᒪᓐᓇ 

ᐊᑐᖅᑕᐅᒍᓐᓇᖏᓐᓇᕆᐊᓕᒃ ᑕᕝᕙᓂᑦᑕᐅᖅ 

ᓄᓇᕗᑦ ᓯᓚᑦᑐᓴᕐᕕᐅᑉ ᐃᓗᐊᓂ. 

 

ᐊᒻᒪᓗ ᐊᐱᖅᑯᑎᖓᓄᑦ, ᐃᓛᖃᐃ ᑕᒪᒃᑯᐊ 

ᐃᖅᑲᓇᐃᔭᓕᕆᔾᔪᑏᑦ ᑕᐃᑲᓂ ᐊᖓᔪᖅᑳᒧᑦ 

ᐱᓕᕆᐊᕆᔭᐅᓲᖑᒻᒪᑕ ᑕᐃᓐᓇ 

ᑐᑭᓯᒋᐊᕐᕕᒋᑦᑎᐊᕆᐊᖃᕋᔭᖅᑕᕋ 

ᑕᐃᒪᐃᑦᑐᓕᕆᓚᐅᖅᓯᒪᒻᒪᖔᑦ ᐊᕐᕌᒍᓂᑦ, ᐃᓛᒃ 

ᑕᖅᑮᑦ ᐊᓂᒍᕋᑖᖅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑕᐃᒪ 

ᐃᓱᒫᓘᑕᐅᔪᓂᒃ ᐅᖃᐅᔾᔭᐅᖃᑦᑕᖅᑐᖓ 

ᖃᔅᓯᑲᓪᓚᓐᓂᑦ ᐃᓄᓐᓂᑦ ᐳᖅᑐᔫᑕᐅᓂᖅᓴᓂᒃ 

ᐊᑯᓐᓂᖅᓱᖅᑐᓂᓪᓗ ᓄᖅᑲᖅᓯᒪᑐᐃᓐᓇᕆᐊᖃᕐᒪᑕ. 

ᓯᓚᑦᑐᓴᕐᕕᒻᒥ ᐱᓇᓱᐊᕈᓯᐅᕋᑦᑖᖅᑐᒥᑦ ᑕᐃᒪ 

ᐃᖅᓯᓇᕈᔪᑦᑐᒥᒃ ᐊᑐᕐᓂᓪᓗᑐᒥᓪᓘᓐᓃᑦ 

ᐃᖅᑲᓇᐃᔭᕐᕕᒻᒥ ᐱᔪᖃᖅᑎᓪᓗᒍ ᐊᓯᖏᑦ 

ᑕᐃᑲᓃᑦᑑᒐᓗᐊᑦ ᑭᓯᐊᓂ ᐃᓱᒫᓘᑎᖃᕐᒪᑕ 

ᑕᐃᑲᓂ. ᑕᒪᓐᓇ ᐃᖅᑲᓇᐃᔭᕐᓂᕐᒧᑦ ᑕᐃᒪᐃᑦᑐᒥᑦ 

ᑕᑯᔪᒪᙱᓐᓇᑦᑕ ᐃᖅᑲᓇᐃᔭᖅᑎᒥᑦ ᐱᓗᐊᖅᑐᒥᑦ 

ᐊᔭᐅᖅᑐᐃᓇᓱᑉᐸᑦᑎᓪᓗᑕ 

ᐃᖅᑲᓇᐃᔭᕆᐊᖃᕐᓂᖏᓐᓂᑦ ᐃᓄᐃᑦ 

ᑲᒪᔨᐅᖁᓪᓗᒋᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᖃᔅᓯᑦ ᐃᓄᐃᑦ 

ᐳᖅᑐᔫᑕᐅᓂᖅᓴᒥᑦ ᐊᑯᓐᓂᖅᓱᖅᑐᓂᓗ  

ᐃᖅᑲᓇᐃᔭᖅᑐᑦ ᓄᖅᑲᖅᓯᒪᒻᒪᖔᑕ ᑕᖅᑭᓂᒃ 

ᑎᓴᒪᐅᕋᑖᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ.  

ᑖᓐᓇ ᐃᓛᖃᐃ ᒪᕐᕉᕙᓪᓚᐃᔫᒃ ᐱᖓᓱᓪᓗᑭᐊᖅ 

ᐃᖅᑲᓇᐃᔭᕐᓂᕐᒥᓂᒃ ᓄᖅᑲᖅᓯᒪᔪᑦ ᑐᓴᐅᒪᔭᒃᑯᑦ, 

ᐃᓚᖓᑦ ᐃᖅᑲᓇᐃᔭᑲᐃᓐᓇᕈᑎᖓᓂ 

ᐃᓱᓕᑉᐸᓪᓕᐊᓕᓚᐅᕐᒪᑦ, ᑭᓱᒥᓪᓗ 

ᓄᖅᑲᕈᑎᖃᕐᒪᖔᑕ ᑐᑭᓯᐅᒪᓪᓚᕆᙱᑦᑐᖓ 

ᑭᓯᐊᓂ ᑖᒃᑯᐊ ᐊᓪᓚᕝᕕᒻᒦᓛᒃ, ᓯᓚᑦᑐᓴᕐᕕᒻᒥ 

ᐊᖓᔪᖅᑳᖓᑕ ᑐᑭᓯᐅᒪᓂᖅᓴᕆᒻᒪᒋᑦ, ᑭᓯᐊᓂ 

ᑭᐅᒋᐊᕈᓐᓇᕋᔭᖅᑐᖓᖃᐃ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᖁᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᒫᓂ ᐊᕐᕌᒎᕋᑖᖅᑐᒥ ᓄᓇᕗᒻᒥ ᓯᓚᑦᑐᓴᕐᕕᒃ 

ᖃᔅᓯᑲᓪᓚᓐᓂᑦ ᐊᖓᔪᖅᑲᐅᑎᐅᔪᓂᒃ ᓄᑖᓂᒃ 

ᐊᒻᒪᓗ ᓴᖅᑭᑦᑎᓯᒪᓪᓗᑎᑦ ᐃᓅᔪᓂᖅ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᑖᒃᑯᐊ ᐃᖅᑲᓇᐃᔭᖅᑏᑦ ᑕᕝᕙᓂ 

ᖃᐅᔨᓴᖅᑕᐅᓂᖃᖃᑦᑕᖅᐹᑦ 

ᐃᖅᑲᓇᐃᔭᓕᕋᑖᖅᑐᑎᒃ, ᐃᖅᑲᓇᐃᔭᕐᓂᖏᓪᓗ 

ᐊᒻᒪᓗ ᖃᑯᑎᒃᑯᑦ ᖃᐅᔨᓇᓱᑦᑕᐅᖃᑦᑕᕐᒪᖔᑕ 

ᐊᖓᔪᖅᑳᖑᔪᓐᓇᕐᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ.  

ᐄ, ᑖᓐᓇ ᓯᓚᑦᑐᖅᓴᕐᕕᒃ 

ᐊᓯᔾᔨᖅᐸᓪᓕᐊᓯᒪᔪᒻᒪᕆᐅᒻᒪᑦ ᐊᕐᕌᒎᕋᑖᖅᑐᒥᑦ 

ᑖᒃᑯᐊᓗ ᐊᖓᔪᖅᑲᐅᑎᖏᑦ ᓄᑖᖑᓪᓗᑎᒃ, 

ᐋᖅᑭᒃᓱᖅᑕᐅᕙᓪᓕᐊᓪᓗᓂᓗ ᑎᒥᐅᓂᖓ 

ᐃᖅᑲᓇᐃᔭᖅᑎᓕᒫᑦ ᑖᒃᑯᐊ 

ᐊᖓᔪᖅᑲᐅᑎᐅᒐᓗᐊᖅᐸᑕ ᑕᐅᓄᖓᓕᒫᖅ ᑕᐃᒫᒃ 

ᖃᐅᔨᓴᖅᑕᐅᓂᖃᖃᑦᑕᖅᑐᑦ  

ᐃᖅᑲᓇᐃᔭᓕᕋᑖᖅᑎᓪᓗᒋᑦ. ᑭᓯᐊᓂ 

ᐃᓗᓕᑯᓘᔭᖏᓐᓂᑦ ᖃᓄᖅ ᐊᑯᓂᐅᑎᒋᔪᖅ 

ᖃᐅᔨᓴᖅᑕᐅᓂᖃᖃᑦᑕᕐᒪᑕ, ᑭᓯᐊᓂ 

ᐅᑎᕐᕕᒋᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎ  

ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᑎᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 241 - 5(2): ᐃᓕᓐᓂᐊᕕᒻᒥᒃ 

ᓄᖅᑲᖓᑲᐃᓐᓇᒍᓯᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓ ᑎᑎᖅᑲᒃᑯᑦ 

ᑭᐅᔾᔪᑎᐅᓚᐅᖅᑐᒧᑦ ᑎᑎᖅᑲᒃᑯᑦ ᐊᐱᖅᑯᑎᒥᓂᕐᒧᑦ, 

ᐊᐱᖅᑯᑎᒋᔪᔭᓐᓄᑦ ᒫᔅᓯᒥᑦ ᐃᖅᑲᓇᐃᔮᒥᓂᒃ 

ᓄᖅᑲᖓᑲᐃᓐᓇᕐᓗᑎᒃ 

ᐃᓕᓐᓂᐊᕆᐊᕈᓐᓇᖃᑦᑕᖅᑐᐃᑦ.  

 

ᑕᐃᓯᒍᒪᒐᒪ ᑕᐃᔭᐅᔭᕆᐊᓕᓐᓂᒃ ᓄᓇᕗᑦ 

ᒐᕙᒪᒃᑯᖏᑕ ᐃᓕᓐᓂᐊᕆᐊᕈᓐᓇᕈᑎᖓ ᑖᓐᓇ 

ᐱᐅᔪᕕᔾᔪᐊᕌᓘᒻᒪᑦ ᐃᖅᑲᓇᐃᔮᒥ 

ᕿᒪᐃᑲᐃᓐᓇᓂᐊᕐᓗᓂ, ᐃᖅᑲᓇᐃᔭᖅᑎᓕᒫᑦᑎᐊᓄᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᖃᐅᔨᒪᔭᐅᖁᔭᕋᓗᐊᕋ, 

ᖃᐅᔨᒋᐊᖅᑕᐅᖁᔭᕋ ᐱᐅᔪᐊᓘᒻᒪᑦ.  

 

ᐊᒻᒪᓗ ᑭᐅᔾᔪᑎᒋᔭᐅᓚᐅᖅᑐᖅ ᐱᐅᒋᓪᓚᕆᓚᐅᖅᑕᕋ 

ᐊᐱᖅᑯᑎᓐᓄᑦ ᐊᒥᓱᕈᕆᐊᖅᑕᐅᓂᕐᖓᑕ 

ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᕈᓐᓇᖅᑎᑕᐅᖃᑦᑕᖅᑐᐃᑦ 

ᕿᒪᐃᑲᐃᓐᓇᖅᓯᒪᓗᑎᒃ ᐃᖅᑲᓇᐃᔮᒥᓂᒃ.  

 

ᐅᖃᓚᐅᕐᓗᖓ ᒫᓐᓇ ᑕᐃᒪ ᐅᑭᐊᔅᓵᖅ 

ᐃᓕᓐᓂᐊᕐᓇᐅᓂᐊᓕᕐᒥᒻᒪᑦ ᒥᓂᔅᑕ ᐊᐱᕆᕙᕋ, 

ᒥᓂᔅᑕ ᖃᐃᑦᑎᒍᓐᓇᖅᑳ ᓇᓗᓇᐃᖅᑐᐃᓗᓂ ᖃᑦᑎᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᑲᐃᓐᓇᖅᓯᒪᒻᒪᖔᑕ 

ᐃᖅᑲᓇᐃᔮᒥᓂᒃ ᕿᒪᐃᑲᐃᓐᓇᖅᑐᑎᒃ ᐊᒻᒪᓗ 

ᖃᑦᑎᑦ ᐱᒋᐊᕋᑖᑦᑎᐊᖅᓯᒪᕙᑦ ᐃᓕᓐᓂᐊᕐᓂᕐᒥᓂᒃ 

ᒫᓐᓇ ᐅᑭᐊᔅᓵᖑᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑐ, 

ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ 

ᐅᖃᑦᑎᐊᖅᑐᐊᓘᒻᒪᑦ. ᑖᓐᓇ ᐱᐅᔪᐊᓗᖏᓛᒃ 

ᐱᓕᕆᓂᐅᔪᖅ. ᑭᓇᑐᐃᓐᓇᑦᑎᐊᖅ ᐊᖏᔪᖅᑳᒥᓂᒃ 

ᐅᖃᖃᑎᖃᕈᓐᓇᖅᑐᖅ ᑭᓱᑦ ᐊᑐᐃᓐᓇᐅᒻᒪᖔᑕ 

ᐃᓕᓐᓂᐊᕋᔅᓴᐃᑦ.  

 

ᐃᓕᓐᓂᐊᕐᓇᐅᑎᓪᓗᒍᐃᓛᒃ ᒫᓐᓇ ᐱᒋᐊᓕᕐᒥᒻᒪᑕ, 

ᓄᐊᑦᑎᔪᒍᑦ ᓱᓕ ᐱᓕᕆᕕᓐᓂᑦ 

ᐃᓕᓐᓂᐊᕈᒪᓂᐊᖅᑐᓂᒃ. ᒫᓐᓇ ᐱᔭᕇᖅᓯᒪᙱᑕᕗᑦ 

ᓱᓕ 2018−ᓕᓴᐃᓪᓕ ᐱᓯᒪᔭᕋᓗᐊᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐊᐱᖅᑯᑎᒃᑲᓐᓂᕋ ᐅᓇᐅᙳᓱᑦᑐᖅ; ᒥᓂᔅᑕ 

ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒨᕆᒍᓐᓇᓛᕐᓗᓂ 

ᑖᒃᑯᓂᖓ ᐅᓇ ᐃᔅᓯᕙᓂᖅ ᐃᓱᓕᓚᐅᖅᑎᓐᓇᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᖅᑲᐅᒐᒪᐃᓛᒃ ᑭᐅᔾᔪᑎᓐᓂᑦ 

ᓄᐊᒃᑲᑦᑎᒍ ᓱᓕ ᐱᓕᕆᕕᓐᓃᙶᖅᑐᐃᑦ 

ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑕᐅᖃᑦᑕᖅᑑᒐᓗᐊᑦ 

ᑭᓯᐊᓂ ᓄᐊᑦᑎᖅᑳᕆᐊᖃᓲᖑᒐᑦᑕ ᒐᕙᒪᒃᑯᑦ 

ᐱᓕᕆᕕᕈᓘᔭᓕᒫᖏᓐᓂᑦ. ᐃᓛᒃᑯᑦ 

ᓄᖅᑲᖓᑎᑦᑎᒍᓐᓇᖃᑦᑕᕐᖓᑕ 

ᐃᓕᓐᓂᐊᕆᐊᕈᒪᔪᓂᒃ, ᑮᓇᐅᔭᓕᕆᔨᒃᑯᓐᓄᑐᐊᖅ 

ᐊᐅᓚᑕᐅᙱᒻᒪᑕ, ᐊᑐᐊᒐᖏᓂᓛᒃ 

ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑕᐅᕙᑦᑑᒐᓗᐊᑦ. 

ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐃᓕᓐᓂᐊᖅᑎᑦᑎᒍᒪᑉᐸᑕ ᓇᒻᒥᓂᖅ ᓂᕈᐊᓲᖑᒻᒪᑕ,  

ᑮᓇᐅᔭᓕᕆᔨᒃᑯᓐᓄᑦ ᓂᕈᐊᖅᑕᐅᓲᖑᙱᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᑉᐳᖓ. ᑕᖅᑮᒃ ᒪᕐᕉᒃ 

ᐱᒋᐊᖅᓯᒪᓕᑕᐃᓐᓇᕐᖓᑕᐃᓛᒃ ᐃᓕᓐᓂᐊᕐᓇᖅ. 

ᑖᒃᑯᐊ ᑮᓇᐅᔾᔭᔅᓵᖏᓪᓗ ᐊᑦᑐᐊᓂᖃᓲᖑᒻᒪᑕ 

ᓇᓂᔭᐅᑦᑕᐅᑎᒋᓂᐊᖅᑐᒋᖅᑲᐅᒐᒃᑯ 

ᑮᓇᐅᔾᔭᔅᓵᖏᑎᒎᖓᒻᒪᖔᑕ.  

 

ᑕᒪᒃᑯᐊ ᐃᓕᓐᓂᐊᕆᐊᕈᒪᔪᐃᑦ, ᑕᑕᑎᕆᓯᒪᔪᐃᑦ 

ᐃᓕᓐᓂᐊᕆᐊᕈᒪᓂᕐᒥᓂᒃ, ᑖᓐᓇ ᒥᓂᔅᑕ 

ᖃᐅᔨᒪᒐᓱᐊᖅᐸᑉᐸ ᖃᑦᑎᑦ ᐃᓕᓐᓂᐊᕆᐊᕈᒪᓪᓗᑎᒃ 

ᐊᑎᓕᐅᖅᐸᒻᒪᖔᑕ? ᑕᐃᒪᐃᖃᑦᑕᖏᑉᐸᑦ 

ᑕᐃᒪᐃᒍᓐᓇᖅᑳ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓪᓚᖅᓯᑲᓪᓚᑲᐃᓐᓇᕋᒪ. ᑕᐃᒫᔅᓴᐃᓐᓇᖅ 

ᐊᐱᕆᓚᐅᕐᒥᒐᒪ ᐱᓕᕆᕕᑦᑎᓐᓄᑦ ᖃᓄᖅ 

ᖃᐅᔨᒪᒐᓱᐊᖅᐸᒻᒪᖔᑦᑕ, ᐱᒐᓱᐊᖅᑐᓃᑦ 

ᖃᑦᑎᐅᒻᒪᖔᑕ. ᑕᒪᒃᑯᐊ ᑐᔅᓯᕋᐅᑏᑦ 

ᑮᓇᐅᔭᓕᕆᔨᒃᑯᓐᓄᑦ ᐊᖏᖅᑕᐅᒋᐊᖃᖅᐸᙱᒻᒪᑕ 

ᒐᕙᒪᒃᑯᑦ ᐱᓕᕆᕕᖏᓐᓄᑦ, ᐊᕕᑦᑐᖅᓯᒪᔪᓄᑦ 

ᐊᖏᖅᑕᐅᒋᐊᖃᓲᖑᒻᒪᑕ ᐊᐱᕆᒍᓐᓇᖅᑕᕋᓗᐊᒃᑲ 

ᖃᓄᐃᓕᖓᓕᕐᒪᖔᑕ.  

 

ᑕᒪᒃᑯᐊ ᐃᓕᓐᓂᐊᖅᑐᐃᑦ ᒫᓐᓇ ᖃᑦᑎᐅᒻᒪᖔᑕ 

ᖃᐅᔨᒋᐊᕈᓐᓇᕐᒥᔭᒃᑲ, ᐱᓕᕆᕕᑦᑎᓐᓂ 

ᓄᐊᑕᐅᓵᕈᓐᓇᕐᒪᖔᑕ, 

ᐊᑐᐃᓐᓇᕈᖅᑕᐅᓵᕈᓐᓇᕐᒪᖔᑕ, 

ᐊᑐᐃᓐᓇᕈᖅᑕᐅᒍᓐᓇᖅᑲᑕ 

ᑕᕝᕗᙵᕈᓐᓇᑎᐊᖅᑕᒃᑲ.  

 

ᑐᔅᓯᕋᐅᑎᓕᐊᖑᓯᒪᔪᐃᑦ ᑮᓇᐅᔭᓕᕆᔨᒃᑯᓐᓄᑦ 

ᖃᐅᔨᒪᔭᐅᒐᓱᑉᐸᙱᒻᒪᑕ ᖃᑦᑎᐅᒻᒪᖔᑕ. 

ᑕᐃᒪᖃᐃ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒻᒥᒃᑰᓕᖅᐸᑕ 

ᓄᐊᑦᑎᖃᑦᑕᓂᖅᓴᐅᒐᔭᖅᐸᓪᓚᐃᔪᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᕐᒧᑦ, ᒥᔅ 

ᐊᕐᓇᒃᑲᖅ.  

 

ᐊᐱᖅᑯᑦ 242 - 5(2): ᐳᓚᕋᖅᑐᓕᕆᓂᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖃᐅᓯᖃᕈᒪᒐᒪ ᐳᓚᕋᖅᑐᓕᕆᓂᕐᒥᒃ. ᒥᓂᔅᑕᐅᑉ 

ᐅᖃᐅᓯᕆᓚᐅᕐᖓᒍ ᐃᑉᐸᑦᓴᖅ ᓂᓪᓕᐊᑎᓪᓗᒍ 

ᖁᕕᐊᒋᓚᐅᕋᒃᑯ ᖃᑦᑎᒻᒪᕇᒃᑭᐊ ᓄᓇᕗᒻᒥ 

ᓇᒻᒥᓂᖃᐅᑏᑦ ᓴᐃᓃᓯᒃᑯᓐᓄᑦ ᐊᑐᐃᓇᕈᖅᓴᔪᓄᑦ 

ᐃᓕᓴᖃᑕᐅᓐᓂᕐᖓᑕ. 

 

ᐊᖏᖃᑎᒌᑦᑐᐃᓐᓇᐅᒍᓐᓇᖅᐸᓪᓚᐃᔪᒍᑦ ᐅᖃᖅᑏ. 

ᐃᓚᖓᑦ ᑕᕝᕙ ᓄᓇᕗᑦ ᓴᙱᓂᕐᔪᐊᕆᒻᒪᒍ, 

ᓴᙱᓂᕐᔪᐊᖏᑕ ᐃᓚᒋᒻᒪᒎ, ᑕᑯᒥᓇᕐᓂᐊᓗᐊ 

ᑲᔾᔮᓇᕐᓂᐊᓗᖏᑦ ᓄᓇᓕᓕᒫᖁᑎᑦᑎᐊᑦᑕ, 

ᐱᓗᐊᖅᑐᒦᓛᒃ ᓂᐊᖁᙴ.  

 

>>ᐃᒡᓚᕐᒃᑐᑦ 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ 

ᓇᒻᒥᓂᖃᖅᑏᑦ ᐃᓕᓐᓂᐊᖃᑕᐅᓚᐅᖅᑐᐃᑦ 

ᓄᓇᓕᕋᓛᖑᓂᖅᓴᓃᖔᕐᓂᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ:ᖁᔭᓐᓇᒦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1625 

 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᐅᓪᓛᒃᑰᖅᐸᕋ ᓄᑲᖅᑎᖅᐹᕋ 

ᖂᐱ ᑕᐅᑐᑦᑐᑯᓘᒻᒪᑦ. ᐅᓪᓛᖅ 

ᓂᓪᓕᕈᓐᓇᖅᓯᖅᑲᐅᙱᓐᓇᒪ.  

 

ᑖᓐᓇ ᒪᓕᒐᓕᐅᖅᑎᑦᑕ ᐊᐱᖅᑯᑎᒋᖅᑲᐅᔭᖓ 

ᐊᐱᖅᑯᑎᑦᑎᐊᕙᐅᒻᒪᑦ. ᑖᒃᑯᐊ ᓄᓇᕘᒥ ᐳᓚᕋᑏᑦ 

ᑲᑐᔾᔨᖃᑎᒌᖏᑦ ᑲᑎᒪᓪᓗᐊᖅᑎᓪᓗᒋᑦ ᑕᕝᕙᓂ 

ᐃᓕᓐᓂᐊᕈᑎᓂᒃ ᐊᑐᐃᓐᓇᖃᕐᕕᐅᓚᐅᕐᒥᒻᒪᑕ. ᐄ, 

ᑖᒃᑯᐊ ᓄᓇᓖᑦ ᐊᔾᔨᒌᖏᑦᑎᑐᐃᑦ 

ᐃᓚᒋᔭᐅᔪᓐᓇᖅᓯᓚᐅᖅᐳᑦ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᒪᓕᒐᓕᐅᖅᑎᐅᖃᑎᒐ ᓇᑦᓯᓕᒻᒦ 

ᐅᖃᐅᓯᖃᕋᑖᓚᐅᕐᖓᑦ ᐱᒻᒪᕆᐊᓗᒻᒥᒃ ᐃᒪᒃᑯᑦ 

ᐳᓚᕋᖅᑐᓕᕆᖃᑦᑕᕐᓂᖅ ᐊᒻᒪᓗ 

ᐳᓚᕋᖅᑕᐅᑎᓕᕆᖃᑦᑕᓂᕐᒥᒃ ᐅᒥᐊᕐᔪᐊᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ, ᖃᓄᑎᒋ ᑖᒃᑯᐊ ᓴᐃᓃᓯᒃᑯᑦ 

ᐊᑦᑐᐃᓯᒪᒻᒪᖔᑕ ᐅᒥᕐᔪᐊᒃᑯᑦ 

ᐳᓚᕋᕐᓂᐅᖃᑦᑕᖅᑐᒥᒃ ᐅᑭᐅᖅᑕᖅᑐᒥ. ᖁᔭᓐᓇᒦᒃ, 

ᐅᖃᑏ. 

 

ᐅᖃᖅᑎ:ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᕆᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᑕᒪᒃᑯᐊ 

ᐳᓚᕋᖅᑕᐅᑏᑦ  ᐅᒥᐊᕐᔪᐊᑦ ᑎᑭᖃᑦᑕᖅᑐᐃᑦ 

ᐊᔾᔨᒌᖏᑦᑐᑦᑐᓂᒃ ᐅᓯᖃᑦᑕᖅᑐᑎᓪᓕ. 

ᓇᓗᓇᐃᖅᓯᒪᔪᓂᒃ ᓴᐃᓃᓯᒃᑯᓐᓂᒃ ᐱᓯᒪᙱᓐᓇᒪ 

ᓴᐃᓃᓯᒃᑯᓐᓂᑦ ᐳᓛᕆᐊᖅᐸᑦᑐᓂᑦ. 

ᑕᕝᕙᓂᓕ ᐊᕐᕌᒍᑦᑎᓐᓂ ᒐᕙᒪᑐᖃᒃᑯᓐᓂᒃ 

ᑲᓇᑕᐅᓪᓗ ᐊᕕᑦᑐᖅᓯᒪᓂᖏᓐᓂᒃ 

ᐱᓕᕆᖃᑎᖃᖅᓯᒪᔪᒍᑦ. ᑕᕝᕙᓂ ᐊᕐᕌᒍᑦᑎᓐᓂ 

ᓴᐃᓃᓯᒃᑯᑦ ᑲᓇᑕᒧᑦ ᐱᓕᕆᐊᑎᖃᖅᓯᒪᔪᒍᑦ 

ᐃᓕᓴᕆᔭᐅᕚᓪᓕᖅᓯᒪᒻᒪᑕ ᐳᓛᕆᐊᖃᑦᑕᖅᑐᐃᑦ 

ᖃᑦᑎᐅᓂᐊᓗᖏᑦ ᑕᐅᕙᙵᑦ. 

 

ᐃᓚᖓᑦᑕᐅᖅ ᑕᕝᕙ ᐱᓕᕆᐊᕆᒍᒪᓂᐊᖅᑕᕋ 

ᓄᑖᕈᕆᐊᕋᓱᓪᓗᒍᐃᓛᒃ  ᐳᓚᕋᖅᑐᓕᕆᓂᕐᒧᑦ  

ᐊᐅᓚᔾᔭᐃᒋᐊᕈᑎᕘᑦ ᐊᒥᓲᓂᖅᓴᓂᒃ 

ᒪᐅᙵᖅᑐᖃᖃᑦᑕᕈᓐᓇᕐᒪᖔᖅ ᓴᐃᓃᓯᒃᑯᓐᓂᒃ. 

ᑕᒪᒃᑯᐊ ᐱᕈᑎᕐᔪᐊᖅᑖᕆᒋᐊᓕᕗᓪᓗ ᑕᑯᓐᓈᖅᑐᒋᑦ 

ᑐᔪᕐᒥᕕᑖᕆᐊᖃᕐᓂᕗᓪᓗ ᑕᒪᔾᔭᐅᒥᒻᒪᑕ.  

ᑳᓇᑕᒥᐅᑕᐅᖃᑎᕗᑦ ᑕᐃᒪ ᖃᐅᔨᖃᑦᑕᕐᒪᑕᐃᓛᒃ 

ᓄᓇᓕᖅᐸᐅᓂᖅᓴᓂᒃ ᐃᓄᒋᐊᕐᕕᐅᓂᖅᐸᐅᕙᑦᑐᓂ 

ᕚᒻᑉᒥ ᐊᒻᒪ ᔭᓗᓇᐃᑉᒥᓗ. ᐃᓄᒋᐊᓐᓂᐊᓗᖏᑦ 

ᑎᑭᖃᑦᑕᖅᑐᐃᑦ ᐱᓪᓗᒋᑦ ᑕᑕᓗᐊᓕᖃᑦᑕᕐᖓᑕ 

ᐃᓄᒋᐊᓗᐊᓕᖃᑦᑕᖅᑐᐃᑦ. 

 

ᐃᒪᐃᓕᐅᕋᓱᑦᑐᒍᓪᓕ ᑲᓇᑕᒥ ᐊᕕᑦᑐᖅᓯᒪᓂᖏᓐᓂᒃ 

ᒐᕙᒪᑐᖃᒃᑯᓪᓗ ᖃᐅᔨᒐᓱᑦᑐᒍᑦ ᖃᓄᖅ 

ᑮᓇᐅᔭᐃᔭᕐᓂᕆᖃᑦᑕᖅᑕᖏᑦ 

ᓯᐊᒻᒪᑦᑎᐊᕈᓐᓇᖅᑲᕗᑦ ᓇᒧᕈᓘᔭᖅ. ᓄᓇᕗᒻᒥ 

ᐊᒥᓱᕐᔪᐊᕌᓗᓐᓂᒃ ᐊᑐᐃᓐᓇᖃᕋᓗᐊᕋᑦᑕ 

ᑕᑯᔭᔅᓴᓂᒃ, ᓄᓇᓖᓪᓗ ᑲᔾᔮᓇᖅᑐᐊᓘᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᖓᑦ 

ᑎᑭᖃᑦᑕᖅᑐᓂᖏᓛᒃ ᑕᒪᐅᙵᓚᕿᖃᑦᑕᖁᔨᒻᒪᑕ, 

ᑕᒪᐅᙵᓚᕿᑎᑦᑎᖃᑦᑕᕐᓂᐊᕈᑦᑕ ᑭᓱᓂᒃ 

ᑕᑯᔭᖅᑐᕈᒪᒻᒪᖔᑕ ᖃᐅᔨᒋᐊᖃᖅᑯᒍᑦ 

ᑐᑭᔅᓯᑦᑎᐊᕆᐊᖃᖅᑯᒍᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ, ᒐᕙᒪᒃᑯᑦ ᑕᐃᒪ 

ᐋᖅᑭᒋᐊᕆᓪᓗᐊᑲᓪᓚᓚᐅᖅᓯᒪᒻᒪᑕ 

ᐳᓚᕋᖅᑐᓕᕆᓂᕐᒥᑦ 

ᑮᓇᐅᔭᖃᖅᑎᑦᑎᓂᕆᕙᑦᑕᖓᓂᒃ 2016−ᖑᑎᓪᓗᒍ 

ᑕᓚᕖᓴᒃᑯᑦ ᓈᓚᐅᑎᒃᑯᑦ ᓈᓚᓐᓂᖃᓚᐅᖅᑎᓪᓗᒋᑦ 

ᑕᕝᕙᓂ. 

 

ᐱᖃᑕᐅᓚᐅᖅᓯᒪᓪᓗᖓᓗ ᓄᓇᕗᑦ 

ᐳᓚᕋᖅᑐᓕᕆᓂᖅ ᐱᔭᐅᓪᓗᓂ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2018−2019−ᒥ ᑮᓇᐅᔭᖅᑐᕈᑎᔅᓴᖏᑦ ᐃᓚᖃᕐᖓᑕ 

19−ᓄᑦ ᐃᖅᑲᓇᐃᔮᓄᑦ, ᑕᕝᕙᓂ 

ᐳᓚᕋᖅᑐᓕᕆᓂᕐᒥ ᐱᖅᑯᓯᓕᕆᓂᕐᒥᓗ 

ᐱᓕᕆᕕᒋᔭᖓᓂ. ᐅᓪᓗᒥᐅᔪᕐᓕ ᖃᑦᑎᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓕᖅᑲᑦ ᑕᐅᕗᖓᓕᒫᖅ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1626 

 

 

ᐃᖅᑲᓇᐃᔭᕐᓂᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᓕᓴᐃᑦ 

ᐱᓯᒪᙱᓐᓇᒃᑭᑦ ᑖᒃᑯᓂᖓ ᐊᕕᑦᑐᖅᑕᐅᓯᒪᔪᓂᑦ 

ᐃᖅᑲᓇᐃᔮᑦ ᓇᓕᐊᑦ ᐱᔭᐅᓯᒪᒻᒪᖔᑕᓘᓐᓃᑦ 

ᓇᓕᐊᑦ ᐱᔭᐅᓯᒪᙱᒻᒪᖔᑕ. 

ᐅᑎᕐᕕᒋᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᑭᐅᔾᔪᑎᓐᓄᑦ ᑖᒃᑯᓄᖓ ᐊᐱᖅᑯᑎᒋᕋᑖᖅᑕᖏᓐᓄᑦ 

ᐃᖅᑲᓇᐃᔮᓄᑦ ᐃᓐᓄᒃᑕᐅᓯᒪᒻᒪᖔᑕ 

ᐃᓐᓄᑦᑕᐅᓯᒪᙱᒻᒪᖔᑕᓘᓐᓃᑦ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

ᐃᑲᔪᖅᑕᐅᔭᕆᐊᖃᖅᑐᓄᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᑦᑐᖓ 

ᐅᖃᖅᑎᑦᓯᔩ ᒥᓂᔅᑕ ᖃᑕᙳᑎᒌᑦ 

ᐱᔨᑦᓯᕋᖅᑕᐅᕕᖕᒥ ᒥᓂᔅᑕ ᑕᒪᓐᓇ ᐃᓚᒌᖕᓄᑦ...  

 

>>ᐃᒡᓚᕐᒃᑐᑦ 

 

ᐱᔨᑦᓯᕋᖅᑕᐅᕕᖕᒥ ᒥᓂᔅᑕᒋᔭᐅᔪᒧᑦ 

ᐊᐱᖅᕼᐅᕈᐊᖅᖢᒍ ᐅᖃᖅᑎᑦᓯᔩ. 

 

(ᑐᓵᔨᑎᒍᑦ) ᐅᖃᖅᑏ, ᓄᓇᓕᓕᒫᑦᑎᐊᓂᑦ ᑕᐃᒪ 

ᐊᒃᓱᕈᖅᑐᖃᖃᑦᑕᕐᖓ ᖃᐅᑕᒫᑦ ᐃᓅᒐᓱᑦᑐᑎᑦ. 

ᐃᒻᒥᓂᒃ ᐱᙱᑕᖓᓄᑦ. ᐊᔪᕈᑎᖃᕐᓂᕐᒧᓘᓐᓃᑦ 

ᐅᕝᕙᓘᓐᓃᑦ ᐃᒻᒥᓂᒃ ᐱᔾᔪᑎᖃᖅᑐᑎᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓇᓗᓇᐃᖅᓯᒐᓱᑦᑐᑎᑦ 

ᑭᒃᑯᑐᐃᓐᓇᕐᓂᒃ ᐃᑲᔪᖅᑕᐅᑲᓐᓂᕆᐊᖃᖅᐸᑦᑐᓂᑦ 

ᖃᐅᑕᒫᑦ ᐃᓅᒐᓱᑦᑎᓪᓗᒋᑦ? ᑕᒪᒃᑯᐊᓗ 

ᐱᔨᑦᑎᕋᐅᑏᑦ ᓈᒻᒪᑦᑐᑦ ᐊᑐᐃᓐᓇᐅᒐᓗᐊᕐᒪᖔᑕ? 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᕆᒐᕕᑦ. (ᑐᓵᔨᑎᒍᑦ) ᐱᓕᕆᕝᕕᕗᓪᓕᐅᓇ 

ᐃᓄᓕᕆᔨᒃᑯᑦ ᐊᑐᐃᓐᓇᖃᖅᐸᑦᑐᒍᑦ ᐃᓐᓇᕐᓄᑦ 

ᐃᑲᔪᖅᑕᐅᒍᒪᓯᒪᔪᓄᑦ ᐊᖏᖅᑕᐅᔪᓄᓪᓗ 

ᐃᑲᔪᖅᑕᐅᒃ ᐊᖏᖅᓯᒪᔪᓄᑦ ᐃᑲᔪᖅᑕᐅᒍᒪᒐᐃᒻᒪᑕ. 

ᐃᓐᓇᐃᑦ ᑕᒪᒃᑯᐊ ᑲᑎᙵᔪᓂᑦ 

ᐊᖏᕐᕋᖃᕈᓐᓇᖅᑎᓲᕗᑦ ᐊᒻᒪ ᐊᖏᕐᕋᖓᓂ 

ᐃᑲᔪᖅᑕᐅᒍᓐᓇᖅᑎᑕᐅᓪᓗᑎᒃ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 

(ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᐅᖃᖅᑏ, ᑕᐃᒪ 

ᖃᐅᔨᒪᔭᖃᕋᒪ ᐊᑐᐃᓐᓇᖅᑕᖃᕐᖓᑦ ᐃᓐᓇᒃᑯᕕᓐᓂ 

ᓄᓇᕘᒥ. 26−ᓂᑦ ᓯᓂᕝᕕᖃᖅᑎᑦᑎᓲᑦ ᐃᓐᓇᕐᓄᑦ. 

ᑭᓯᐊᓂᓕ ᐊᒥᓲᓂᖅᓴᓪᓚᕆᐅᓱᒋᒐᒃᑭᑦ ᓄᓇᓕᓐᓂ 

ᖃᐅᔨᔭᐅᖃᑦᑕᙱᑦᑐᐃᑦ 

ᐃᑲᔪᖅᑕᐅᔭᕆᐊᓕᐅᒐᓗᐊᑦ. 

ᐃᓄᒋᐊᔅᓯᕙᓪᓕᐊᑎᓪᓗᑕ ᑖᒃᑯᐊ 

ᐃᓄᒋᐊᔅᓯᕙᓪᓕᐊᑐᐃᓐᓇᓂᐊᕐᒥᔪᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐊᐅᓚᔾᔭᐃᒋᐊᕈᑎᔅᓴᓂᒃ ᓴᖅᑮᓯᒪᒻᒪᖔᖅ 

ᐃᑲᔪᕐᓂᐊᕐᓗᑎᑦ ᐃᑲᔪᕈᑕᐅᓂᐊᖅᑐᓂᑦ ᑕᐃᒃᑯᓂᖓ 

ᐃᑲᔪᖅᑕᐅᒋᐊᖃᖅᑐᓄᑦ? ᖃᐅᑕᒫᑦ ᐃᓅᒐᓱᐊᕐᓂᕐᒥᒃ 

ᓂᕆᑦᑎᐊᖃᑦᑕᓂᕐᒥᒃ ᐃᒻᒥᓂᒃ ᐱᓯᒪᑦᑎᐊᓂᕐᒥᒃ 

ᐃᓪᓗᖓᑕ ᐃᓗᐊ ᐱᕈᓇᖅᓴᖅᑕᐅᓂᖓᓂᒃ, 

ᐃᖅᑲᓇᐃᔭᕆᐅᖅᓴᑎᑕᐅᓂᕐᒥᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1627 

 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᕆᒐᕕᑦ. (ᑐᓵᔨᑎᒍᑦ) ᓄᓇᓖᑦ ᐃᓛᒃᑯᑦ 

ᖃᐅᔨᒋᐊᖃᑦᑕᖅᑐᑦ ᖃᓄᖅ 

ᐃᑲᔪᖅᑕᐅᒋᐊᖃᖅᑐᖃᕐᒪᖔᖅ ᓄᓇᓕᓐᓂ  

ᓄᓇᖓᓂ. ᐆᑦᑑᑎᒋᓗᒍ ᓇᔭ ᑖᓐᓇ ᐃᓴᕕᐅᓪ 

ᓱᕈᓯᓛᒃᑯᕕᒃ, 8 ᒪᒃᑯᑦᑐᓄᑦ ᐃᓅᓱᑦᑐᓄᓪᓗ 

ᓱᕈᓯᕐᓄᑦ ᐃᓅᓱᑦᑐᓄᓪᓗ. ᒪᕐᕉᓐᓂᒃ ᐃᓐᓇᕐᓄᑦ 

ᓯᓂᕝᕕᖃᖅᑎᑕᕗᑦ ᐃᑲᔪᖅᑕᐅᒋᐊᓕᓐᓄᑦ. ᑕᐃᒫᒃ 

ᑕᕝᕙ ᓄᓇᓕᓐᓂ ᐋᖅᑭᔅᓯᓯᒪᓲᑦ ᓄᓇᓕᓐᓂ 

ᖃᐅᔨᒋᐊᖅᑐᑎᑦ ᖃᓄᖅ 

ᐃᑲᔪᖅᑕᐅᒋᐊᖃᖅᑐᖃᕐᒪᖔᖅ ᓄᓇᓕᐅᑉ ᐃᓗᐊᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪᐃᓛᒃ 

ᖁᔭᒋᔭᕋᓗᐊᕋ ᑖᓐᓇ ᑭᐅᔾᔪᑎᖓ ᐋᒡᒑᕐᓗᒍ 

ᑐᓴᖅᑲᕋ? ᑖᒃᑯᐊ ᐃᓄᓕᕆᔨᒃᑯᑦ 

ᐊᐅᓚᔾᔭᐃᒋᐊᕈᑎᔅᓴᖃᙱᑦᑐᑦ ᐃᑲᔪᖅᓰᑲᓐᓂᓂᕐᒥᒃ 

ᑭᒃᑯᑐᐃᓐᓇᕐᓂᒃ ᑕᐃᒫᒃ ᐃᑲᔪᖅᑕᐅᒋᐊᓕᓐᓂᒃ?  

 

ᑕᐃᒪᓕ ᒫᓐᓇ, ᐅᖃᖅᑏ, ᓱᒃᑲᓐᓂᕈᓐᓇᖅᑐᒍᑦ 

ᐅᑉᐱᕈᓱᒃᑲᒪ ᑕᐃᒃᑯᓄᖓ ᐃᓐᓇᕐᓄᑦ 

ᐃᑲᔪᖅᑕᐅᒃᑲᓐᓂᐊᕐᔪᒋᐊᖃᑐᐃᓐᓇᖅᑐᓄᑦ ᖃᐅᑕᒫᑦ 

ᐃᓅᒐᓱᐊᖅᑎᓪᓗᒋᑦ ᓄᓇᕘᓕᒫᕐᒥ. ᒥᓂᔅᑕ 

ᐊᖏᕈᓐᓇᖅᑳ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᒥᓂᔅᑕᐅᖃᑎᖓᓂᒃ ᓇᓗᓇᐃᖅᓯᒐᓱᓪᓗᑎᑦ ᑭᒃᑯᑦ 

ᓄᓇᓕᓐᓂ ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᑕ ᖃᐅᑕᒫᑦ 

ᐃᓅᒐᓱᑦᑎᓪᓗᒋᑦ ᐊᒻᒪ ᐊᐅᓚᔾᔭᐃᒋᐊᕈᑎᔅᓴᓂᒃ 

ᓴᓇᓗᑎᒃ ᑕᐃᒃᑯᐊ ᐃᑲᔪᖅᑕᐅᒋᐊᖃᕐᓂᖏᑦ 

ᐃᑲᔪᖅᑕᐃᕙᒃᑲᓗᐊᕐᒪᖔᑕ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᔅᓱᒧᖓ ᐊᐱᕆᒐᕕᑦ. 

(ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᓄᑯᐊ  

ᖃᐅᑕᒫᖅᓯᐅᑎᓂᒃ ᐱᓕᕆᐊᖃᖃᑦᑕᕐᒥᔪᑦ ᐃᓐᓇᐃᑦ  

ᐱᔾᔪᑎᒋᓪᓗᒋᑦ ᐱᔨᑦᑎᕈᑏᓪᓗ ᐊᒻᒪᓗ ᓄᓇᓕᖕᓂ 

ᐃᓄᓕᕆᔩᑦ ᐃᑲᔪᖃᑦᑕᕐᒥᔪᑦ ᑕᒪᒃᑯᓄᖓ ᐃᓐᓇᕐᓄᑦ 

ᓱᕈᓯᕐᓄᓪᓗ ᐃᓱᒪᓕᕆᓂᕐᓗ ᐆᒃᑑᑎᒋᑐᐃᓐᓇᕐᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 244 - 5(2): ᓱᕈᓯᕐᓂᑦ 

ᐊᖅᓵᖅᓯᖃᑦᑕᕐᓂᖏᑦ ᐃᓄᓕᕆᔨᒃᑯᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᖃᑕᙳᑎᓕᕆᔨᒃᑯᑦ ᒥᓂᔅᑕᖓ.  

 

ᑕᐃᒪ ᒪᓐᓇ ᖃᓄᖅ ᐅᖃᐅᓯᖅᑕᖃᑦᑎᐊᕐᒪᖔᖅ 

ᒪᑯᐊ ᐊᖅᓵᖅᑕᐅᕙᑦᑐᐃᑦ. ᒥᓂᔅᑕ 

ᐅᖃᕈᓐᓇᖅᐸᖃᐃ ᐸᐃᑉᐹᖅᑕᖃᖅᐹ ᖃᔅᓯᑦ 

ᓄᓇᕗᒻᒥᐅᑦ ᑕᐅᓄᖓ ᖃᓪᓗᓈᓄᑦ 

ᐊᐅᓪᓚᖅᑎᑕᐅᓯᒪᖕᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᒥᐊᓇᖅ ᓇᐃᐱᑲᐃᓐᓇᕐᓚᒍ 

ᑎᑎᕋᖅᓯᒪᔪᖅ.  

 

ᐅᖃᖅᑎᑦᓯᔩ, ᖁᔭᓐᓇᒦᓪᓗ ᑖᓐᓇ ᐊᐱᕆᒐᕕᑦ. 

ᐊᑎᖏᓐᓂ ᐅᖃᕈᓐᓇᖏᒃᑲᓗᐊᖅᑎᓪᓗᑕ ᓲᖃᐃᒻᒪ 

ᑲᙳᓇᖅᑑᔪᖃᕐᒪᑦ, ᐃᒃᐱᒍᓱᒐᓱᐊᑦᑎᐊᖃᑦᑕᖅᑐᒍᑦ  

ᓇᒥ ᐃᑉᐱᒋᔭᐅᒻᒪᑦ ᑎᒍᔭᐅᔪᖃᕐᓂᕋᐃᒻᒪᑦ 

ᐊᔅᓱᕈᕋᐃᒻᒪᑕ ᐃᓚᖏᑦ ᐅᕝᕙᓘᓐᓃᑦ 

ᐃᑲᔪᖅᑕᐅᒍᒪᑎᓪᓗᒋᑦ ᐊᖏᔪᖅᑳᖏᑦ 

ᐱᓯᒪᑲᐃᓐᓇᓲᖑᒐᑦᑕ. ᑎᑎᕋᖅᓯᒪᓲᑦ ᓇᒦᒻᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᙱᒻᒫᖓ 

ᑕᐃᒪ, ᐅᖃᖅᑎᑦᑎᔩ, ᐸᐃᑉᐹᑎᒍᑦ ᐅᕙᓐᓄᑦ 

ᑎᑎᕋᖁᓛᖅᐸᕋ ᖃᔅᓯᐅᖕᒪᖔᑕ ᑐᑭᓯᔪᒪᓪᓗᖓ 

ᑕᒪᓐᓇ ᐃᓱᒫᓘᑕᐅᖃᑦᑕᕐᒪᓂᓛᒃ 

ᐊᒃᑐᐃᓪᓚᑦᑖᖃᑦᑕᕐᒪᑦ ᐃᓅᓯᕐᒥᒃ.  

 

ᒐᕙᒪᒃᑯᑦ ᑐᙵᕕᖃᖅᑐᐃᑦ ᑐᕌᖅᑕᑦᑎᓐᓂ 

ᑕᕝᕙᓂᓗ ᐃᓗᐊᓂ ᐅᖃᖅᓯᒪᒋᓪᓗᓂ 

ᐱᓕᕆᖃᑎᒌᖕᓂᖅ, ᐃᑲᔪᖃᑎᒌᖕᓂᖅ. ᑕᐃᒪᓕᖃᐃ 

ᒥᓂᔅᑕ ᐅᖃᕈᓐᓇᖅᐳᖅ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑐᖅᑲᐃ ᐊᑐᐊᒐᕐᒥᒃ 

ᐸᕐᓇᐃᓯᒪᓕᖅᐱᓯ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ. ᓇᓗᓇᙱ ᖃᐅᑕᒫᑦ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᒐᓱᐊᖏᓐᓇᓲᑦ ᐃᓘᓐᓇᑎᓐᓄᑦ. ᒫᓐᓇ 

ᐅᖃᕈᓐᓇᖅᑐᖓ ᑕᐃᒃᑯᐊ ᐱᔭᐅᓯᒪᔪᐃᑦ, 

ᐅᖃᕋᑖᕋᒪ ᑎᑎᕋᖅᓯᒪᓲᖑᒻᒪᑕ, (ᑐᓵᔨᑎᒎᓕᖅᑐᖅ) 

ᓱᕈᓰᑦ ᒪᒃᑯᒃᑐᓪᓗ ᐃᓄᓕᕆᔨᒃᑯᓐᓄᑦ ᐱᔭᐅᓯᒪᔪᑦ 

115-ᖑᖦᖤᖅᐳᑦ ᓱᕈᓰᑦ ᐊᓈᓇᙳᐊᓖᑦ 153 ᓱᕈᓰᑦ 

ᒪᒃᑯᒃᑐᓪᓗ 15-ᖑᓪᓗᑎᒃ ᐊᐅᓪᓚᖅᑎᑕᐅᓯᒪᔪᑦ 

ᐊᒻᒪᓗ ᓄᓇᕗᒻᒦᖏᑦᑐᑦ 72-ᖑᓪᓗᑎᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᐅᖃᕐᒪᑦ. ᐃᓛᒃ ᑕᒪᓐᓇ 

ᐊᒃᓱᕈᕐᓇᖅᑐᒃᓴᐅᖃᑦᑕᕋᓗᐊᕐᒥᖕᒪᑦ ᐊᖅᓵᖅᑕᐅᓗᓂ 

ᐃᓱᒫᓗᖕᓇᖃᑦᑕᖅᑐᒃᓴᐅᖕᒪᑦ ᐊᖓᔪᖅᑳᖑᓗᓂ 

ᓇᒥᑐᐃᓐᓇᖅ ᓄᓇᕗᑦ ᐃᓗᐊᓂ.  

 

ᑕᐃᒪ ᑕᒪᓐᓇ ᐃᓱᒫᓘᑕᐅᓚᐅᕐᒥᖕᒪᑦ ᖃᖓᒃᑰᑯᐊ 

ᐃᓄᓕᕆᔨᒃᑯᑦ ᐃᓄᐃᑦ ᐱᖅᑯᓯᖓᓂᒃ 

ᐊᑐᕐᓂᖅᓴᐅᓗᑎᒃ ᑕᐃᒪᓐᓇ 

ᓄᑕᕋᓕᕆᖃᑦᑕᕈᓐᓇᖅᐸᑦ ᑕᒪᒃᑯᐊ 

ᐊᖅᓵᖅᑕᐅᕙᒃᑐᐃᑦ ᐱᑎᑕᐅᖃᑦᑕᖅᑎᓪᓗᓂᒋᑦ? 

ᑕᐃᒪ ᓇᓗᓇᐃᕐᕕᐅᒃᑲᓐᓂᕈᒪᓕᖅᐳᖓ ᐃᒻᒪᖃ 

ᑖᒃᑯᐊ ᐃᓄᓕᕆᔨᒃᑯᓪᓗ ᐃᓕᖅᑯᓯᓕᕆᔨᑯᓪᓗ 

ᑕᒪᑐᒥᖓ ᕿᒥᕐᕈᑦᑎᐊᒃᑲᓐᓂᕋᓱᒋᐊᖃᓕᖅᖢᒋᑦ.  

 

ᐅᓇ ᐊᐱᖅᑯᑎᒋᔪᒪᓕᕐᒥᔭᕋ, ᐅᖃᖅᑎᑦᑎᔩ, ᑕᐃᒪ 

ᑕᒪᓐᓇ ᖃᖓᒃᑯᑦ ᐅᓪᓗᖅᓯᐅᑎᖃᖅᐹ ᑕᐃᒪᓐᓇ 

ᐃᓄᐃᑦ ᖃᐅᔨᒪᔭᑐᖃᖓᓂᒃ ᐱᕈᖅᓴᐃᑎᐊᕐᓂᕐᒥᒃ 

ᐊᑐᐊᒐᕐᓂᒃ ᐸᕐᓇᐃᓛᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖅᑐᖓ (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖃᓕᖅᑐᑦ ᑕᐃᒃᑯᓄᖓ 

(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᑐᖃᑦᑕᓚᖓᔪᐃᑦ ᐃᓅᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᙳᐊᖅ. 

 

ᐊᐱᖅᑯᑦ 245 - 5(2): ᕿᑎᕐᒥᐅᓂ 

ᐅᒥᐊᕐᔪᐊᒃᑯᑦ ᓂᐅᕋᐃᖃᑦᑕᕐᓂᖅ 

(ᖃᒥᓐᖑᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓪᓛᒃᑰᖅᖢᒋᑦ ᐃᓚᒃᑲ. 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  

 

ᖁᕐᓗᖅᑐᖅ ᐃᖃᓗᒃᑑᑦᓯᐊᖅ ᐊᒻᒪᓗ ᐸᐅᓚᑕᒃ 

ᐋᖅᑭᑦᑎᐊᖅᓯᒪᔪᓐᓃᕐᒪᑕ 

ᓄᖅᑲᖅᑎᑕᐅᓚᐅᖅᑎᓪᓗᒍ ᑕᐃᓐᓇ ᓯᑲᐅᒃ 

ᑕᐃᒃᑯᓄᖓ ᐅᐸᓚᐅᙱᒻᒪᑦ. ᓯᑯ ᐱᔾᔪᑎᒋᓪᓗᒍ 

ᐊᒻᒪ ᐊᓯᖏᑦ. ᑕᐃᒪᐃᓐᓂᖓ  

ᐊᒃᓱᕈᕐᓇᖅᑑᑎᑦᑎᓕᖅᑐᖅ ᓄᓇᓕᑦᑎᓐᓄᑦ 

ᐱᓗᐊᕐᓗᒋᑦ ᑕᐃᒃᑯᐊ ᒥᑭᓐᓂᖅᓴᐃᑦ ᕕᔅᓂᓰᑦ. 

 

ᐅᖃᖅᑏ, ᑐᑭᓯᔪᖓ ᖃᐅᔨᒪᓪᓗᖓᓗ ᑖᒃᑯᐊ 

ᑕᕆᐅᒃᑯᑦ ᐱᔨᑦᑎᕈᑏᑦ ᐋᖅᑭᒃᑕᐅᓚᐅᖅᓯᒪᖕᒪᑕ 

ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, ᑕᐃᓐᓇ 

ᓄᖑᑎᑕᐅᓚᐅᖅᑎᓪᓗᒍ NTCL.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐅᖃᓪᓚᖃᑎᖃᓚᐅᕐᒪᖔᖅ ᒥᓂᔅᑕᐅᖃᑎᒥᓂᒃ 

ᓄᓇᑦᓯᐊᕐᒥ ᐱᔾᔪᑎᒋᓪᓗᒋᑦ 

ᐅᒥᐊᕐᔪᐊᖅᑕᐅᓚᐅᙱᓐᓂᖏᓐᓂᑦ ᕿᑎᕐᒥᐅᑦ 

ᓄᓇᓕᖁᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑲᑎᒪᖃᑎᒋᓚᐅᖅᑕᕋᐃᓐᓇ ᒥᓂᔅᑕ 

ᐃᒪᕐᒥᐅᑕᓕᕆᓂᕐᒧᑦ ᐱᔨᑦᑎᕈᑏᑦ ᐱᓕᕆᕝᕕᐊᓄᑦ. 

ᑕᒪᑐᒪᓂ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ. ᐊᒻᒪᓗ 

ᐅᖃᐅᓯᕆᓚᐅᕐᒥᔭᕗᑦ ᓇᓖᕌᕈᑎᑕᖃᕐᒪᖔᑦ. ᑕᒪᓐᓇ 

ᐅᖃᐅᓯᕆᔭᐅᒃᑲᓐᓂᕐᓂᐊᖅᑐᖅ ᓄᓇᓖᒃ ᑖᒃᑯᐊᒃ 

ᒪᕐᕉᒃ ᐱᔾᔪᑎᒋᓪᓗᒋᒃ. ᖁᕐᓗᖅᑐᖅ ᐊᒻᒪᓗ 

ᐃᖃᓗᒃᑑᑦᑎᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ 

ᒐᕙᒪᒃᑯᖏᑦ ᐸᕐᓇᐅᓯᐅᖅᓯᒪᒻᒪᖔᖏᑦ ᐊᕐᕌᒍ 

ᐅᒥᐊᕐᔪᐊᖅᑕᐅᓂᐊᕐᓂᖅ ᕿᑎᕐᒥᐅᓂᑦ 

ᐱᔾᔪᑎᒋᓪᓗᒍ ᐊᒻᒪᓗ ᑲᒪᔨᐅᖕᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᑖᓐᓇ 

ᐊᐱᖅᑯᑎᒃᓴᑦᑎᐊᕙᒃ ᐊᒻᒪᓗ ᑕᒪᓐᓇᐅᖅᑲᐅᑎᓪᓗᒍ 

ᐅᒥᐊᕐᔪᐊᓕᕆᓂᖅ ᐃᓛᒃ 

ᐅᒥᐊᕐᔪᐊᖃᑦᑕᐅᖃᑦᑕᕐᓂᕗᑦ 

ᑐᑭᒧᐊᑦᑎᑕᐅᒃᑲᓐᓂᕆᐊᓕᒃ. ᑕᐃᒪᙵᓕᒫᕐᓗ 

ᓄᓇᕗᑦ ᒐᕙᒪᒃᑯᑦ ᑎᑭᓴᐃᖃᑦᑕᕐᒪᑕ. ᑕᐃᒃᑯᐊ 

ᐅᒥᐊᕐᔪᐊᑦ ᓄᓇᓕᖕᓄᑦ ᐃᓘᓐᓇᖏᓐᓄᑦ 

ᐅᐸᖃᑦᑕᕆᐊᓖᑦ ᒪᑯᐊᓗ ᐅᖅᓱᐊᓗᒃᑕᐅᑎᑦ 

ᐊᓯᖏᓪᓗ. 

 

ᑐᑭᓯᓇᖅᓯᑎᑦᑎᐊᕈᒪᔪᖓ ᓄᓇᑦᓯᐊᕐᒥᐅᓂᒃᑯᐊ 

ᐋᖅᑭᒃᓱᐃᓇᓱᒻᒪᑦ ᕕᔅᓂᔅᑎᐊᕙᒻᒪᕆᐊᓘᖕᒪᑦ. 

ᕿᑎᕐᒥᐅᓪᓗ ᓇᓖᕌᕐᕕᒃᓴᖃᖅᑎᑕᐅᒃᑲᓐᓂᖁᓪᓗᒋᑦ.  

ᑕᐃᒃᑯᐊ ᑎᑭᑕᐅᔾᔮᕈᓇᙱᑉᐸ ᐊᓯᖔᖓᓂᒃ 

ᐊᑐᕈᓐᓇᕐᕕᖃᖅᑎᑦᑕᕆᐊᖃᖅᑕᕗᑦ ᐊᒻᒪᓗ ᑕᒪᓐᓇ 

ᐅᖃᐅᓯᕆᓚᐅᖅᖢᒍ ᓄᓇᑦᐊᕐᒧᑦ. 

 

ᓄᓇᓕᖕᓄᐊᖅᓯᒪᒐᒪ ᑎᑭᑕᐅᓚᐅᙱᑦᑐᓂᒃ 

ᐊᒃᓱᕈᕐᓇᖅᑐᓪᓚᕆᐅᖕᒪᑦ. ᐊᒻᒪᓗ ᐃᑉᐱᒋᑦᑎᐊᖅᐸᒃᑲ 

ᑕᒪᒃᑯᐊ ᑳᓐᑐᕌᒃᑏᑦ ᕕᔅᓂᓯᐊᓛᓪᓗ. ᑕᐃᒃᑯᓂᖓ 

ᓱᓇᒃᑯᑖᓂᒃ ᑎᑭᑕᐅᙱᑦᑎᓪᓗᒋᑦ 

ᑲᑕᑐᐃᓐᓇᕆᐊᖃᕐᒪᑕ. ᑕᒪᓐᓇ ᐃᖅᑲᓇᐃᔭᖅᑎᓄᑦ 

ᐅᔾᔨᖅᓱᖅᑕᐅᑦᑎᐊᖁᔭᕋ ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᑎᓕᓯᒪᓪᓗᒋᑦ ᑕᒪᑐᒥᖓ ᐅᔾᔨᕈᓱᖁᓪᓗᒋᑦ ᑕᒪᒃᑯᐊ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1630 

 

 

ᓇᒻᒥᓂᕆᔭᐃᑦ ᐱᓪᓗᐊᑕᐅᒻᒪᑕ ᓄᓇᓕᖁᑎᒋᔭᕐᓄᑦ.  

ᑕᐃᓐᓇ ᐊᑐᖅᑕᐅᓂᐊᖅᑐᖅ ᐅᔾᔨᖅᓱᑦᑎᐊᖁᓪᓗᒋ 

ᕕᔅᓂᔅ ᑕᐃᒃᑯᐊ ᒪᑭᒪᑦᑎᐊᕆᐊᖃᕐᒪᑕ 

ᐃᑉᐱᒋᑦᑎᐊᖅᑕᕋ.  

 

ᑭᓱᓂᒃ ᑲᒪᒋᓪᓗᐊᙱᒃᑲᓗᐊᖅᖢᑎᒃᑯᑦ 

ᐅᔾᔨᖅᓱᑦᑎᐊᕋᓱᑦᑕᕗᑦ. ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᓵᕋᖕᓂ. (ᑐᓵᔨᒃᑰᖏᑦᑐᖅ)  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  

ᑕᐃᓐᓇ ᑎᑕᐅᑉ ᐅᐊᓕᓂᕐᒥᐅᑦ ᓄᓇᓕᖁᑎᖏᓐᓄᑦ 

ᐃᓱᒫᓘᑎᒋᔭᐅᖕᒪᑦ ᓄᖅᑲᖅᑎᑕᐅᓚᐅᕐᒪᓪᓗ, ᑭᓯᐊᓂ 

ᓄᓇᕗᑦ ᑐᙵᕕᒃᑯᑦ ᓯᕗᓪᓕᐅᔾᔨᓚᐅᖅᑐᑦ 

ᐅᔭᕋᓐᓂᐊᕐᕕᖕᓂ. ᑕᒪᓐᓇᓕ ᐃᓱᒫᓘᑕᐅᔪᖅ 

ᒥᓂᔅᑕᐅᑉ ᖃᓄᖅ ᐃᓱᒪᒋᕙᐅᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᓐᓇ, ᐃᒃᑯᐊ 

ᓇᓖᕌᕐᕕᔅᓴᓖᑦ ᓲᕐᓗᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑦᑕᕐᒪᑕ ᐅᒥᐊᕐᔪᐊᖅ ᐊᔾᔭᖅᑐᐃᔨ, 

ᐊᔾᔭᖅᑐᐃᕙᑦᑐᖅ ᐱᔾᔪᑎᒋᓪᓗᒍ ᐊᒻᒪᓗ ᓄᓇᓕᓕᒫᑦ 

ᐅᐸᑦᑕᐅᖃᑦᑕᖁᓇᐅᒐᓗᐊᖅ ᐊᕐᕌᒍᑕᒫᑦ. 

 

ᓄᑖᑦ ᑕᐃᒃᑯᐊ ᒪᓕᒐᐃᑦ ᐋᖅᑭᑦᑕᐅᓯᒪᓕᖅᑎᓪᓗᒋᑦ 

ᓄᓇᑦᓯᐊᕐᒥ ᐅᖃᐅᓯᕆᔭᐅᕈᓘᔭᓚᐅᖅᑐᑦ ᑕᒪᒃᑯᐊ 

ᐃᑉᐸᒃᓴᖅ ᒥᓂᔅᑕᒧᑦ ᒪᓕᒐᓕᐅᕐᕕᖓᓐᓂᑦ 

ᐱᓗᐊᖅᑐᒍ ᑕᕆᐅᖅᑰᖃᑦᑕᖅᑐᑦ. ᑕᒪᓐᓇ  

ᖃᐅᔨᒪᑦᑎᐊᕐᓂᐊᖅᑕᕋ ᐊᒻᒪᓗ 

ᐅᖃᓪᓚᖃᑕᐅᔭᕆᐊᖃᖅᑐᒍᑦ, ᑭᓯᐊᓂᑦᑕᐅᖅ 

ᒐᕙᒪᐅᓪᓗᑕ ᐅᒥᐊᕐᔪᐊᖅᑕᐅᖃᑦᑕᕐᒥᒐᑦᑕ, 

ᐅᒥᐊᕐᔪᐊᒃᑯᑦ ᑎᑭᑕᐅᖃᑦᑕᕐᒥᒐᑦᑕ ᒐᕙᒪᐅᓪᓗᑕ. 

 

ᑭᓯᐊᓂ ᑕᒪᓐᓇ ᐅᔾᔨᖅᓱᑦᑎᐊᕐᓂᐊᖅᑕᕗᑦ 

ᐱᕚᓪᓕᐅᑕᐅᓪᓚᕆᒍᓐᓇᖅᐸᑦ ᒪᕐᕉᓐᓂᒃ, 

ᐱᖓᓱᓂᓪᓘᓐᓃᑦ ᓇᓖᕌᕐᕕᔅᓴᖃᖅᐸᑕ ᕿᑎᕐᒥᐅᑦ  

ᓄᓇᓕᖁᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

ᒪᓕᒐᓕᐅᖅᑎᐅᖃᑎᒃᑲ, ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ, ᑕᐃᒪᐃᒻᒪᓪᓗ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓯᐅᑎᐊᐱᒃ. ᒪᒥᐊᓇᖅ, ᒫᓐᓇ 

ᐅᕙᓃᙱᒻᒪᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 083 - 5(2): 

ᑎᑎᖅᑲᐅᓯᐊᑦ ᕕᒃᑕ ᓴᒻᒧᖅᑐᖅ 

ᐃᓕᓐᓂᐊᕕᒻᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ (ᑕᐅᑐᓐᖏ) 
 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ. 

ᓴᖅᑭᖅᑎᑦᑎᔪᒪᓪᓗᖓ ᑖᓐᓇ ᑎᑎᕋᖅᑕᐅᓯᒪᔪᖅ 

ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒧᑦ ᐃᒡᓗᓕᒑᕐᔪᖕᒥᑦ 

ᐃᓱᒫᓗᒋᔭᖃᕐᒪᑕ ᐃᓕᓯᐅᓰᑦ ᓄᓇᓕᕋᓛᒥᑦ 

ᐲᖅᑕᐅᖏᓐᓇᖃᑦᑕᕐᓂᐊᖅᐸᑕ ᐅᕝᕙᓘᓐᓃᑦ 

ᐃᓕᓯᐅᑎᑖᖃᑦᑕᖏᑉᐸᑕ. ᐅᑭᐅᑦ ᓈᒃᐸᑕ 

ᐃᓕᓯᐅᓯᖃᑦᑎᐊᕈᓐᓃᕐᓂᐊᖅᑐᖅ ᓄᓇᓕᕋᓛᖅ. 

ᑕᐃᒪ. ᖁᔭᓐᓇᒦᒃ, ᑎᑎᖅᑲᖅ ᓴᖅᑭᑉᐸᕋ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᑲᔪᓯᓚᐅᖅᑕ. 14. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. 15. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᓕᕆᔭᐅᓂᐊᖅᑐᑦ 

ᐱᖁᔭᒃᓴᑦ ᓇᐃᓴᐅᑎᓖᑦ 2, 9, 10, ᐊᒻᒪᓗ 11, 

ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᐊᖁᐊᖅ.  

 

ᑲᑎᒪᑐᐃᓐᓇᓂᕐᒧᑦ ᐱᒋᐊᓚᐅᙱᓂᑦᑎᓐᓂ ᒫᓐᓇ  

ᓄᖅᑲᖓᑲᐃᓐᓇᓂᐊᖅᑐᒍᑦ 10-ᒥᓂᒥᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 10:48ᒥ ᑲᔪᓯᓪᓗᑎᒃ 

11:03ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᓂᖅ ᒪᑐᐃᕈᒪᓕᕋᒃᑯ. 

ᑕᐃᒪ ᑲᑎᒪᑐᐃᓐᓇᕐᓂᒃᑯᑦ ᐅᑯᐊ 

ᑲᒪᒋᔭᕆᐊᖃᕋᑦᑎᒍ ᐱᖁᔭᒃᓴᐃᑦ 2, 9, 10, ᐊᒻᒪ 

11. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᖓᔪᒍᑦ ᕿᒥᕐᕈᓂᖅ ᒪᓕᒐᒃᓴᖅ 9, 

ᐊᑭᑐᔪᖅᑐᖅᑐᓂᒃ ᑮᓇᐅᔭᖅᑐᕈᑎᒃᓴᖏᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᒃ ᐊᒻᒪᓗ ᐱᕕᖃᕈᑦᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᒃᐱᑖ ᑖᓐᓇ ᓯᕗᓪᓕᕐᒥ ᑲᒪᒋᓂᐊᖅᑕᕗᑦ 

ᐱᖁᔭᒃᓴᖅ 9?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

− ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᓂ ᑕᕝᕙᓂ 

ᓵᑦᑎᓐᓃᖃᑎᖃᕈᒪᕖᑦ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒨᖁᓪᓗᒋ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑏᒃ.  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐊᕿᐊᕈᖅ ᑭᒃᑰᒻᒪᖔᑕ 

ᐅᖃᐅᓯᕆᓚᐅᒃᑭ ᐃᖅᑲᓇᐃᔭᖅᑎᑎᑦ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᑕᓕᕐᐱᓃᑦᑐᖅ ᐅᓪᓗᕆᐊᖅ 

ᕼᐋᓐᓴᓐ, ᑐᖏᓕᕋ, ᒥᓂᔅᑕᒧᑦ ᑐᖏᓕᕆᔭᐅᔪᖅ 

ᐊᒻᒪᓗ ᐅᓇ ᓴᐅᒥᓐᓃᑦᑐᖅ, ᔮᓐ ᕼᐋᑭᓐᔅ, ᒥᓂᔅᑕ 

ᑐᖏᓕᖓᑕ ᑐᖏᓕᒃᑲᓐᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᑐᙵᓱᒋᑦᑎ ᐃᖅᑲᓇᐃᔭᖅᑏᑦ. ᐃᑉᐸᒃᓴᖅ 

ᒪᑐᐃᕈᑎᓂᒃ ᐅᖃᐅᓯᖃᓚᐅᕋᑦᑕ ᐱᔭᕇᓚᐅᕋᑦᑕ. 

ᐅᖃᐅᓯᒃᓴᑐᐃᓐᓇᖅᑕᖃᖅᐹ ᒪᓕᒐᓕᐅᖅᑎᓂᑦ? ᒥᔅᑕ 

ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ, 

ᖁᔭᓐᓇᒦᒃ, ᑐᙵᓱᒋᑦᑎ ᒥᓂᔅᑕ ᐊᒻᒪᓗ ᐱᓕᕆᔩᑦ.  

ᑖᒃᑯᐊ ᑕᒪᕐᒥᒃ, ᑕᐃᒪ ᐅᖃᐅᓯᕆᓚᐅᖅᑕᑦ ᐃᑉᐸᒃᓴᖅ 

ᑖᒃᑯᐊ ᐊᑭᑐᔫᑏᑦ 2019−2020-ᒧᑦ 

ᐅᖃᐅᓯᕆᑎᓪᓗᒍ ᑖᓐᓇ ᑎᑎᕋᖅᓯᒪᔪ ᐃᓛᒃ 

ᖁᕕᐊᒋᓚᐅᖅᑕᕋ ᓲᖃᐃᒻᒪ ᖁᕕᐊᒋᔭᐅᒋᐊᖃᕐᒪᑦ. 

ᑖᒃᑯᐊ ᐃᖃᓗᐃᓪᓗ ᒥᑦᑎᒪᑕᓕᓪᓗ ᑖᒃᑯᐊ 

ᐅᖃᐅᓯᕆᔭᑐᐊᕆᓚᐅᕐᒪᒋᒃ ᓲᖃᐃᒻᒪ ᑖᒃᑯᐊ 

ᐱᕙᓪᓕᐊᓪᓚᕆᒃᑎᓪᓗᒋᑦ. ᑭᓯᐊᓂ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᖓᐃᓛᒃ ᑖᓐᓇ 

ᐅᖃᐅᓯᕆᓚᐅᖅᑕᖓ ᐅᖃᖅᓯᒪᑎᓪᓗᒍ ᑖᒃᑯᐊ 

ᐊᖏᔫᑎᑦ ᐃᓛᒃ ᐱᖁᑎᕐᔪᐊᑦ ᓄᓇᓕᖕᓄᑦ 

ᑖᒃᑯᓄᖓ ᐊᑦᑕᕐᓇᖅᑕᐃᓕᒪᑕᐃᓕᓂᕐᒧᓪᓗ ᐊᒻᒪᓗ 

ᐅᒥᐊᕐᔪᐊᓄᑦ ᐊᑐᐃᓐᓇᐅᓂᖅᓴᐅᓂᐊᕐᓂᖏᓐᓂᒃ 

ᐅᖃᐅᓯᕆᑎᓪᓗᓂᔾᔪᒃ.  
 

ᑖᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᕋ 

ᓇᓗᓇᙱᑦᑐᖅ ᓄᓇᓕᓕᒫᑦ ᓄᓇᓖᑦ ᑕᒪᕐᒥᒃ 

ᐅᒥᐊᕐᔪᐊᖅᑕᐅᕙᖕᒥᒐᑦᑕ ᑖᒃᑯᐊᑐᐊᖑᙱᒻᒪᑎᒃ 

ᓇᓗᓇᙱᑦᑐᖅ ᑕᒪᓐᓇ ᐊᕗᖓ ᐅᖓᓯᒃᑐᒧᑦ 

ᑕᐅᑐᒐᓱᒃᑯᑦᑕ ᑕᒪᒃᑯᐊᑦᑕᐅᖅ ᓄᓇᓖᑦ 

ᐊᓯᖏᑦᑕᐅᖅ ᓇᓗᓇᙱᑦᑐᖅ 

ᑕᐃᒪᓐᓇᐃᑦᑐᖅᑖᕆᐊᖃᕋᔭᖅᑐᒃᓴᐅᓛᕐᒪᑕ 

ᒥᑭᑦᑑᑎᓂᒃ ᒫᓐᓇ ᐱᑕᖃᕐᒪᑦ. ᑖᓐᓇ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑲᐅᔭᕋ, ᐃᒃᓯᕙᐅᑖᖅ, 

ᑖᒃᑯᐊᑐᐊᒃ ᓄᓇᓕᑐᐊᒃ ᑖᒃᑯᐊᑐᐊᖑᙱᒻᒪᑎᒃ 

ᑕᐃᒪᓐᓇᐃᑦᑐᖅᑖᕆᐊᖃᕐᓂᖓᓂᒃ ᑖᔅᓱᒥᖓ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᖓᐃᓛᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐃᑦ. ᒥᔅᑕ ᕿᙳᖅ.  
 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᙵᓱᓪᓕ ᐃᑲᔪᖅᑎᒋᔭᐃᓄᓪᓗ.  

 

ᑖᒃᑯᐊ ᐱᒋᐊᕈᑖᓂ ᑎᑎᕋᖅᕼᐃᒪᔪᑦ ᐊᑏᑦ ᓄᓇᓖᑦ 

ᑎᑎᕋᖅᕼᐃᒪᐅ’ᒪᑕ. ᐃᑲᔪᖅᑕᐅᒋᐊᖃᓕᕈᒫᖅᑐᑦ 

ᕼᐃᕗᒃᕼᐊᒥ. ᑖᒃᑯᐊ ᐅᖃᐅᕼᐃᕆᕙᕋ ᑎᑭᓪᓗᒋᑦ 

ᓄᓇᓖᑦ ᐊᐱᕆᔪᖃᙱᒃᑲᓗᐊᖅᑎᓪᓗᒍ ᕼᐅᓇᒥᒃ 

ᐊᑐᕆᐊᖃᖅᑐᒥᒃ ᑕᑯᓪᓗᓂ 

ᐃᒪ’ᓈᓪᓕᖅᐹᓪᓕᕐᓇᕐᒪᑦ.  

 

ᑕᓪᕙ ᐅᐱᙶᑦ ᐊᓪᕌᓂᐅᓕᖅᑐᖅ ᑎᑭᕼᐃᒪ’ᒪᑕ 

ᑭᕝᒐᖅᑐᖅᑕᒻᓄᑦ ᓄᓇᒻᓄᑦ ᒪᓪᕉᖕᓄᒃ. ᑕᑯᔪᖅ 

ᓇᓗᓇᙱᑦᑐᑦ ᖃᓄᖅ ᑐᒃᕼᐃᖅᑐᖅᑕᐅᖃᑦᑕᖅᑐᓂᒃ,  

ᐅᕙᒍᑦ ᑐᒃᕼᐃᖅᑐᖃᑦᑕᕋᑉᑕ ᒪᓕᒐᓕᐅᖅᑎᐅᔪᑎᒍᑦ 

ᓄᓇᑉᑎᒻᓄᑦ. ᑭᕼᐃᐊᓂ ᖃᐅᔨᒪᔭᐅᒐᓗᐊᖅᑎᓪᓗᒍ 

ᓇᖕᒥᓂᖅ ᑕᑯᔭᐅᙱᑦᑎᓪᓗᒍ 

ᐱᔭᕆᐊᑐᔫᓕᖃᑦᑕᕐᒪᑦ ᑐᒃᕼᐃᖅᑐᖅᑕᐅᔪᖅ. 

ᑖᒻᓇ ᑖᒃᑯᐊ ᑎᑎᕋᖅᕼᐃᒪᔪᑦ ᖁᕕᐊᓇᖅᑯᑦ 

ᕼᐃᕗᓂᕐᒥ ᑕᑯᔮᓪᓕᕈᒥᓇᕐᓇᕐᓂᐊᖅᑯᑦ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᑎᑐᐃᓐᓇᐃᑦ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᖃᐅᓯᑐᐃᓐᓇᖅ ᓄᕖᕝᕙ 2005−ᒥ ᑖᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓ ᓴᖅᑭᑦᑎᓚᐅᕐᒪᑕ ᑐᓴᖅᑎᑦᑎᔾᔪᑎᓂᒃ 

ᒥᑭᔫᑕᐅᓂᖅᓴᓄᑦ ᐅᒥᐊᒃᑯᕕᒃ. ᑕᐃᓐᓇ ᐅᓂᒃᑳᖅ 

ᑕᑯᓚᐅᙱᑕᕋᓗᐊᕋ ᑕᑯᓂᐊᖅᐸᕌ ᑕᐃᑲᓂ 

ᐅᓂᒃᑳᕐᒥ ᐃᒡᓗᓕᒑᕐᔪᒃ ᐅᖃᐅᓯᕆᓯᒪᖕᒪᑦ 

ᐊᐅᔭᐅᓚᐅᖅᑐᒥ $8,000−ᓂᑦ ᑮᓇᐅᔭᖅᑐᓚᐅᕐᒪᑕ 

ᒥᑭᔪᒧᑦ ᐅᒥᐊᒃᑯᕕᖓᓄᑦ ᑲᖏᖅᖠᓂᕐᒧ 

$250,000−ᕌᓚᐅᖅᖢᓂ. ᐱᔭᕇᖅᖢᓂ, ᑭᓯᐊᓂ 

ᐃᒡᓗᓕᒑᕐᔪᒃ ᐊᖏᓂᖅᓴᒥᒃ ᐅᒥᐊᒃᑯᕕᖃᕐᒥᖕᒪᑦ 

ᑐᓚᒃᑕᕐᕕᖕᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᐃᑦ, ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᖁᔭᒋᔪᒪᓪᓗᒍ ᒥᓂᔅᑕ ᐅᖃᐅᓯᖃᓚᐅᕐᒪᑦ ᑕᕆᐅᕐᒥ 

ᐱᖁᑎᕐᔪᐊᖕᓂ ᑖᓐᓇ ᐅᖃᒃᑲᓐᓂᕈᒪᓪᓗᒍ 

ᒪᓕᒐᓕᐅᖅᑎᐅᖃᑎᒪ ᐃᓱᒫᓗᒋᔭᖓ. ᑕᒪᒃᑯᐊ 

ᑕᕆᐅᕐᒥ ᐱᖁᑎᕐᔪᐊᑦ 

ᐱᕙᓪᓕᐊᓯᒪᙱᑦᑐᒻᒪᕆᐅᖕᒪᑦ ᓄᓇᕗᒻᒥ. 

ᓯᕗᓂᒃᓴᒥᖃᐃ ᑕᑯᔪᒥᓇᑦᑎᐊᕋᔭᖅᑐᖅ 

ᑮᓇᐅᔭᖃᖅᑎᑦᑎᓂᒻᒪᕆᖕᒥ ᑕᒪᑐᒧᖓ. ᑕᒪᓐᓇ 

ᓄᑖᖑᖅᑰᙱᒻᒪᑦ ᒥᓂᔅᑕᒧᑦ ᑐᓴᐅᒪᑦᑎᐊᖅᑰᖅᑕᖏᑦ 

ᑕᒪᒃᑯᐊ. ᑖᒃᑯᐊ ᓂᕈᐊᖅᑎᕆᔭᕗᑦ ᕿᓂᕐᒪᑕ 

ᑖᒃᑯᓇᓂ ᐅᖃᐅᓯᒃᓴᑐᐃᓐᓇᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᐃᑦ. 

ᑕᑯᙱᓐᓇᒪ. ᑕᐃᒪ ᒪᑉᐱᖅᑐᒐᖏᑎᒍᑦ 

ᕿᒥᕐᕈᐊᕐᓂᐊᕋᑦᑕ ᐱᓕᕆᕝᕕᐅᑉ 

ᑮᓇᐅᔭᖅᑐᕈᓯᖏᓐᓂᑦ K-3−ᒥ ᐱᒋᐊᕐᓗᑕ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐃᖏᕐᕋᔪᓕᕆᓂᖅ. ᐊᐱᖅᑯᑏᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᒃᑲᓐᓂᖅ. ᑕᒫᓂ ᐊᕐᕌᒍᑉ ᐱᒋᐊᕐᓂᖓ 

ᒪᓕᒐᓕᐅᕐᕕᖕᒥ ᐊᖏᖅᓯᓚᐅᕐᒪᑕ $100,000 

ᑖᒃᑯᓄᖓ 2018−2019 ᐊᑭᑐᔪᖅᑐᕈᑎᒃᓴᓄᑦ 

ᑕᒪᒃᑯᐊ ᐸᕐᓇᒃᐸᓪᓕᐊᓂᕐᒧᑦ. ᓇᓕᐊᓪᓚᑦᑖᖅ ᒫᓐᓇ 

ᖃᐅᔨᓴᕐᓂᖅᑕᖃᖅᓯᒪᕙ ᐅᓪᓗᒥ 2018-19 

ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᓇᐅᔮᑦ ᒥᕝᕕᖓ ᖃᓄᖅ 

ᑕᑭᓪᓕᒋᐊᒃᑲᓐᓂᕈᓐᓇᕋᔭᕐᒪᒃᑭᐊᖅ 

ᖃᐅᔨᓴᖅᐸᓪᓕᐊᔭᕗᑦ ᑖᒃᑯᐊ ᑮᓇᐅᔭᐃᑦ ᐊᑐᓱᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$100,000-ᑕᖃᕐᒪᑦ ᓴᓂᕐᕙᐃᔪᖃᕐᒪᑦ 

ᖃᐅᔨᓴᕈᑎᒃᓴᓂᒃ ᐱᓕᕆᕝᕕᒃᓯ 2019-2020 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᓄᑦ, 

ᖃᓄᐃᑦᑐᓪᓚᑦᑖᓂᒃ ᖃᐅᔨᓴᕐᓂᒃᓴᓂᒃ 

ᑲᔪᓯᑎᑦᑎᒋᐊᕐᓂᐊᖅᐸᑦ 2018-2019-2020 

ᐊᕐᕌᒍᕆᓂᐊᖅᑕᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᐅᖓ ᑖᔅᓱᒧᖓ 

ᐊᕐᕌᒎᓂᐊᖅᑐᒧᑦ ᐊᕐᕌᒍᓄᑦ ᐊᕙᑎᓄᑦ  

ᐱᑕᖃᕆᐊᓖᑦ ᖃᐅᔨᓴᖅᑕᐅᔭᕆᐊᓖᑦ ᓄᓇᕗᓕᒫᒧᑦ 

ᐱᑐᖃᐅᓕᕐᒪᑦ. ᐱᑐᖃᙳᕇᕐᓂᐊᓕᕐᒪᑦ. ᑕᐃᒪ 

ᖃᐅᔨᓴᕐᓂᕐᒧᑦ ᑮᓇᐅᔭᕗᑦ ᐊᑐᕐᓗᒋᑦ 

ᓄᑖᙳᖅᑎᕆᐊᖃᖅᑐᑦ ᐱᐅᓯᒋᐊᕐᓗᒍᓗ ᐊᕐᕌᒍᓄᑦ 

ᐊᕙᑎᓄᑦ ᐸᕐᓇᐅᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ 

ᐊᕐᕌᒎᑉ ᐱᒋᐊᕐᓂᖅ ᒪᓕᒐᓕᐅᕐᕕᒃ $210,000−ᓂᒃ 

ᐊᖏᖅᓯᓚᐅᕐᒪᑕ ᑮᓇᐅᔭᓂᑦ ᐃᓚᒋᓕᒃ 2018-

2019 ᐊᑭᑐᔪᖅᑐᕈᑎᒃᓴᖏᓐᓄᑦ ᑖᒃᑯᐊ 

ᐱᑐᖃᙳᖅᐸᓪᓕᐊᔪᑦ  

ᓄᑖᖑᖅᑎᑦᑎᓂᖅ. ᖃᓄᐃᑦᑐᓪᓗᓚᑦᑖᓂᒃ 

ᓄᑖᙳᖅᑎᕆᓂᕐᓂᒃ ᐅᓪᓗᒥᒧᑦ ᐱᓕᕆᐊᖑᓯᒪᕙᑦ 

2018−2019 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑕᒪᒃᑯᓄᖓ ᐱᑐᖃᙳᖅᐸᓪᓕᐊᔪᓄᑦ ᑖᓐᓇ 

ᐊᑕᐅᓯᕐᒧᑦ ᐱᓕᕆᐊᖅ ᑐᕌᖓᓪᓛᑦᑖᖅᑐᓄᑦ 

ᐊᕐᕕᐊᕐᒥ ᐊᑐᖅᑐᐊᓂᕐᒧᑦ. ᑕᐃᒪ ᒪᓕᒐᓕᐅᖅᑏᑦ 

ᖃᐅᔨᒪᔪᒃᓴᐅᖕᒪᑕ ᑖᒃᑯᐊ ᐱᓕᕆᕝᕖᑦ ᓄᑖᓂᒃ 

ᐊᒡᓚᒡᕕᒃᑖᕐᓂᐊᕐᒪᑕ. ᑕᐃᒪᓕ ᐱᓕᕆᕝᕕᒃᐳᑦ 

ᐃᓚᐅᖃᑕᐅᖕᒪᑦ ᑕᕝᕙᓂ, ᑖᓐᓇ 

ᐱᑐᖃᙳᖅᐸᓪᓕᐊᔪᓄᑦ ᑮᓇᐅᔭᖁᑎᖏᓐᓂᑦ. 

ᑕᒪᒃᑯᐊ ᐊᕐᕕᐊᓂ ᐊᑐᖅᑐᐊᖅᑕᐅᔪᑦ 

ᐱᐅᓯᒋᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

$327,000-ᓂᒃ ᓴᓂᕐᕙᒃᑕᐅᓯᒪᖕᒪᑕ 

ᐱᑐᖃᙳᖅᐸᓪᓕᐊᔪᓄᑦ.  

ᑕᕝᕙᓂ ᐱᓕᕆᕝᕕᒃᓯ 2019-2020−ᓄᑦ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᒃᓴᓄᑦ 

ᖃᓄᐃᑦᑐᓪᓚᑦᑖᓂᒃ ᐸᕐᓇᒃᓯᒪᕕᓰ 2019-2020 

ᐊᕐᕌᒍᕆᓂᐊᖅᑕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1634 

 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ)... ᐸᕐᓇᒐᓱᒃᑕᕗᑦ ᑖᒃᑯᐊ ᒪᕐᕉᒃ 

ᐃᒡᓗᖁᑎᕗᑦ ᐳᓚᕋᖅᑎᓄᑦ ᐃᒡᓗᖁᑎᒋᔭᐅᔪᑦ 

ᑕᑉᐹᓂ ᒥᑦᑎᒪᑕᓕᖕᒥ ᐅᖅᓱᐊᓗᖃᐅᑎᖓ 

ᓄᑖᕈᕆᐊᖃᕐᒪᑦ ᐊᒻᒪᓗ ᓴᓂᕋᔭᖕᒦᑦᑐᖅ 

ᑖᓐᓇᑦᑕᐅᖅ ᐃᒡᓗᖁᑎᕗᑦ ᑕᐃᒪᓐᓇᑦᑕᐅᖅ 

ᓄᑖᕈᖅᑎᑦᑕᕆᐊᕐᒥᖕᒪᑕ ᑖᒃᑯᐊ 

ᐅᖅᓱᐊᓗᖃᐅᑎᒃᓴᖏᓐᓄᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓪᓗᒋᑦ ᐊᕐᕌᒍᓄᑦ ᐊᕙᑎᓄᑦ ᐱᖁᑎᕐᔪᐊᓄᑦ 

ᐅᖃᐅᓯᕆᖅᑲᐅᔭᐃᑦ, ᑕᐃᓐᓇ ᐱᑕᖃᕆᐊᖃᙱ. 

ᓴᓂᑭᓗᐊᖅ ᑕᑯᒍᕕᐅᒃ ᓴᓂᑭᓗᐊᕐᒥᒎᖅ ᒥᕝᕕᖓ 

2013−ᒥ ᖄᓕᖅᑕᐅᒃᑲᓐᓂᓚᐅᕐᒪᑦ. ᐅᖃᕆᓪᓗᑎᒡᓗ 

ᑖᒃᑯᐊ ᑐᐊᐸᐃᑦ ᓄᐊᑕᐅᓯᒪᓂᖏᑦ 2016−ᒥ 

ᐱᑐᖃᙳᕐᓂᐊᕐᓂᕋᖅᓯᒪᔪᑦ. ᖃᐅᔨᒪᓪᓗᖓ 

ᖄᓕᖅᑕᐅᖃᓐᓂᖅᑎᓪᓗᒍ ᒥᕝᕕᒃ ᑕᐃᒃᑯᐊ ᑐᐊᐸᐃᑦ 

ᓄᐊᑕᐅᓯᒪᔪᑦ ᓄᙳᑕᐅᑲᓴᑦᑎᐊᓚᐅᕐᒪᑕ. 

ᖃᖓᑭᐊᖅ ᒐᕙᒪᒃᑯᑦ ᓂᕆᐅᒃᐸᑦ 

ᑳᑐᕌᒃᑦᑖᑎᑦᑎᓂᐊᕆᐊᖓ ᑖᓐᓇ ᑐᐊᐸᐃᑦ 

ᓄᐊᑕᐅᒃᑲᓐᓂᖁᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᐊᕿᐊᕈᖅ.   

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒡᓗ 

ᒪᓕᒐᓕᐅᖅᑎ ᑖᓐᓇ ᐅᖃᐅᓯᕆᒻᒪᒍ. ᑕᕝᕙᓂ 

ᐊᕐᕌᒍᓄᑦ ᐊᕙᑎᓄᑦ ᐱᑐᖃᐅᓕᖅᑐᓂᒃ 

ᖃᐅᔨᓴᕐᓂᖅ. ᑖᓐᓇ ᓄᑖᙳᕆᐊᕆᐊᖃᕐᒪᑦ 

ᖃᐅᔨᓴᕐᓂᖅ ᑕᐃᒫᒃ ᐸᕐᓇᒃᓯᒪᔪᒍᑦ ᓇᓗᓇᐃᖅᓯᓗᑕ 

ᖃᖓᒃᑯᑦ ᓄᐊᑦᑎᒃᑲᓐᓂᕋᔭᕆᐊᖃᕐᒪᖔᑕ ᑐᐊᐸᓐᓂᒃ 

ᒥᕝᕕᖕᓄᑦ ᖄᒃᑲᓐᓂᒃᓴᐅᔪᓂᒃ. ᑕᐃᒪ ᒫᓐᓇ 

ᐸᕐᓇᐅᑎᓪᓚᑦᑖᑯᓗᖕᓂᒃ ᓴᓂᑭᓗᐊᕐᒧᑦ ᑐᕌᖓᔪᒥᒃ 

ᐱᓯᒪᙱᑦᑐᖓ, ᑭᓯᐊᓂ ᑖᓐᓇᐅᖕᒪᑦ ᐊᕙᑎᓄᑦ 

ᐱᔭᕆᐊᓕᖕᓄᑦ ᓇᓗᓇᐃᖅᑕᐅᒐᔭᖅᑐᑦ ᐃᓚᒋᖕᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᓯᖃᖅᑲᐅᖕᒪᑦ 

ᓄᑖᙳᕆᐊᕆᐊᖃᕐᓂᖏᑦ ᐱᑕᖃᕆᐊᓖᑦ ᐊᕙᑎᓄᑦ 

ᐊᕐᕌᒍᓄᑦ. ᖃᖓᑭᐊᖅ ᓂᕆᐅᒋᕙᐅᒃ ᖃᖓ 

ᐱᔭᕇᕋᔭᕆᐊᖓ? ᑖᓐᓇ ᒪᓕᒐᓕᐅᑎᓄᑦ 

ᕿᒥᕐᕈᔭᐅᔪᓐᓇᖅᓯᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᔅᓯᕙᐅᑖᖅ, 

ᒪᒥᐊᓇᖅ ᐅᖃᖅᑎᐅᓂᕋᓖᕋᑖᕋᓗᐊᕋᒃᑭᑦ 

ᐃᔅᓯᕙᐅᑖᖅ.  

 

ᑖᓐᓇ ᑕᕝᕙᓂ ᐊᕐᕌᒎᔪᒥ ᐱᓕᕆᐊᕆᓚᐅᕐᓗᑎᒍᑦ 

ᑕᒪᒃᑯᐊ ᕿᒥᕐᕈᐊᕆᐊᖃᕐᓂᐊᕐᒥᒐᑦᑎᒍᑦ ᑖᓐᓇ 

ᑕᒫᓂ ᐊᕐᕌᒎᔪᒥ ᐱᓕᕆᓇᓱᓐᓂᐊᖅᑕᕗᑦ 

ᐅᒡᓗᖁᑎᓪᓚᑦᑖᒥᒃ ᐋᖅᑭᔅᓯᓯᒪᓇᖓ ᐊᒻᒪᓗ 

ᑕᒪᒃᑯᐊ ᑕᐃᓐᓇ ᒫᓐᓇᐅᔪᖅ ᐊᕐᕌᒍᓄᑦ 20−ᓄᑦ 

ᐸᕐᓇᑦᑕᐅᓯᒪᖃᑦᑕᖅᑐᖅ ᑕᒪᒃᑯᐊ ᐃᓗᓕᖏᑦ 

ᑮᓇᐅᔭᓂᒃ, ᑖᒃᑯᐊ ᑐᔅᓯᕋᖅᑕᕗᑦ ᒫᓐᓇᐅᔪᖅ 

2019−20... ᑖᓐᓇ ᑕᐅᑐᒃᑯᑦᑎᒍᑦ 20-ᓄᑦ 

ᐊᕐᕌᒍᓄᑦ ᐸᕐᓇᑦᑕᐅᓯᒪᔪᖅ ᐊᒥᒐᕐᒪᑦ ᑭᓯᐊᓂ 

ᐊᓯᖏᑦᑎᒍᑦ ᕿᓂᖃᑦᑕᕋᑦᑕ ᐊᒻᒪᓗ ᑖᒃᑯᐊ 

ᒐᕙᒪᑐᖃᒃᑯᑎᒍᑦ ᐊᐱᕆᖃᑦᑕᖅᓱᑎᒍᑦ ᑖᒃᑯᐊ 

ᐊᔾᔨᒌᙱᑦᑐᐊᕐᔪᓂᑦ ᐊᑐᐃᓐᓇᖃᖅᑎᖃᑦᑕᕐᒪᑕ 

ᓄᓇᕘᒧᑦ ᐊᒻᒪ ᑲᓇᑕᓕᒫᒧᑦ ᑕᕝᕘᓇᑦᑕᐅᖅ 

ᑮᓇᐅᔭᓂᑦ ᓂᕆᐅᓐᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐳᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᕝᕕᒻᒥ ᐊᐅᓪᓚᕆᐊᖅᑐᕐᕖᑦ ᖃᖓᑕᓲᒧᑦ 

ᐊᐅᓪᓚᕆᐊᖅᑐᕐᕖᑦ ᐱᓪᓗᒋᑦ. ᓴᓂᑭᓗᐊᕐᒥ 

ᖃᖓᑕᓲᑦ ᐊᖅᑯᓵᕋᐃᒻᒪᑕ. ᑕᐃᒪ ᑕᐃᒃᑯᐊ ᑎᒥᒃᑯᑦ 

ᐊᔪᕈᑎᓖᑦ ᐊᔅᓴᓗᐊᒥᓪᓘᓐᓃᑦ ᐱᓱᒍᓐᓇᙱᑦᑐᐃᑦ, 

ᓂᐅᒋᐊᖃᕋᐃᒻᒪᑕ ᖁᐃᔭᖅᑐᕐᓗᑎᓪᓘᓐᓃᑦ 

ᖃᖓᑕᓲᒧᑦ ᐅᑎᑲᓐᓂᕆᐊᖃᕐᓂᐊᕐᓗᑎᒃ 

ᑕᐃᒪᐃᒋᐊᖃᕋᐃᒻᒪᑕ ᖃᖓᑕᓲᒥ 

ᑲᐃᓪᓗᐊᖅᑕᐅᒋᐊᖃᓲᑦ ᐅᐃᔾᔭᓚᑦᑐᓂᐅᒃ ᑖᓐᓇ 

ᐊᐅᓪᓚᕆᐊᖅᑐᕐᕕᒃ ᓯᕗᓂᐊᒍᖔᖅ 

ᐃᓯᕆᐊᖅᑐᕐᕕᖓᒍᑦ ᐊᐃᔾᔭᓪᓚᒍᔭᐅᓗᓂ ᑭᓯᐊᓂ 

ᐃᓯᕈᓐᓇᐸᒻᒪᑕ. ᖃᖓᓕᐅᑯᐊ ᐱᓕᕆᕕᓯ ᒥᕝᕕᐅᑉ 

ᐊᐅᓪᓚᕆᐊᖅᑐᕐᕕᖓᓂ ᖃᖓᑕᓲᑉ ᒫᓂ 

ᖃᓂᒋᔭᖓᓂ ᐊᓂᕕᓕᐅᓚᕐᒪᖔᑕ ᐊᔅᓴᓗᐊᒧᑦ 

ᐊᑐᖅᑕᐅᒍᓐᓇᖅᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᒋᔭᐅᕙᓪᓚᐃᔪᖅ ᒪᓐᓇ 

ᕿᒪᒃᑲᑰᔪᓄᑦ 

ᐊᐅᓪᓚᕆᐊᖅᑐᕐᕕᓕᐅᓚᐅᖅᓯᒪᓐᓂᕐᖓᑕ 

ᐊᔅᓴᓗᐊᓂᑦ ᐃᔅᓯᕚᕆᐊᓕᓐᓄᑦ 

ᐃᓱᒪᖃᙱᑎᐊᖅᑐᑎᑦ ᐊᒥᓱᑲᓪᓚᐃᑦ 

ᐊᐅᓪᓚᕆᐊᖅᑐᕐᕖᑦ ᑕᐃᒪᐃᓕᖓᒻᒪᑕ. 

ᒪᒥᐊᒃᑲᓗᐊᖅᑐᖓ ᑕᐃᒫᒃ 

ᐊᖅᑭᑎᖅᑕᐅᓚᐅᖅᓯᒪᓂᕐᖓᑕ ᑕᐃᒃᑯᐊ 

ᐊᔅᓴᓗᐊᒦᒋᐊᖃᖅᐸᑦᑐᐃᑦ ᐃᔅᓯᕚᖅᑐᑎᒃ 

ᐊᔅᓴᓗᐊᓕᒻᒥ. ᒪᒥᐊᕝᕕᒋᕙᒃᑲ ᑕᐃᒫᒃ 

ᐊᖅᑭᑎᖅᑕᐅᓂᕐᖓᑕ.  
 

ᒫᓐᓇᓕ ᐸᕐᓇᐅᑎᖃᖅᑐᒍᑦ ᓄᑖᓂᑦ ᓴᓇᒐᐃᒍᑦᑕ 

ᐊᐅᓪᓚᕆᐊᖅᑐᕐᕕᓂᑦ ᓴᓇᒋᐊᖅᓯᓂᐊᕋᐃᒍᑦᑕᓗ 

ᐊᐅᓪᓚᕆᐊᖅᑐᕐᕕᓂᑦ ᐃᓚᒋᕙᓕᖅᑐᒍ ᑕᒪᒃᑯᓂᖓ. 

ᑕᐃᒪ ᓴᓇᒋᐊᖅᓯᓯᒪᒐᑦᑕ ᖃᒪᓂ’ᑐᐊᕐᒥ 

ᐊᐅᓪᓚᕆᐊᖅᑐᕐᕕᖓᓂᑦ ᐃᓚᖓ ᑕᕝᕙ 

ᐋᖅᑭᑎᖅᑕᐅᑎᑕᕗᑦ ᐊᔅᓴᓗᐊᒥᑦ ᐃᔅᓯᕚᕆᐊᖃᓲᓄᑦ 

ᐊᐅᓪᓚᕆᐊᖅᑐᕈᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐳᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓴᓇᒋᐊᖅᓯᒐᐃᒍᔅᓯᒐᓰᓛᒃ ᐱᐅᔪᖅ ᑖᓐᓇ 

ᐃᓚᓕᐅᑎᖃᑦᑕᕋᔅᓯᐅᒃ ᐊᐅᓪᓚᕆᐊᖅᑐᕐᕕᒻᒧᑦ. 

ᑕᐃᒃᑯᐊᓕᑭᐊᖅ ᐱᑐᖃᐅᓂᖅᓴᐃᑦ ᐃᓪᓗᐃ? 

ᖃᖓᓕ ᑕᐃᒃᑯᐊ ᓴᓇᕕᒋᒋᐊᕋᓱᓛᖅᑭᓯᐅᒃ 

ᐊᔅᓴᓗᐊᒥᑦ ᐃᔅᓯᕚᕆᐊᖃᓲᓄᑦ ᐊᔅᓴᓗᐊᓕᒻᒥ? 

ᒫᓐᓇᓕ ᖃᐅᔨᒪᔭᒃᑯᑦ 

ᐸᕐᓇᐅᑎᑕᖃᙱᑎᐊᖅᑑᔭᕐᖓᑦ ᓴᓕᑭᓗᐊᖅ 

ᐃᓚᔭᐅᓂᐊᕆᐊᖓ ᐊᐅᓪᓚᕆᐊᖅᑐᕐᕕᖓ 

ᑕᐃᒪᐃᑦᑐᓂᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑖᖅ (ᑐᓵᔨᑎᒍᑦ):  ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ 

ᐸᕐᓇᐅᑎᖓᙱᑦᑐᒍᑦ ᒫᓐᓇᑦᑕᐅᑎᒋ 

ᐊᐅᓪᓚᕆᐊᖅᑐᕐᕕᓐᓄᑦ ᐸᕐᓇᐅᑎᖃᙱᑦᑐᒍᑦ 

ᓴᓇᒋᐊᓕᕋᐃᒐᑦᑎᒍᑦ ᑭᓯᐊᓂ ᐱᕙᒃᑲᑦᑎᒍ. 

ᐱᖃᓯᐅᑎᒻᒥᔪᑦ ᐊᐅᓪᓚᕆᐊᖅᑐᕐᕕᑐᖃᐃᑦ. 

ᓴᓇᒋᐊᖅᑕᐅᓂᐊᖅᑲᑕ ᑖᓐᓇ 

ᐃᓚᓕᐅᑎᔭᐅᖃᑦᑕᓲᖅ ᓴᓇᒋᐊᖅᓯᓂᕆᔭᑦᑎᓐᓄᑦ 

ᐃᓪᓗᑐᖃᐅᓂᖅᓴᓂᓪᓗ. 

ᑕᕝᕘᓇᑦᑕᐅᖅ ᐱᑐᖃᕈᖅᑐᐃᑦ  

ᓴᓇᒋᐊᖅᑕᐅᖃᑦᑕᖅᑎᓪᓗᒋᑦ  

ᑎᑎᖅᑎᖅᓯᒪᙱᑕᕋᓗᐊᕗᓂᓛᒃ ᓇᓕᐊᒃ 

ᐱᔭᐅᖅᑳᓚᕐᒪᖔᖅ ᑭᓱᑦ ᓴᓇᔭᐅᓛᕐᒪᖔᑕᓗ. 

ᑕᕝᕘᓇᑦᑕᐅᖅ ᐃᓚᒋᐊᖅᑕᐅᖃᑦᑕᕈᓐᓇᒥᒻᒪᑕ 

ᓱᕋᓚᐅᖅᑎᓐᓇᒋᑦ ᓴᓇᒋᐊᖅᑕᐅᖃᑦᑕᕈᑎᔅᓴᓄᑦ. 

ᐅᖅᓱᐊᓗᖃᐅᑏᑦ ᑕᐃᒃᑯᐊ ᐊᓯᓂᒋᐊᓕᕗᑦ ᑕᕘᓇ 

ᐱᖃᑦᑕᐸᒻᒪᑕ ᑮᓇᐅᔭᖏᑦ 

ᓄᖑᑐᐃᓐᓇᕆᐊᖃᕐᒥᔭᕋᓗᐊᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐅᓇ ᐅᖃᐅᓯᕆᖃᑦᑕᖅᓯᒪᒻᒥᔭᕋ 

ᓱᔭᐅᓚᐅᖅᓯᒪᙱᑎᐊᕐᒥᔪᑦᑕᐅᖅ ᐅᓪᓗᒥ 

ᐆᑦᑐᑲᓐᓂᓚᐅᕐᓂᐊᕋᒪ.  

 

ᐅᖃᖅᑲᐅᒻᒥᒐᒪ ᑕᐃᒪ ᖃᖓᐊᑕᓲᑦ 

ᑯᐸᐃᒻᒦᙶᖅᑐᐃᑦ ᓴᓂᑭᓗᐊᒃᑰᖅᑐᑎᑦ 

ᖃᓪᓗᓈᓕᐊᖃᑦᑕᕐᖓᑕ ᐅᑎᖅᑕᕋᐅᔭᖅᑐᑎᓪᓗ 

ᓴᓂᑭᓗᐊᒃᑯᑦ ᐊᖅᑯᓵᖃᑦᑕᕐᖓᑕ. 

ᑕᐃᒪᐃᑦᑐᖃᖅᓯᒪᒻᒪᑦ ᓂᐅᔪᖃᑦᑕᖅᑯᖅ 

ᖃᐅᔨᒪᓇᑎᒃ ᓇᒦᒻᒪᖔᕐᒥᓐᓂᒃ ᐃᓛᓐᓂᒃᑯᑦ 

ᐅᑎᙱᓐᓈᓲᑦ ᖃᑕᓲᒧᑦ ᑎᑭᑦᑐᒋᓪᓗᑎᒃ 

ᐅᐸᒐᓱᑦᑕᒥᓄᑦ ᐊᑎᖃᙱᒻᒪᑦ ᐊᐅᓪᓚᕆᐊᖅᑐᕐᕕᐅᑉ 

ᐃᓪᓗᖓᓂ ᐅᖃᖅᓯᒪᔪᒥᒃ ᓴᓂᑭᓗᐊᕐᒦᑲᔅᓯ. 

 

ᒐᕙᒪᒃᑯᑦ ᖃᐅᔨᒋᐊᕈᓐᓇᖅᑳᑦ 

ᐊᑎᓕᖅᑕᐅᒍᓐᓇᕋᔭᕐᒪᖔᖅ ᒥᕝᕕᒻᒧᑦ ᓵᖓᔪᒥᑦ 

ᐊᐅᓪᓚᕆᐊᖅᑐᕐᕕᐅᑉ ᐃᓪᓗᖓᓂ ᐊᑎᓕᐅᖅᑕᐅᓗᓂ 

ᑎᑭᑦᑐᖃᕋᐃᑉᐸᑦ ᖄᐅᔨᒪᖃᑦᑕᓂᐊᕐᖓᑕ 

ᓇᒪᙵᕐᒪᖔᕐᒥᓂ? ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑖᖅ (ᑐᓵᔨᑎᒍᑦ):  ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐊᖏᕈᓐᓇᖅᑕᕗᑦ ᑖᓐᓇ ᑕᐃᒪᐃᓛᒃ  

ᑕᓗᕐᔪᐊᓕᐊᕈᓐᓇᕈᓘᔭᔪᒻᒥᒐᒪ ᒪᑐᐃᖅᓯᑎᓪᓗᒋᑦ. 

 

ᐊᐃᑉᐹᓄᑦ ᓂᕈᐊᖅᑕᐅᓯᒪᕕᖓᓅᕋᒪ ᑐᙵᓱᒋᑦᓯ 

ᓄᓇᑦᓯᐊᕐᒧᑦ ᑕᐃᒪᐃᓕᖓᓚᐅᕐᖓᑦ. ᑕᒪᒃᑮᒃ  

ᑕᐃᑲᓃᖃᑎᒋᓚᐅᕋᒃᑭᒃ ᐅᑯᐊ ᖁᕕᐊᓇᓚᐅᖅᑐᖅ. 

ᑕᕝᕙ ᑕᐃᑲᓂ ᑕᑯᓚᐅᖅᑕᕗᑦ ᑕᕝᕙ 

ᓴᓇᒋᐊᕆᐊᓕᕗᑦ. ᕿᒪᒃᑲᑰᔪᐃᑦ ᐅᕙᑦᑎᓐᓄᑦ. 

ᐱᓗᐊᖅᑐᒥᒃ ᐳᓛᕆᐊᖅᑐᖃᖃᑦᑕᑎᓪᓗᒍ 

ᐳᓚᕋᒋᐊᖅᑐᓂᑦ ᑕᐃᒪᐃᑦᑐᖃᕆᐊᖃᓪᓚᕆᒃᑲᑦᑕ. 

ᐊᖏᖅᑕᒃᑲ ᑖᒃᑯᐊ ᐊᐅᓪᓚᕆᐊᖅᑐᕐᕕᕗᑦ 

ᐊᑎᓕᐅᖅᑕᐅᑎᓛᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑕᐃᒪ ᑕᕝᕙᓂ ᐊᕐᕌᒍᑦᑎᓐᓂ ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᖓᑦ $1 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓂᑦ. ᒐᕙᒪᑐᖃᒃᑯᑦ 

ᐋᖅᑭᒋᐊᕆᒃᑲᓐᓂᕋᓱᐊᕐᓂᖏᓐᓂᑦ.  

(ᑐᓵᔨᑎᒎᕈᓐᓃᖅᑐᖅ) ᓴᓂᕐᕙᐃᓚᐅᖅ ᐃᓛᒃ 

ᑐᓂᓯᓚᖅᓯᒪᒐᑦᑕ ᐃᓕᔅᓯᓐᓄᑦ ᑖᓐᓇᑭᐊᖅ ᐅᑉᓗᒥ 

ᖃᓄᐃᓕᖓᓕᖅᐸ? ᑕᐃᒃᑯᐊ ᒥᑦᑕᕐᕖᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒃᑯᑦ ᒐᕙᒪᒃᑯᖏᓐᓄᑦ 

ᓈᒻᒪᙱᓐᓂᕋᖅᑕᐅᓯᒪᔪᐃᑦ ᓈᒻᒪᙱᑦᑐᖃᐅᖅᑐᐃᑦ 

ᐋᖅᑭᒃᑕᐅᓯᒪᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᑎᒍᑦ ᐊᐱᕆᔪᒪᕗᖓ ᑖᓐᓇ 

ᑐᖓᓕᕋ ᒥᓂᔅᑕᐅᑉ ᑐᖓᓕᒃᑲᓐᓂ ᔮᓐ ᕼᐊᑭᓐᔅ. 

ᑖᔅᓱᒥᖓ ᑭᐅᔭᐅᖁᓪᓗᒍ ᑖᔅᓱᒪᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᐋᖅᑭᒋᐊᖁᓯᒪᔭᖏᑦ ᐋᖅᑭᒋᐊᕋᓱᑦᑕᕗᑦ. ᑖᓐᓇ 

ᑳᓐᑐᕌᒃᑯᑦ ᓄᑭᓪᓚᐅᓯᕆᔭᐅᒋᐊᓖᓪᓗ ᐱᔭᐅᑎᑕᕗᑦ 

$1 ᒥᓕᐊᕌᓗᐊᕐᓂᐊᖅᑑᒐᓗᐊᓂᓛᒃ. 

ᐱᔭᕇᖅᓯᒪᙱᑦᑐᑦ ᓱᓕ ᑭᓯᐊᓂ 

ᐱᓕᕆᐊᖑᔫᒐᓗᐊᑦ. ᑖᒃᑯᓄᖓᓗ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓄᑦ ᐅᓂᒃᑳᐸᓪᓕᐊᖃᑦᑕᖅᑐᒍᑦ 

ᐱᔭᕇᖅᐸᓪᓕᐊᓪᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒃᑯᑦ 

ᐃᑲᔪᖅᓯᒪᕙᑦ ᑮᓇᐅᔭᑦ ᒥᒃᓵᓄᑦ. ᑮᓇᐅᔭᐃᓪᓕ 

ᑮᓇᐅᔭᑭᒃᓴᖅᑐᐊᓘᖃᑦᑕᕋᑦᑕ ᐅᕙᒍᑦ ᓄᓇᕗᑦ 

ᒐᕙᒪᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᐊᐱᖅᑯᑎᑦᑎᐊᕚᓗᒃ. 

ᑕᒫᓃᓛᒃ ᐊᕐᕌᒍᓂ ᐊᕐᕌᒍᕋᓴᐅᕌᕐᔪᓕᖅᑐᐃᑦ ᑕᒪᒃᑯᐊ 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ 

ᑎᓯᓪᓕᕙᓪᓕᐊᓂᖅᓴᐅᑲᑕᕐᒪᑕ. ᐃᒪᓐᓇᐃᓕᐅᒃ ᐅᑯᐊ 

ᓱᕋᒃᓯᒪᔪᐃᑦ ᐋᖅᑭᒋᐊᖃᓕᖅᑕᓯ, 

ᑕᐃᒪᓐᓇᐃᓕᐅᖅᐸᓪᓕᐊᖏᓐᓇᖅᓱᑎᑦ. ᑭᓯᐊᓂ 

ᑮᓇᐅᔭᖁᑎᖃᕋᓗᐊᕐᒥᖕᒪᑕ ᒥᕝᕕᓐᓄᑦ 

ᐋᖅᑭᒃᓯᒋᐊᕈᑎᒃᓴᓂᑦ. ᑕᐃᑰᓇ ᑐᔅᓯᕋᖃᑦᑕᖅᑐᒍᑦ. 

 

ᐊᒻᒪᓗ ᑕᐃᓐᓇ ᒥᓂᔅᑕᕆᔭᐅᔪᖅ ᒫᓐᓇᐅᔪᖅ 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒃᑯᓐᓄᑦ 

ᑲᑎᒪᖃᑎᒋᕋᑖᑦᑎᐊᓚᐅᖅᓱᒍ ᐅᖃᐅᑎᓪᓗᒍ, 

ᐅᑭᐅᖅᑕᖅᑐᒥ ᑮᓇᐅᔭᓂᑦ 

ᐊᑐᐃᓐᓇᐅᑎᒃᑲᓐᓂᕆᐊᖃᖅᑐᓯ ᑕᐃᒃᑯᐊ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐃᖏᕐᕋᔪᓕᕆᔨᕐᔪᐊᒃᑯᑦ 

ᑲᓇᑕᒥ ᐊᑦᑕᓇᖅᑕᐃᓕᒪᔪᓕᕆᔾᔪᑎᖏᑦ ᑕᐃᒪᓐᓇ 

ᖃᐅᔨᓴᖅᑕᐅᔪᓂᑦ ᐅᖃᖅᓯᒪᔪᖅᑕᖃᓚᐅᕐᒪᑦ ᑖᒃᑯᐊ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᐃᑦ. ᑖᓐᓇ 

ᐅᖃᓪᓚᖃᑎᒌᓐᓇᕋᓱᓐᓂᐊᖅᑕᕋ. ᐊᒻᒪᓗ 

ᑐᔅᓯᕋᖃᑦᑕᕐᓂᐊᖅᑐᒍᑦ ᓲᕐᓗᒃ ᑕᐃᑰᓇ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1637 

 

 

ᖃᓪᓗᓈᑎᑑᖅᓯᒪᔪᖅ ᖃᖓᑕᓲᑦ ᐃᑲᔪᖅᑕᐅᔾᔪᑎᖏᑦ 

ᐱᓕᕆᐊᖅ ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒃᑯᑦ  

ᑐᒃᓯᕋᐃᓐᓇᖃᑦᑕᕐᓂᐊᕐᒥᔪᒍᑦ ᐊᒻᒪᓗ ᑕᒪᐅᖓ 

ᐃᒡᓗᕐᔪᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ ᓴᓂᑭᓗᐊᕐᒥᐅᑕᖅ 

ᒪᓕᒐᓕᐅᖅᑎᐅᖃᑎᕗᑦ ᓄᓇᓕᖓ $850,000−ᒥᒃ 

ᓴᓂᕐᕙᐃᓚᐅᖅᓯᒪᒐᑦᑕ ᑕᐃᓐᓇ ᐅᑕᖅᑭᕕᑐᖃᖓᖃᐃ 

ᐲᔭᖅᑕᐅᔾᔪᑎᒃᓴᖓᓂᒃ ᐊᑦᑕᒃᑰᕈᑎᒃᓴᖓᓂᒃ, 

ᐊᑦᑕᒃᑰᖅᑕᐅᔾᔪᑎᒃᓴᖓᓂᒃ. ᑖᒃᑯᐊ ᓴᓪᓕᕐᓗ 

ᕿᑭᖅᑕᕐᔪᐊᕐᓗ ᓇᓂᓯᕕᓪᓗ ᖃᐅᓱᐃᑦᑐᕐᓗ ᑖᒃᑯᐊ 

ᑖᒃᑯᓄᖓ ᐱᓕᕆᕝᕕᒋᔭᕐᓄᑦ 

ᓇᓗᓇᐃᖅᑕᐅᓯᒪᒐᓗᐊᕐᒪᑕ ᑕᒪᒃᑯᐊ ᒥᑦᑕᕐᕖᑦ 

ᓇᓗᓇᐃᖅᑕᐅᓯᒪᒐᓗᐊᕐᒪᑕ ᑕᒪᒃᑯᐊ ᒥᑦᑕᕐᕕᒻᒥ 

ᑕᒪᒃᑯᐊ ᐃᒡᓗᑐᖃᐃᑦ ᐲᔭᖅᑕᐅᔾᔪᑎᒃᓴᖓᓂᒃ. 

ᑮᓇᐅᔭᕐᒥᓪᓗ ᓴᓂᕐᕙᐃᓯᒪᔪᖃᖅᑑᔮᕋᓂ ᐅᑯᐊ 

ᐅᖃᓕᒫᖅᓱᒋᑦ. ᓱᒐᒥᑭᐊᖅ ᑕᐃᒪᐃᑉᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑕᒃᑲ ᑖᒃᑯᐊ 

ᐃᒡᓗᕐᔪᐊᑦ ᑕᐃᒪᓐᓇ ᑮᓇᐅᔭᒥᒃ 

ᐊᑐᐃᓐᓇᖃᖅᑎᑦᑎᓕᓚᐅᕐᒪᑕ ᑖᔅᓱᒧᖓ ᓴᓂᑭᓗᐊᕐᒧᑦ 

ᑐᕌᖓᓪᓗᐊᖅᑐᒥᒃ. ᑕᐃᑲᓂ $850,000−ᒧᑦ 

ᑐᕌᖓᔪᓂᑦ. ᑕᒪᒃᑯᐊᓪᓗ ᖃᐅᔨᒪᑦᑎᐊᖅᓱᑎᒍᑦ 

ᐃᒡᓗᖁᑎᕗᑦ ᐊᑐᕈᓐᓃᖅᑕᕗᑦ ᐲᔭᕆᐊᖃᖅᑕᕗᑦ 

ᑕᒫᓂᓗ ᑐᔅᓯᕋᖃᑦᑕᖅᐳᒍᑦ ᓱᓕ ᑕᕝᕙᓂ. ᑖᒃᑯᐊ 

ᐃᓚᖏᑦ ᒥᑭᔫᑎᓂᐅᖅᓴᑦ 

ᑮᓇᐅᔭᒃᑰᕈᓐᓇᓇᓱᒋᓂᐊᕋᑦᑎᒍᑦ ᑖᒃᑯᐊ 

ᐱᓕᕇᓐᓇᕋᓱᑦᓱᑎᒍᑦ. ᐊᒻᒪᓗ ᐅᖃᖅᓯᒪᓪᓗᑕ ᐊᒻᒪᓗ 

ᑐᔅᓯᕋᖅᓯᒪᓪᓗᑕ ᑕᐃᑰᓇ ᐅᑭᐅᖅᑕᖅᑐᒥ ᐊᑐᐊᒐᖓᑕ 

ᑐᙵᕕᖓᒍᑦ ᑕᒪᒃᑯᐊ ᓄᑕᐅᙱᑦᑐᐊᓗᐃᑦ 

ᕿᒪᑦᑕᐅᑐᐃᓐᓇᖃᑦᑕᕐᓂᑯᕕᓃᑦ 

ᓴᓗᒻᒪᕆᐊᖃᕐᓂᕈᔪᖏᓐᓂᑦ ᑖᒃᑯᓂᖓ ᑐᕌᖓᔪᓂᑦ 

ᐱᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᓴᓪᓕᕐᒥ 

ᑕᐃᓐᓇ ᓄᓇᓯᐅᑎᒃᑯᕕᑐᖄᓗᒃ ᑕᓪᓕᒪᓂᒃ 

ᓄᓇᓯᐅᑎᖃᕈᓐᓇᖅᐸᓪᓚᐃᔪᕐᖏᓐᓇ ᓂᕈᑐᔪᐊᓘᓪᓗᓂ 

ᐊᖏᔪᐊᓘᓪᓗᓂ. ᑖᓐᓇᑭᐊᖅ ᖃᖓ ᓴᓪᓕᕐᒥᐅᑕᑎᒍᑦ 

ᓂᕆᐅᒐᔭᖅᐱᑕ ᑮᓇᐅᔭᐃᖅᑕᐅᒐᓕᒑᒋᐊᖓᓂᒃ ᐊᒻᒪ 

ᑕᐃᑲᓂ ᓄᓇᓕᑦᑎᓐᓂ ᓇᖕᒥᓂᖁᑎᓕᖕᒥᒃ 

ᑳᓐᑐᕌᒃᑎᑦᑎᔨᖃᑦᑎᐊᕐᒪᑦ ᐅᖁᒪᐃᑦᑐᓂᒃ 

ᐱᖁᑎᖃᐅᑦᑎᐊᖅᖢᓂ ᐅᖁᒪᐃᑦᑐᓂᑦ ᓄᓇᒃᑰᕈᑎᓂᑦ  

ᑕᐃᓐᓇᑐᐊᖅ ᑳᓐᑐᕌᙱᑉᐸᖃᐃ? ᒥᓂᔅᑕ ᐊᐱᕆᔭᕋ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᒡᓗᕕᓃᑦ 

ᐊᑐᖅᑕᐅᖃᑦᑕᕐᓂᑯᕕᓃᑦ 

ᓄᓇᓯᐅᑎᒃᑯᕕᓂᕈᔪᐃᓪᓘᓐᓃᑦ ᑕᒪᒃᑯᐊ ᑮᓇᐅᔭᓂᑦ 

ᑐᔅᓯᕋᕆᐊᖃᖃᑦᑕᕋᑦᑕ ᐊᒻᒪᓗ ᐊᑭᑐᒃ $250,000 

ᐅᖓᑖᓃᓐᓂᐊᖅᑲᑦ ᑕᒫᓂ ᓴᖅᑭᔮᑦᑎᐊᕐᓗᓂ 

ᑭᓯᐊᓂ ᑕᕝᕗᖓ 

ᐃᒡᓗᕐᔪᐊᒨᕆᐊᖃᖃᓯᐅᑎᕆᐊᖃᖃᑦᑕᕐᒥᖕᒪᑦ.  

ᑖᓐᓇ ᒫᓐᓇ ᑐᔅᓯᕋᐅᑎᒋᓯᒪᙱᓐᓇᑦᑎᒍᑦ. 

 

ᑭᓯᐊᓂ ᐅᖃᐅᑎᔪᒪᕙᔅᓯ ᒪᓕᒐᓕᐅᖅᑎᖃᑎᒃᑲ 

ᑖᒃᑯᐊ ᑮᓇᔭᐅᖅᓯᐅᕐᕕᒋᖃᑦᑕᖅᑕᕗᑦ 

ᑕᒫᓂᑑᙱᑦᑐᖅ ᐃᒡᓗᕐᔪᐊᕐᒥᐅᙱᑦᑐᖅ. ᒫᓐᓇ 

ᑕᐃᒪ ᕿᓂᖅᐸᓪᓕᐊᕗᒍᑦ ᑕᐃᑰᓇ ᐅᑭᐅᖅᑕᖅᑐᒥ 

ᑐᙵᕕᖓᑎᒍᑦ ᐊᒻᒪᓗ ᑕᒪᒃᑯᐊ ᐱᓗᑎᒍᑦ. ᐄ, 

ᑖᓐᓇ ᑮᓇᐅᔭᖃᓕᖅᐸᑦ ᑕᕝᕘᓇ ᓴᖅᑭᔮᖅᑐᖅᑎᒍᑦ 

ᐃᓗᐊᕐᓂᖅᓴᐅᖃᑦᑕᕐᒪᑦ. ᑐᒃᓯᕋᐅᑎ 

ᐊᑭᑦᑐᕋᐅᑎᖁᔨᔾᔪᑎᒃᑯᓘᓐᓃᑦ ᐅᕝᕙᓘᓐᓃᑦ 

ᐱᓇᓱᐊᖁᔨᔾᔪᑎᒍᑦ ᓴᖅᑭᑦᑎᒍᒫᕆᐊᒃᓴᖅ 

ᐸᕐᓇᖕᓂᖅᓴᐅᖃᑦᑕᖅᑐᒍᑦ. ᑭᓯᐊᓂ ᑖᓐᓇ 

ᐅᖃᐅᓯᕆᔭᐃᑦ ᑕᑯᒋᐊᑦᑎᐊᒃᑲᓐᓂᕈᓐᓇᕐᓂᐊᕆᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᓴᓂᑭᓗᐊᕐᒧᑦ ᑮᓇᐅᔭᖅ $850,000 ᐊᑐᓚᐅᖅᓯᒪᔭᓯ 

ᑕᑲᓄᖓ ᓄᓇᓕᖓᓄᑦ ᑕᐃᓐᓇ ᐅᑕᖅᑭᕕᕕᓂᕈᓗᐊ 

ᐲᔭᖅᑕᐅᔾᔪᑎᒋᓚᐅᖅᓯᒪᔭᖓ. 

ᓇᑭᙶᕐᓂᑰᕙᓪᓕᑭᐊᖅ ᑖᓐᓇ $850,000 

ᐅᕙᑦᑎᓐᓂ ᑐᒃᓯᕋᖅᑕᐅᓂᑰᕙ ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓄᑦ ᑮᓇᐅᔭᓕᖅᑕᐅᓯᒪᓂᑰᕙ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᐅᕙᓂ ᐃᒡᓗᕐᔪᐊᒃᑯᑦ ᐊᖏᖅᑕᐅᓚᐅᖅᓯᒪᕗᖅ 

2018-19 ᑮᓇᐅᔭᐃᑦ ᐸᕐᓇᒃᑕᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1638 

 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒐᒥᓕᑭᐊᖅ 

ᒫᓐᓇ ᐊᐱᖅᓱᖅ ᐃᓛᒃ ᑮᓇᐅᔭᒥᒃ ᑐᒃᓯᕋᙱᑉᐱᓯ 

ᑖᒃᑯᓄᖓ ᓄᓇᓕᖕᓄᑦ ᐅᖃᐅᓯᕆᖅᑲᐅᔭᒃᑲᓄᑦ 

ᕿᑭᖅᑕᕐᔪᐊᖅ ᓴᓪᓕᒧᓪᓗ ᓇᓂᓯᕕᒃ ᐊᒻᒪᓗ 

ᖃᐅᓱᐃᑦᑐᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐅᓇ 

ᑖᒃᑯᐊ ᐊᑭᑐᔫᑏᑦ ᑮᓇᐅᔭᐃᑦ ᑐᔅᓯᕋᓕᕋᐃᕋᑦᑎᒍᑦ 

ᐊᕐᕌᒍᑕᒫᑦ ᑖᒃᑯᐊ ᐃᖅᑲᓇᐃᔭᖅᑎᐊᓐᓄᑉᐳᑦ 

ᑲᑎᒃᓱᑎᑦ ᐅᑯᐊ ᑕᕝᕙ ᑮᓇᐅᔭᐃᑦ ᑐᔅᓯᕋᕈᒪᔭᕗᑦ 

ᑖᒃᑯᐊ ᑐᔅᓯᕋᖃᓯᐅᑏᓐᓇᐅᔭᖃᑦᑕᕐᒥᔭᕗᑦ. ᑭᓯᐊᓂ 

ᑮᓇᐅᔭᐃᑦ ᐊᒥᒐᓚᐅᔭᑦᑎᓪᓗᒋᓪᓗ, ᐊᒻᒪᓗ 

ᐱᔪᒪᔭᕗᑦ ᐅᕙᒍᑦ ᒪᓕᒐᓕᐅᖅᑎᐅᔪᓄᑦ ᐱᔪᒪᔭᕗᑦ 

ᐊᔾᔨᒌᙱᑦᑐᖃᐅᖅᑎᓪᓗᒍ ᑕᒪᒃᑯᐊ ᑭᓱᐃᑦ 

ᑮᓇᐅᔭᖅ ᐊᑐᐃᓐᓇᖃᕐᕕᐅᒍᓐᓇᕐᓂᐊᕐᒪᒃᑭᐊᖅ. 

 

ᑕᕝᕙᓂ 2019-2020 ᐊᖏᖅᑕᐅᓇᓱᑉᐳᒍᑦ ᑕᒫᓂ 

$50 ᒥᓕᐊᓂᑦ ᐅᕙᒍᑦ ᐱᓕᕆᕝᕕᖓᑎᒍᑦ ᑖᒃᑯᐊ 

8−ᓂᑦ ᐱᓕᕆᔪᓐᓇᕈᒪᓪᓗᑕ ᑕᕝᕘᓇ 

ᐊᖏᖅᑕᐅᓇᓱᑉᐳᒍᑦ. ᑕᐃᒃᑯᐊ ᐅᖃᖅᑲᐅᒐᒪ 

ᐊᔾᔨᒌᖏᑦᑐᑎᒍᑦ ᑐᑦᓯᕋᕐᕕᒋᖃᑦᑕᖅᑕᕗᑦ ᐊᒻᒪᓗ 

ᓴᖅᑭᕚᑦᑎᐊᕈᒪᕗᖓ, ᐄ, ᑐᔅᓯᕋᖃᑦᑕᖅᑐᒍᑦ 

ᒐᕙᒪᖁᑎᑦᑎᓐᓄᑦ ᑭᓯᐊᓂ ᑕᒪᒃᑯᐊ ᐊᔾᔨᒌᖏᑦᑐᐃᑦ 

ᐱᓕᕆᔪᒪᔭᕗᑦ ᓴᖅᑭᖃᑦᑕᕐᒥᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᓇᐅᔮᑦ ᑖᓐᓇ 

ᓇᐅᔮᓪᓗ ᐃᒡᓗᓕᒑᕐᔪᓪᓗ ᓄᑖᕌᓐᓄᖕᒥᒃ 

ᐅᑕᖅᑭᕕᑖᕐᓂᐊᓕᕐᒪᑕ. ᖁᔭᓐᓇᒦᒃ. ᐅᓇ 

ᐊᐱᖅᑯᑎᒋᔭᕋ ᑖᒃᑯᐊ ᓇᐅᔮᓪᓗ ᐃᓛᒃ ᓇᐅᔮᖅᑲᐃ 

ᒪᓕᒐᓕᐅᖅᑎᐅᖃᑎᒪ ᒥᔅ ᑕᐅᑐᙱ 

ᐊᐱᖅᑯᑎᒋᓂᐊᕐᒥᖕᒪᒍ ᓇᓗᓇᙱᑦᑐᖅ 

ᐃᒡᓗᓕᒑᖅᔫᑉ ᐱᒃᓴᖓᓂᒃ. ᖃᖓᑭᐊᖅ ᑖᓐᓇ 

ᓴᓇᔭᐅᒋᐊᕋᔭᖅᐸ ᐅᑕᖅᑭᕕᒃᓴᐅᓚᖓᔪᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒡᕙᓂ ᐊᕐᕌᒎᔪᒥᑦ ᐃᓛ ᑕᒪᓂ 

ᐊᖏᖅᑕᐅᔪᓐᓇ ᐊᖏᕈᓐᓈᓐᓄᑯᔅᓯ ᑕᕝᕙᓂ ᑖᓐᓇ 

ᐸᕐᓇᖅᑕᐅᓂᖏᑦ ᑎᑎᕋᖅᑕᐅᓂᕆᔪᖏᓪᓗ ᐊᒻᒪᓗ 

ᑭᓱᑖᕆᐊᖃᕐᓂᐊᕐᓂᐊᖏᓐᓂ ᑕᕝᕙᓂ ᐊᕐᕌᒎᔪᒥᑦ 

ᐱᓕᕆᓂᐊᕋᑦᑕ ᑕᐃᑲᓂ ᐊᕐᕌᒍᒋᓂᐊᖅᑕᑦᑎᓐᓂ 

ᐱᓇᓱᐊᖁᔨᓗᑕᐅᒍᒫᕐᓂᐊᖅᑐᒍᑦ ᑕᒪᒃᑯᐊ 

ᓴᓇᔭᐅᔾᔪᑎᔅᓴᖏᑦ ᑎᑭᓐᓂᐊᕐᒪᑕ ᑕᕝᕘᓇ ᐊᕐᕌᒍᐃᑦ 

ᑖᓐᓇ ᐱᒋᐊᕈᑎᒋᖃᑦᑕᕐᒪᐅ ᑕᕝᕗᖓ ᐃᒡᓗᕐᔪᐊᒧᑦ 

ᐊᖏᕈᑎᒋᓇᓱᑦᑕᕗᑦ. ᑖᓐᓇ ᐊᖏᖅᑕᐅᑉᐸᑦ ᑕᐃᒪ 

ᑎᑭᓴᐃᓂᕈᔪᒃ ᓂᕆᐅᒋᔭᕗᑦ ᐊᕐᕌᒍ 

ᐱᒋᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 

ᐲᓚᐅᕉᓚᔾᔮᙱᑦᑐᕈᓗᑕᐃᓐᓇᐅᔪᖓ 

ᐱᖁᔨᕗᖔᖅᑎᒍᑦ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑐᓴᖅᑲᐅᒐᒪ ᑕᐃᓐᓇ ᓇᐅᔮᑦ 

ᒥᑦᑕᕐᕕᖓ ᓇᐃᓗᐊᒐᔮᒻᒪᑦ ᑖᒃᑯᐊ ᖃᖓᑕᔫᑦ 

ᑕᐃᑯᖓᖃᑦᑕᖅᑐᑦ ᑲᓪᒻ ᐃᐅᕐ. ᐅᓯᒍᓐᓇᖅᑕᒥᓂᒃ 

ᑐᖓᐅᑦᑎᖃᑦᑕᕐᒪᑦ ᐊᒻᒪ ᖁᕕᐊᑉᐳᖓ ᑐᓴᕐᓂᖅᑐᒥᑦ 

ᑐᓴᖅᑎᑕᐅᖅᑲᐅᒐᑦᑕ ᑖᓐᓇ ᖃᐅᔨᓴᖅᑕᐅᓂᖓᓂᒃ 

ᑕᒃᓯᒋᐊᕈᑎᒃᓴᖓᓂᒃ. ᖃᖓ ᑖᓐᓇ 

ᖃᐅᔨᓴᕈᑎᒋᔭᖓ ᐱᐊᓂᒍᒫᖅᐸ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐱᓕᕆᐊᕆᔭᐅᓱᒪᓲᔭᓕᕐᒪᑦ 

ᖃᐃᑦᑎᕋᑖᓚᐅᖅᑐᒐᓗᐊᑦ ᐃᒪᓐᓇᐃᓕᖓᔪᒥᒃ 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᕿᒥᕐᕈᐊᖃᖅᓱᑎᒃ. 

ᐅᓇᓕᑭᐊᖅ ᐅᓇᓕᑭᐊᖅᓯᒪᔪᒥᒃ ᐊᐱᕆᓯᒪᒻᒪᑕ 

ᑭᓯᐊᓂ ᓂᕆᐅᑦᑐᖓ ᑕᒫᓂ ᐅᑭᐅᕆᔭᑦᑎᓐᓂ ᑖᓐᓇ 

ᐅᕙᑦᑎᓅᖅᑕᐅᓂᐊᑐᖅ ᐱᔭᕇᑦᑎᐊᖅᓯᒪᓕᕐᓗᓂ 

ᐅᕙᒍᑦ ᐱᓕᕆᕝᕕᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᑎᖁᑎᓐᓂᑦ ᒥᔅᑕ ᖁᐊᓴ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1639 

 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᑦᑎᐊᕆᑦᑎ ᑕᒪᔅᓯ.  

 

ᖃᑦᓯᐊᕐᔪᖕᓂᒃ  

ᐊᐱᖅᑯᑎᒃᓴᖃᖅᖢᖓ ᑕᐃᒃᑯᐊ 

ᐊᐱᕆᔭᐅᖃᑦᑕᖅᑐᐊᐃᓐᓅᖕᒪᑕ 

ᒪᓕᒐᓕᐅᖅᑎᐅᖃᑎᓐᓂᒃ 

ᐊᐱᕆᔪᒪᖃᑦᑕᖅᑕᒃᑲᑦᑕᐅᖅ. 

ᖃᓪᓗᓇᐅᔭᑐᐃᓐᓇᕐᓗᖓ ᐃᓛᒃ ᖃᔅᓯᐊᕐᔪᐃᑦ 

ᑖᒃᑯᐊ.  

 

(ᑐᓵᔨᑎᒍᑦ) 2017-18 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᔅᓯᓐᓂᒃ ᐊᐅᓚᑕᐅᑎᓪᓗᒋᑦ ᓄᓇᓕᖕᓂ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ ᔫᓂ 14, 

2018−ᖑᑎᓪᓗᒍ. ᐊᒻᒪ ᑖᒃᑯᐊ ᐅᓂᒃᑳᑦ 

ᐅᖃᖅᓯᒪᔪᑦ ᑲᑎᓕᒫᕐᓗᒋᑦ ᐱᓕᕆᐊᑦ 

ᖁᓕᐅᓚᐅᖅᑐᖕᒎᖅ ᐊᒻᒪᓗ ᑐᓚᒃᑕᕐᕕᖕᒧᑦ 

ᑐᕌᖓᔪᒃᓴᓂᒃ ᑮᓇᐅᔭᓕᖅᑕᐅᓪᓗᑎᒃ 2017-18 

ᐊᕐᕌᒍᐊᓂ.  

 

ᐅᓇ ᐊᐱᖅᑯᑎᒋᔭᕋ ᑲᑎᓕᒫᕐᓗᒋᑦ ᖃᔅᓯᑦ 

ᐱᓕᕆᐊᖑᔪᒪᔪᑦ ᐱᓕᕆᕝᕕᔅᓯᓐᓅᖅᑕᐅᓚᐅᖅᐸᑦ 

ᐃᓱᒪᒃᓴᖅᓯᐅᕈᑎᒋᓂᐊᕋᔅᓯᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᒃᓯᕌᑦ 

$514,720−ᓂᒃ ᑲᑎᓪᓗᒋᑦ ᒥᑭᔫᑎᓄᑦ 

ᑐᓚᑦᑕᕐᕕᖕᓄᑦ ᐊᑐᓚᐅᖅᑐᑦ ᓄᓇᓕᓐᓂ ᖁᓕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᔅᓯᑐᕐᓂᐊᕐᓂᖓᓂᒃ ᑐᓴᖅᑕᕋᓗᐊᕋ, ᑭᓯᐊᓂ ᐅᓇ 

ᐊᐱᖅᑯᑎᒋᓗᐊᖅᑲᐅᔭᕋ, (ᑐᓵᔨᑎᒍᑦ) ᑲᑎᓕᒫᕐᓗᒋᑦ 

ᖃᔅᓯᑦ ᐱᓕᕆᐊᖑᔪᒪᔪᑦ ᐱᓕᕆᕝᕕᔅᓯᓐᓄᑦ 

ᑐᓐᓂᖅᑯᑕᐅᓚᐅᖅᐸᑦ? (ᑐᓵᔨᑎᒎᕈᓐᓃᖅᑐᖅ) 

ᑖᔅᓱᒥᖓᖔᖅ ᐊᐱᕆᖔᖅᑐᖓ, ᑭᓯᐊᓂ ᖁᔭᓐᓇᒦᒃ 

ᑖᔅᓱᒥᖓ ᖃᔅᓯᑐᓚᐅᕐᒪᖔᑕ. ᑖᓐᓇᖃᐃ 

ᐊᐱᖅᑯᑎᒋᒃᑲᓐᓂᑐᐃᓐᓇᓕᖅᐸᕋ ᑐᓴᖅᑲᐅᙱᓐᓇᒃᑯ 

ᑖᓐᓇ ᐊᐱᖅᑯᑎᒐ ᑭᐅᔭᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᐅᓚᐅᖅᑐᑦ  

ᐱᓕᕆᕝᕕᑦᑎᓐᓄᑦ ᖃᐃᑕᐅᓚᐅᖅᑐᑦ $514,000-

ᑐᖅᖢᑎᒃ $440,000−ᓗᑎᑦ ᐊᒻᒪᓗ ᑖᒃᑯᐊ ᐊᑐᓂ 

ᐱᓕᕆᐊᖑᔪᒪᔪᑦ ᑖᒃᑯᓇᙶᖅᑐᓂᒃ 

ᑮᓇᐅᔭᓕᖅᑕᐅᓚᐅᖅᖢᑎᒃ ᐊᑐᖅᖢᒍ 

ᑐᓚᒃᑕᕐᕕᕋᓛᓄᑦ ᑮᓇᐅᔭᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ 

ᑎᑭᖦᖢᒍᐃᓛᒃ ᖃᑦᓯᓂᑭᐊᖅ ᑕᐃᒪ ᐆᒃᑐᕈᒪᔪᓂᒃ 

ᐃᓕᔅᓯᓐᓄᐊᖅᓯᒪᔪᖅᑕᖃᓕᖅᐸ ᑕᒪᒃᑯᓄᖓ 

ᐃᒃᓴᕐᕕᒃᓴᓄᑦ ᑮᓇᐅᔭᓂᒃ ᑐᒃᓯᕋᖅᑐᓂᒃ ᑕᕝᕗᖓ 

2018−19 ᐊᕐᕌᒍᕆᔭᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᑖᓐᓇ 2018−19 

ᑮᓇᐅᔭᐃᑦ ᓱᓕ ᐊᑐᖅᑕᐅᕙᓪᓕᐊᒻᒪᑕ ᐊᒻᒪᓗ 

ᒫᓐᓇᐅᔪᖅ ᑕᒫᓂ ᓯᕗᓂᑦᑎᐊᓐᓃᑦᑐᖃᙱᒻᒪᑦ 

ᑐᒃᓯᕋᐅᑕᐅᓯᒪᔪᓂ ᐅᕝᕙᓘᓐᓃᑦ ᑐᓂᔭᐅᓯᒪᔪᓂᑦ 

2018−19 ᑕᕝᕙᓂ ᑮᓇᐅᔭᐃᑦ ᐊᑐᕋᑦᑎᒍ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᓇᓗᓇᙱᑦᑐᖃᐃ ᓄᓇᓖᑦ ᑖᔅᓱᒧᖓ 

ᐊᐱᖅᑯᑎᖃᐃᓐᓇᖅᐸᖕᒥᖕᒪᑕ ᓄᓇᓕᒐᑦᑕᐅᖅ 

ᑕᐃᒪᓐᓇᑦᓴᐃᓐᓇᖅ. ᐃᒃᓴᕐᕕᑦᑕᖃᖅᑑᒐᓗᐊᖅ, 

ᑭᓯᐊᓂ ᒥᑭᓗᐊᐸᓘᔭᓕᕐᒥᖕᒪᑦ ᓲᖃᐃᒻᒪ ᓄᓇᓕᒃ 

ᐊᖏᒡᓕᕙᓪᓕᐊᑎᓪᓗᒍ. ᑕᐃᒪ ᑕᒪᔾᔭᐅᖕᒪᑦ 

ᐊᐱᖅᑯᑎᒋᓗᐊᖅᑲᐅᕙᕋᐃᓛᒃ ᑖᓐᓇ ᐊᒻᒪ 

ᐊᐱᖅᑯᑎᒋᓂᐊᖅᑕᕋᓗᐊᕋ 

ᑭᐅᔪᓐᓇᖅᑐᒃᓴᕆᔾᔮᙱᒻᒥᒐᕕᐅᒃ, ᖃᔅᓰᑦ  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1640 

 

 

ᐊᖏᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᖃᔅᓰᑦ 

ᐋᒃᑳᖅᑕᐅᓚᐅᕐᒪᖔᑕ ᑕᐃᓐᓇ ᐊᐱᖅᑯᑎᒋᖅᑲᐅᔭᖓ 

2018−19−ᒧᑦ.  

 

ᐱᓯᒪᓕᙱᑉᐸᒍ ᐃᒻᒪᖄ ᑖᓐᓇ  

ᐊᐱᖅᑯᑎᒋᑐᐃᓐᓇᓕᕐᓚᒍ. (ᑐᓵᔨᑎᒍᑦ) ᖃᔅᓯᑦ ᒪᑯᐊ 

ᐱᓕᕆᐊᑦ ᐊᖏᖅᑕᐅᓯᒪᓕᖅᐸᑦ ᖃᔅᓯᓪᓗ 

ᐊᖏᖅᑕᐅᓚᐅᙱᒻᒪᑦ? ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒋᖅᑲᐅᔭᓄᑦ ᐃᓚᒋᔭᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᓐᓂ. ᓵᓐᓃᑦᑐᕐᒪᑯᐊ 2018−19 

ᑮᓇᐅᔭᓕᕆᓐᓇᐅᑉ ᐊᕐᕌᓂ ᐊᖏᖅᑕᐅᓚᐅᖅᑐᑦ. 

6−ᖑᓗᓪᑎᑦ ᐱᓕᕆᐊᑦ ᑖᒃᑯᑎᒎᓈᖅᑐᑦ 

ᑐᓚᑦᑕᕐᕕᓕᕆᓂᕐᒧᑦ, ᑲᑎᓕᒫᖅᖢᒋᑦ 

$500,000−ᓗᑎᒃ ᐅᑯᓇᓂ ᓄᓇᓕᖕᓂ 

ᐊᖏᖅᑕᐅᔪᕕᓂᕐᓂ, ᖃᒪᓂ’ᑐᐊᖅ, ᓴᓪᓖᑦ, 

ᐃᖃᓗᐃᑦ, ᑰᒑᕐᔪᒃ, ᕿᑭᖅᑕᕐᔪᐊᖅ ᐊᒻᒪ 

ᑲᖏᖅᖠᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᑦᑐᑦ ᐅᓇᐅᓂᐊᓕᕐᒥᔪᖅ, ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᐱᖅᑯᑎᒐ 

ᐱᔾᔪᑎᖃᕐᓂᐊᖅᑐᖅ ᐊᑐᕇᓯᒪᔪᒥᒃ ᑐᓴᐅᒪᔭᑦᑎᓐᓂ.  

 

ᐊᐱᖅᑯᑎᖃᕋᒪᓕ 13 ᐊᕐᕌᒎᓕᖅᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑲᑐᔾᔨᓪᓗᑎᒃ ᓴᖅᑭᑦᑎᓚᐅᖅᓯᒪᖕᒪᑕ 

ᐅᓂᒃᑳᖏᓐᓂᒃ ᓄᓇᕗᒻᒥ ᑐᓚᒃᑕᕐᕕᓕᕆᓂᕐᒧᑦ 

ᐅᓂᒃᑳᓂᒃ ᐊᒻᒪᓗ ᐅᖃᖅᓯᒪᓪᓗᑎᒃ ᑐᓚᒃᑕᕐᕕᖕᓂᒃ 

7−ᓂᒃ ᓴᓇᔪᒪᔪᑦ. ᐸᖕᓂᖅᑑᖅ ᑲᖏᖅᑐᒑᐱᒃ, 

ᕿᑭᖅᑕᕐᔪᐊᖅ, ᒥᑦᑎᒪᑕᓕᒃ, ᐃᒡᓗᓕᒑᕐᔪᒃ, ᓇᐅᔮᑦ 

ᐊᒻᒪᓗ ᑰᒑᕐᔪᒃ. ᐊᒻᒪᓗ ᑖᒃᑯᐊ ᐅᓂᒃᑳᑦ  

ᐱᔾᔪᑎᒋᓪᓗᒋᑦ ᐃᑦᑐᐃᑦ ᑲᑎᒪᔨᖏᑦ ᑭᒡᒍᑖ  

ᐅᖃᖅᓯᒪᓚᐅᖅᓯᒪᔪᑦ ᒫᓐᓇᒎᖅ  

ᐸᕐᓇᐅᓯᐅᖅᓯᒪᙱᑦᑐᑦ ᒫᓐᓇ 

ᑐᓚᒃᑕᕐᕕᓕᐅᔾᔮᖏᖦᖢᑎᑦ ᒫᓐᓇ.  
 

ᐊᕐᕌᒍᑦ 9−ᖑᓕᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ 

ᐅᓂᒃᑳᓂᒃ ᓴᖅᑭᑦᑎᓚᐅᖅᓯᒪᔪᑦ. ᐊᒻᒪᓗ 

ᓴᖅᑭᑕᐅᓪᓗᓂ ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ 

ᑐᕌᖓᔪᓂᑦ ᐃᖏᕐᕋᓕᖅᑕᒥᒃ ᑕᐃᔭᐅᓯᒪᓪᓗᓂ. 

ᑖᒃᑯᓇᓂ ᐅᖃᖅᓯᒪᔪᖅ ᐊᒻᒪᓗ 

ᖁᒃᓴᓪᓚᒻᒪᕆᖅᑲᐅᔪᖓ ᓄᓇᕗᙳᓚᐅᕋᑦᑕ 

ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᒪᙱᒻᒪᑕ ᓄᓇᕗᑦ. 

ᑕᐃᒃᑯᐊ ᓄᓇᓖᑦ ᖃᒪᓂ’ᑐᐊᑉ ᐱᙱᑦᑕᑐᐊᕆᓪᓗᒍ 

ᑕᕆᐅᕐᒧᑦ ᐊᑕᖕᒪᑕ. ᐃᓛᒃ ᓯᒡᔭᒦᒻᒪᑕ. 

ᐃᒪᕐᒥᐅᑕᓕᕆᔨᒃᑯᑦ $1,000−ᓂᑦ ᑐᓚᑦᑕᕐᕕᖃᖅᑐᑦ 

ᑲᓇᑕᓕᒫᒥᒃ. ᐊᒻᒪᓗ ᑲᑎᓕᒫᖅᖢᒋᑦ ᑖᒃᑯᐊ 

ᐊᑭᓪᓗᐊᖏᑦ $3 ᐱᓕᐊᓐ ᐅᖓᑖᓃᑦᑐᑦ. 
 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐃᕝᕕᑦ ᐊᖅᑯᑎᒋᓗᒋᑦ 

ᒥᓂᔅᑕ ᐊᐱᕆᔪᒪᔭᒐ ᑲᓇᑕᐅᑉ ᒐᕙᒪᒃᑯᖏᑦ 

ᒥᓂᔅᑕᖓᑦ ᐅᐸᒃᓯᒪᓕᖅᐱᐅᒃ? ᑕᐃᒃᑯᐊ ᑮᓇᐅᔭᑦ 

ᐃᓚᖏᓐᓂᑦ ᑎᒍᓯᓇᓱᓪᓗᑎᑦ ᒪᑯᓄᖓ 

ᑐᓚᑦᑕᕐᕕᖕᓄᑦ ᐊᑐᖅᑕᐅᓇᔭᖅᑐᓂᑦ ᓄᓇᕗᓕᒫᕐᒥ?  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᕆᒐᕕᐅᒃ ᐊᒻᒪᓗ ᓴᖅᑭᑎᒃᑲᓐᓂᕋᑯᐳᒃ. ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᐊᔅᓴᕆᔭᕆᐊᖃᓪᓚᑦᑖᖅᑕᖏᓐᓂᒃ. 

ᐅᑉᐱᕆᓪᓗᒍᓗ ᑕᐃᒪᓐᓇ. ᐊᒻᒪᓗ ᐊᓕᐊᓇᐃᑦ 

ᓴᖅᑭᒃᑲᕕᐅᒃ ᖁᔭᓐᓇᒦᓪᓗ. ᐅᖃᕆᐊᒐᓛᒍᒪᓪᓗᖓ 

ᑖᓐᓇ ᑖᒃᑯᐊ ᒐᕙᒪᑐᖃᒃᑯᑦ 

ᐱᓕᕆᖃᑎᒋᕐᔪᐊᕋᓱᒃᑲᑦᑎᒍᑦ ᒐᕙᒪᐅᓪᓗᑕ ᐊᒻᒪᓗ 

ᑕᒫᓂ ᐱᓇᓱᐊᕈᓯᐅᓚᐅᖅᑐᒥ. 

 

ᑕᐃᓐᓇ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓ ᒥᓂᔅᑕ 

ᕕᐅᓪᑭᓐᓴᓐ ᑕᒫᓃᓚᐅᕐᒪᑦ ᓴᖅᑭᑎᑦᑎᓪᓗᓂ 

ᐅᑭᐅᖅᑕᖅᑐᒥᒎᖅ ᐱᓂᖅᓴᐅᓕᕈᒪᓪᓗᓂ.  



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1641 

 

 

ᑕᒫᓃᓐᓂᖓᓂᒃ ᒥᓂᔅᑕ ᐃᖃᓪᓗᐊᕐᓗ 

ᐅᖃᓪᓚᖃᑎᒋᔪᓐᓇᓚᐅᕋᑦᑎᒍᑦ ᐊᒻᒪᓗ 

ᐃᖅᑲᐃᑎᒋᐊᒃᑲᓐᓂᖅᓱᒍ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᖁᔭᓈᖅᓯᑐᐃᓐᓇᖅᑰᔨᓯᒪᒻᒪᑕ ᑕᕝᕙᓂ ᓄᓇᕘᒥ.  

ᑖᒃᑯᐊ ᐱᔪᒪᓯᒪᔭᕗᑦ ᐊᒥᓱᐊᓘᑎᓪᓗᒋᑦ. ᐊᑕᐅᓯᖅ 

ᓄᓇᓕᒃ ᑕᐃᑲᙶᖅᓯᒪᔪᒥᒃ ᓴᓇᕝᕕᐅᓯᒪᒻᒪᑦ. 

ᑲᓇᑕᓕᒫᖅ ᑕᐅᑐᒃᑯᑦᑎᒍᑦ ᐅᐊᒃ ᐊᒥᓱᐊᓗᓐᓂᒃ 

ᓴᓇᓯᒪᔪᐃᑦ ᑕᐃᒃᑯᐊ ᑕᕝᕗᖓ ᑕᐃᓐᓇᐃᑦᑎᓪᓗᒍ. 

ᑕᒪᒃᑯᐊ ᐊᒃᓱᕉᑎᒋᑦᑎᐊᖅᓱᒍ ᐅᖃᐅᓯᕆᓯᒪᔭᕋ 

ᐊᒻᒪᓗ ᐱᓕᕆᖃᑎᒋᒍᒪᑦᓯᐊᖅᓱᒍ. 

 

ᐊᒻᒪᓗ ᖁᕕᐊᑦᑐᖓ ᑕᕝᕙᓂ ᐅᑭᐅᖅᑕᖅᑐᒥ 

ᐊᓪᓚᕝᕕᖃᕐᓂᐊᓕᕐᒪᑕ. ᐊᒻᒪᓗ 

ᖁᕕᐊᒋᐊᒃᑲᓐᓂᒻᒪᕆᑦᑐᖓ ᐃᓄᒻᒥᒃ ᑕᐃᓐᓇ 

ᐱᓕᕆᖃᑎᒋᕐᔪᐊᖃᑦᑕᖅᓯᒪᔭᕋ 

ᐱᓕᕆᔨᑎᑕᐅᓂᐊᓕᕐᒪᑦ ᑖᓐᓇᓗ ᑐᖓᓕᕋ 

ᑎᓕᐅᖅᓯᒪᓪᓗᒍ ᑖᔅᓱᒥᖓ 

ᐱᓕᕆᖃᑎᖃᑦᑎᐊᖅᓯᒪᓪᓗᒍ ᒥᓂᔅᑕ 

ᒐᕙᒪᒃᑯᖏᓐᓄᓪᓗ ᐱᓕᕆᖃᑎᖃᕈᒪᓯᒪᓪᓗᖓ. 
 

ᑖᓐᓇᑑᓇᓂ ᑕᕝᕙᓂᑦᑕᐅᖅ ᐅᖃᐅᓯᕆᓚᐅᕐᒥᔭᕋ 

ᐃᒡᓗᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎ, ᑖᒃᑯᐊ 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ ᑖᔅᓱᒥᖓ 

ᐊᐅᓚᑦᑎᓂᖅᓴᐅᕌᕐᔪᒃᓱᑎᑦ. ᑭᓯᐊᓂ 

ᐃᒪᕐᒥᐅᑕᓕᕆᔨᒃᑯᑦ ᑐᐊᕕᕐᓇᖅᑐᓕᕆᔨᖁᑎᖏᑦ 

ᑕᒪᒃᑯᐊ ᑲᑎᑦᓯᒪᓪᓗᑎᑦ $94 ᒥᓕᐊᓐᓂᒃ 

ᐊᑐᐃᓐᓇᖃᖅᑎᑎᒻᒪᑕ ᑕᐃᑰᓇ ᑐᔅᓯᕋᖅᓯᒪᔪᒍᑦ 

ᑕᒪᒃᑯᐊ ᑐᓚᒃᑕᕐᕖᑦ ᓄᓇᕘᓕᒫᒧᑦ ᐊᑏ 

ᕿᒥᕐᕈᐊᓚᐅᕐᓚᕗᑦ ᐊᒻᒪᓗ ᑎᑎᕋᐅᔭᕈᑎᔅᓴᖏᓐᓂᑦ 

ᐊᑐᐃᓐᓇᕈᖅᑎᑦᑎᓚᐅᖅᑕ, ᖃᑦᓯᕌᓪᓚᕆᓐᓂᐊᕐᒪᒃᑭᐊᖅ, 

ᐊᒻᒪᓗ ᓇᓪᓕᐊᑦ ᓄᓇᓖᑦ 

ᓴᓇᔭᐅᔭᕆᐊᖃᖅᓯᒪᓂᐊᕐᒪᑕᑭᐊᖅ ᕿᒥᕐᕈᐊᖅᓱᑎᒍᑦ.  

ᑖᒃᑯᐊ ᓄᓇᕗᑦ ᓄᓇᓕᓕᒫᖏᓐᓄᑦ ᑐᕌᖓᔪᓂᑦ 

ᑐᔅᓯᕋᖅᓯᒪᓪᓗᑕ ᐊᒻᒪᓗ ᓂᕆᐅᑦᑎᐊᖅᑐᒍᑦ 

ᑭᐅᔭᐅᓂᐊᕐᓂᑦᑎᓐᓄᑦ ᑖᔅᓱᒧᒥ 

 

ᖓ ᑖᓐᓇᓗ ᐱᒋᐊᕈᒥᓇᑦᑎᐊᕐᓂᐊᕐᒪᑦ. 

ᑕᐃᒃᑯᐊ ᐅᖃᐅᓯᕆᕋᑖᖅᑕᑎᑦ ᐊᕐᕌᒍᑦ 13-ᓂᑦ 

ᐱᓕᕆᐊᕆᔭᐅᓚᐅᖅᑐᐃᑦ ᑕᕝᕙᓂ ᓱᓕ ᐱᓯᒪᒐᑦᑎᒍᑦ 

ᓄᑖᕈᕆᐊᓕᖅᐸᑕ ᓄᓇᓕᖕᓄᑦ ᖃᔅᓯᐅᑎᓪᓗᑕ ᐅᓇ 

ᓱᓕ ᑕᐃᒪᓐᓇ ᑕᑯᒍᒪᒐᔭᙳᐊᖅᐱᓯᐅᒃ ᑮᓇᐅᔭᒥᒃ 

ᐊᑐᐃᓐᓇᖅᑕᖃᓕᕐᓂᖅᐸᑦ? ᐅᑉᐱᕆᓪᓗᒍᓗ ᐊᒻᒪᓗ 

ᐅᖃᐅᑎᓯᒪᓪᓗᒋᑦ ᑖᒃᑯᐊ ᐱᖓᓱᑦ ᒐᕙᒪᑐᖃᐃᑦ 

ᒥᓂᔅᑕᖏᑦ ᑲᑎᒪᖃᑎᒋᓯᒪᓕᖅᑕᒃᑲ. ᐃᓕᔅᓯᐅᑯᐊ 

ᐱᓕᕆᐊᔅᓴᓯ. ᐃᓕᔅᓯ ᑲᓇᑕᐅᒐᑦᑕ, ᑲᓇᑕᒦᒃᑲᑦᑕ 

ᑲᓇᑕ ᓱᓕ ᑕᒪᒃᑯᓂᖓ ᐃᒪᕐᒥᒃ 

ᑲᒪᐃᓐᓇᕋᓱᓐᓂᐊᕈᔅᓯ ᑕᒪᒃᑯᐊ ᓴᓇᔭᕆᐊᖃᖅᑕᓯ,  

ᑕᐃᒪᓐᓇᐃᓕᐅᖅᓯᒪᒐᒪ ᐊᓕᐊᓇᐃᑦ 

ᐱᕕᔅᓴᖃᖅᑎᑕᐅᔪᐊᓐᓅᒐᒪ. 

 

ᒪᒥᐊᓇᐅᒐᓗᐊᖅ ᐃᔅᓯᕙᐅᑖᖅ ᑕᐅᕗᖓᐅᔨᒐᒪ. 

ᑭᓯᐊᓂ ᑖᓐᓇ ᐊᒃᓱᕈᖅᑎᐊᑦᓱᒍ ᓴᖅᑭᖁᒐᓗᐊᕋᒃᑯ 

ᑕᕝᕙᓂ ᓄᓇᕗᖁᑎᑦᑎᓐᓂ ᐊᒻᒪᓗ ᑖᒃᑯᐊ 

ᐱᓕᕆᖃᑎᒋᑦᑎᐊᕐᓗᑕ ᒐᕙᒪᐅᓗᑕ 

ᐱᓕᕆᑦᑎᐊᕈᒪᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᙱ. 
 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖕᓄᑦ. ᐱᔾᔪᑎᒋᓪᓗᒍ 

ᖁᖅᓴᓪᓚᓚᐅᖅᐳᖓ ᑖᒃᑯᐊ ᐃᖃᓗᒐᓱᖕᓂᖅ  

ᐱᕙᓪᓕᐊᑎᓪᓗᒍ ᓄᓇᕗᒻᒥ ᑖᒃᑯᐊ 

ᐅᒥᐊᒃᑯᕕᖃᙱᓐᓂᖏᓪᓗ ᓄᓇᕗᒻᒥᐅᑦ 

ᓂᐅᕋᐃᖃᑦᑕᕐᒪᑕ ᐊᕐᕌᒍᒐᓴᐅᓚᐅᖅᑐᒥᒃ ᓅᒃᒥ 

ᐊᑯᑭᑦᑐᓂ $25 ᒥᓕᐊᒧᑦ ᑎᑭᑦᑐᒍ. ᓅᒃ ᐊᑯᑭᑦᑐᓂ 

ᓴᖅᑭᑦᑎᕙᓪᓕᐊᕐᒪᑕ ᓄᓇᕐᔪᐊᓕᒫᕐᒥ 

ᑐᓚᒃᑕᕐᕕᐅᔪᓐᓇᖅᑐᒥ ᑮᓇᐅᔭᓂᒃ ᐃᑲᔪᖅᖢᑎᒍᑦ 

ᐊᑯᑭᑦᑐᕐᒥᐅᑦ.  

 

ᑕᐃᒪᓕ ᒥᓂᔅᑕ ᐅᖃᐅᓯᑦᑎᐊᕈᒪᔭᕋ ᐅᓂᒃᑳᑦ ᑖᒃᑯᐊ 

ᑕᑯᓪᓗᒋᑦ, ᓄᓇᓕᖁᑎᓕᒫᕗᑦ 

ᑕᕆᐅᕐᒦᑦᑐᐃᓐᓇᐅᖕᒪᑕ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ 

ᐊᐅᓚᑦᑎᖕᒪᑕ 1,000−ᖑᓗᐊᖅᑐᓂ 

ᐃᖃᓗᒐᓱᖕᓂᕐᒧᑦ ᒥᓂᔅᑕ ᖃᐅᔨᒪᔭᐃᑦ. 

ᐊᐱᖅᑯᑎᒐᓕ ᒪᕐᕉᖕᓂᒃ ᓄᓇᓕᖁᑎᖃᕋᑦᑕ 

ᐃᒡᓗᓕᒑᕐᔪᒃ ᐊᒻᒪᓗ ᓇᐅᔮᑦ ᑖᒃᑯᐊ ᑖᒃᑯᐊ 

ᒥᕐᖑᐃᓯᕐᕕᒃ ᑲᓇᑕᒥ ᒥᕐᖑᐃᓯᕐᕕᖕᓄᑦ ᐊᒃᑐᐊᖕᒪᑎᒃ. 

ᑖᓐᓇ ᓯᕗᓪᓕᖅᐸᐅᖅᑰᖅᑐ ᑖᓐᓇ ᑎᓂᑦᑕᖅᑑᕐᓗᓂ.  

 

ᐃᓱᒪᒃᓴᖅᓯᐅᕈᑎᒋᓯᒪᕚᖃᐃ 

ᑮᓇᐅᔭᖅᑖᕐᕕᒃᓴᒃᑲᓐᓂᕐᓄᑦ ᐆᒃᑑᒋᓗᒍ ᑖᓐᓇ 

ᑲᓇᑕᒥ ᓇᑉᐸᖅᑎᕆᓂᕐᒧᑦ ᐊᕕᑦᑐᖅᓯᒪᔪᓄᑦ 

ᐱᖁᑎᕐᔪᐊᓄᑦ. ᑖᓐᓇᓕ ᐃᓚᖓ ᑲᓇᑕᓕᒫᒧᑦ 

ᐊᕕᑦᑐᖅᓯᒪᔪᓂᓪᓗ ᒥᓂᔅᑕ ᐃᓱᒪᒃᓴᖅᓯᐅᖅᓯᒪᕚ 

ᑕᕝᕗᖓ ᑮᓇᐅᔭᖅᑖᕋᓱᒋᐊᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒐ. 

 



ᐅᓪᓗᑐᐃᓐᓇᖅ, ᓄᕕᐱᕆ 2, 2018  ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1642 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒧᖓᓪᓚᑦᑖᕐᓕ ᐱᔭᒃᓴᒧᑦ ᐋᒃᑲ. 

ᑐᒃᓯᕋᐅᓯᐅᖅᓯᒪᙱᑦᑐᒍᑦ 

ᐅᖃᐅᓯᕆᓯᒪᙱᑕᕗᓪᓘᓐᓃᑦ ᑖᔅᓱᒧᖓ. ᒫᓐᓇᓕ 

ᑕᐅᑐᒐᖃᕋᑦᑕ ᑕᕆᐅᒃᑯᑦ ᐱᖁᑎᕐᔪᐊᓕᕆᓂᕐᒥᒃ  

ᑖᓐᓇ ᑐᕌᕋᓱᑦᑐᒍᑦ ᓴᐳᒻᒥᔭᐅᓂᖏᓐᓄᑦ ᑕᕆᐅᑉ 

ᓴᐳᒻᒥᔭᐅᓂᖓᓄᑦ ᐊᑕᖏᑦᑎᐊᕐᒪᕆᑦᓱᓂ 

ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓂᖅ ᑕᐃᒪᓐᓇ, 

ᑕᐃᒪᓐᓇᐅᑦᑎᐊᖅᑰᕐᒪᑦ ᑖᓐᓇ. ᓄᓇᓖᑦ ᐊᒥᓱᑦ 

ᐱᔭᕆᐊᖃᖅᑐᑦ ᐸᑦᑕᖅᑐᖅᐸᕋᓗ ᒥᓂᔅᑕᐅᖃᑎᒐ 

ᑯᓱᒐᖅ ᓯᕗᒃᑲᖅᑕᖅᑎᐅᖕᒪᑦ ᑖᒃᑯᓄᖓ ᓄᓇᓕᖕᓂ 

ᑕᐅᑐᒐᖃᕐᒪᑦ. ᑕᒫᓂ ᑕᕆᐅᕐᒥ ᐱᖁᑎᕐᔪᐊᓄᑦ 

ᑖᓐᓇ ᒐᕙᒪᑐᖃᒃᑯᓐᓂ ᐱᔭᒃᓴᕆᔭᐅᖕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓯᕿᙳᔭᖅ ᑕᑯᓪᓗᒍ 

ᐱᖁᔨᕗᖔᕈᒪᓕᖅᐳᖓ ᐱᔭᕇᕐᓂᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓪᓗᓂ ᑖᓐᓇᓗ ᐊᐃᕙᔾᔪᑎᒃᓴᐅᓇᓂ. 

ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ 

ᐱᔭᕇᕐᓂᑦᑎᓐᓂᒃ ᐅᓂᒃᑳᕐᓗᖓ.  

 

ᐃᖅᓱᖅᑏ ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑭᑦ. 

ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ 

ᒪᓕᒐᒃᓴᖅ 9−ᒥᑦ, ᐱᔭᕇᕐᓂᕐᒥᓪᓗ ᐅᓂᒃᑳᕈᒪᓪᓗᑎᒃ. 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ 

ᐅᓂᒃᑳᖅ ᑲᑎᒪᓂᕐᒥᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ,  

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᖁᐊᓴ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ? 

ᖁᔭᓐᓇᒦᒃ. ᑲᔪᓯᔪᖅ. ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᑲᑎᒪᓂᐊᕐᒪᑕ ᐊᐅᓚᑦᑎᔩᑦ 

ᑲᑎᒪᔨᓄᑦ 2−ᒦᖔᓕᖅᐸᑦ ᑕᕝᕙᓂ ᑲᑎᒪᕕᖕᒥ, 

ᑭᖑᓂᐊᒍᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓂᐊᖅᖢᑎᒃ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᓄᕕᐱᕆ 5, 2018−ᒥ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᐅᓪᓗᒥ ᐅᓪᓗᑐᐃᓐᓇᐅᖕᒪᑦ 

ᐱᓇᓱᐊᕈᓯᐅᓪᓗ ᓄᙳᕆᓂᐊᖅᖢᓂᐅᒃ 

ᖁᔭᓐᓇᒦᕈᒪᓪᓗᖓ ᐃᑲᔪᖅᑎᒋᖃᑦᑕᖅᑕᑦᑎᓐᓂᒃ 

ᑕᕝᕙᓂ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ.  

 

ᓯᕗᓪᓕᖅᐹᒥ ᐱᒋᐊᕈᑎᖃᓚᐅᕐᓚᖓ ᐅᑯᐊ 

ᐱᔨᑲᑖᑯᓗᒃᐳᑦ ᐱᓇᓱᐊᕈᓯᕐᒥᑦ ᑕᒫᓂ ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

ᑕᒪᕐᒥᒃ. ᑖᒃᑯᐊ ᐊᑎᖏᑦ ᑕᐃᔪᒪᓪᓗᒋᑦ ᔭᐃᓴᓐ 

ᓇᑕᓇᐃᓐ, ᐊᓕᒃᓴᓐ ᕕᓐᓴᓐ−ᕗᕝ, ᐊᐃᒐᑦ ᕕᓐᓴᓐᑦ 

ᐊᒻᒪᓗ ᐃᓄᑉᐸᐅᔭᖅ ᑭᒻ ᖃᕙᕙᐅᖅ, 

ᖁᔭᓐᓇᒦᓪᓚᕆᐊᓘᕗᓯ ᑕᒪᔅᓯ.  

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᑕᐃᒪᙵᓕᒫᕐᓗ ᖁᔭᓐᓇᒦᖅᐸᒃᑲ 

ᑐᓵᔨᕗᑦ ᐊᒻᒪᓗ ᑖᒃᑯᐊ ᑕᑯᒃᓴᐅᑎᑦᑎᔨᕗᑦ ᑏᕖᒃᑯᑦ, 

ᓈᓚᐅᑎᒃᑰᖅᑎᑦᑎᔩᓪᓗ. 

 

ᐊᒻᒪᓗ ᑖᒃᑯᐊ ᖁᔭᓐᓇᒦᒐᔪᖃᑦᑕᖏᓐᓇᑦᑎᒍ, ᐃᓛᒃ 

ᐅᕙᖓᓗ ᖁᔭᓐᓇᒦᒐᔪᖃᑦᑕᖏᓐᓇᒃᑭᑦ ᑕᐃᒃᑯᐊ 

ᐅᕙᓂ  

ᑕᑯᒃᓴᐅᙱᑦᑑᒐᓗᐊᑦ ᒪᓕᒐᓕᐅᖅᑏᑦ 

ᐃᑲᔪᖅᑎᒋᖃᑦᑕᖅᑕᖏᑦ ᐹᓂ ᐱᖓᔪᐊᓃᖃᑦᑕᖅᑐᑦ, 

ᐱᖓᔪᐊᓐᓂ ᖄᑦᑎᓐᓂᒥᐅᑕᐃᑦ. 

 

ᐊᒻᒪᓗ ᒥᓂᔅᑕᐃᑦ ᐃᑲᔪᖅᑎᓯᑦᑕᐅᖅ 

ᖁᔭᓐᓇᒦᕐᒥᔭᒃᑲ  

ᐃᓕᔅᓯᓐᓂᒃ ᐸᕐᓇᐅᔾᔨᓯᒪᑦᑎᐊᖃᑦᑕᖅᑐᑦ 

ᓇᓗᓇᙱᒻᒪᑦ ᖁᔭᓐᓇᒦᕆᕙᒃᑲᑦᑕᐅᖅ.  

 

ᐊᒻᒪᑦᑕᐅᖅ, ᐃᒃᑯᐊ 

ᖁᔭᓐᓇᒦᒐᔪᙱᑕᕐᒪᕆᐊᓗᒋᒐᒃᑭᑦ ᑕᑯᒃᓴᐅᙱᒻᒪᑕ 

ᐳᐃᒍᕆᐊᖃᖏᓐᓂᖅᐹᕆᒐᓗᐊᖅᖢᒋᑦ ᑕᐃᒃᑯᐊ 

ᑲᑎᒪᔾᔪᑎᒃᓴᑦᑎᓐᓂᒃ ᑎᑎᕋᖅᑎᒋᖃᑦᑕᖅᑕᕗᑦ 

ᐃᓂᕐᕕᖕᒥ ᐃᖅᑲᓇᐃᔭᖅᑐᑦ ᖁᔭᓐᓇᒦᓪᓚᕆᐊᓗᒃ.  

ᑕᐃᒃᑯᐊ ᑲᑎᒪᔾᔪᑎᕕᓂᕐᓂᒃ 

ᑕᑯᔪᒥᓇᖅᑐᐊᓘᖃᑦᑕᕐᒪᑦ ᑎᑎᕋᖅᓯᒪᓕᕌᖓᑕ 

ᐅᖃᐅᓯᒃᓴᑦᑎᓐᓄᓪᓗ ᑐᙵᕕᒋᓲᕆᓪᓗᑎᒍᓪᓗ 

ᐃᓛᓐᓂᒃ. ᐃᓐᓂᕐᕕᖕᒥᐅᑦ ᖁᔭᓐᓇᒦᒻᒪᕆᐊᓗᒃ 

ᑕᐃᒃᑯᐊ ᑲᑎᒪᔾᔪᑎᒃᓴᓕᕆᖃᑦᑕᖅᑐᑦ.  

 

>>ᐸᑦᑕᑐᖅᑐᑦ 

 

ᐊᒻᒪ ᑲᑎᒪᔪᓐᓇᕋᔭᖏᓐᓇᑦᑕ ᐅᑯᐊ 

ᓯᕗᕋᑦᑎᐊᓐᓃᑦᑑᒃ ᑕᕝᕙᓃᙱᑉᐸᑎᒃ ᒥᔅᑕ ᑯᐊᒃ 

ᐊᒻᒪᓗ ᒥᔅᑕ ᐃᓄᒃᓱᒃ, ᖁᔭᓐᓇᒦᒻᒪᕆᐊᓘᕗᓯᒃ.  

>>ᐸᑦᑕᑐᖅᑐᑦ 

 

ᑕᐃᒪᐃᒻᒪᑦ ᐱᓇᓱᐊᕈᓯᐅᑦᑐᖅ ᓄᙳᐊᓂ 

ᖃᓄᐃᙱᑦᑎᐊᕐᓂᐊᖅᐳᒍᑦ ᐊᒻᒪ ᐅᑎᓛᕐᒥᒐᑦᑕ. 

ᐅᓐᓄᓴᓕ ᐅᕙᓂ ᑕᑯᓂᐊᕆᕙᔅᓯ 

ᓯᕗᓕᖅᑎᒃᓴᓕᕆᓂᕐᒧᑦ ᐱᓕᕆᐊᖃᖅᑎᓪᓗᑕ.  

 

ᐅᓇᓕ ᑲᑎᒪᓂᕆᔭᕗᑦ ᓄᖅᑲᖓᑲᐃᓐᓇᕐᓂᐊᖅᑐᖅ 

ᓇᒡᒐᔾᔭᐅᒥ ᑲᑎᒪᒋᐊᕐᓂᐊᕐᒥᔪᒍᑦ ᓅᕖᕝᕙ 5, 

ᐅᓐᓄᓴᒃᑯᑦ 1:30.  

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 11:59ᒥ 



 

 

 


